
 ᐅᐃᒍᖓ: ᐅᖃᐅᓰᑦ ᐱᒋᐊᖕᓃᓐᓇᖏᑦ 



1  ᓄᓇᕗᑦ ᒐᕙᒪᖓᑕ  •  ᒐᕙᒪᒃᑯᓐᓂ ᐃᑲᓇᐃᔭᖅᑎᐅᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2018-19−ᒧᑦ 
 

ᒥᓂᔅᑕᒥᖔᖅᑐᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂ ᒥᓂᔅᑕᐅᑎᓪᓗᖓ, 
ᐊᓕᐊᓇᐃᒍᓱᒃᐳᖓ ᓴᖅᑭᑦᑐᓐᓇᖅᓯᒐᒃᑯᑦ 2018−19−ᒥᑦ ᐊᕐᕌᒍᑕᒫᖅᓯᐅᑎᐊᓂ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᑖᓐᓇ ᐅᓂᒃᑳᓕᐊᖅ ᓇᓗᓇᐃᖅᓯᕗᖅ 
ᐊᐅᓚᑦᑎᔨᓄᑦ ᓇᒥᙵᐅᓂᕆᔭᖏᓪᓗ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ, ᑖᓐᓇᓗ 
ᐱᕙᒌᔭᖅᓯᒪᕗᖅ ᒪᓕᒡᓗᒍ ᐃᓚᖓ 3(4)−ᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓐᓄᑦ 
ᐱᖁᔭᖓᓂ.   

ᐊᐅᓚᑦᑎᓂᕐᒃ ᐊᒻᒪ ᑐᕌᕐᒃᑕ̀̀ᙵᑦ ᐃᖃᓇᐃᔭᑏᑦ  ᒪᓕᒃᐳᑦ ᒐᕙᒪᑦᑕ 
ᐊᑐᕐᒃᑕᐅᖁᔭᙵᓂᒃ, ᐱᓕᕆᔪᒪᔭᕗᑦ ᓯᕗᓪᓕᐅᑎᑦᑐᒪᔭᕗᓪᓗ ᑐᕌᖅᑕᕗᑦ.   
ᐱᓕᕆᐊᖃᐃᓐᓇᖅᐳᒍᑦ ᐱᕈᖅᑎᓐᓇᓱᐊᖅᖢᑎᒍᑦ ᓴᙱᓂᖅᑖᖅᑎᓗᑎᒍᓪᓗ 
ᐃᖅᑲᓇᐃᔭᖅᑎᕗᑦ ᓇᒥᓕᒫᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ.  ᓄᓇᕗᒻᒥ 
ᒐᕙᒪᖓᑦ ᐃᖅᑲᓇᐃᔭᓕᖅᑎᑦᑎᓪᓗᑎᒃ 331 ᐃᖅᑲᓇᐃᔭᖅᑎᓂᑦ, 2018-19−ᒥ 
ᐱᓇᓱᒃᖢᑕᓗ ᑲᔪᓯᓗᑕ ᐊᒥᓱᕈᕆᐊᕐᓗᒋᑦ ᐃᓂᒋᔭᐅᔪᓐᓇᕐᒃᑎᑕᑦᑎᓐᓂ 
ᐊᕐᕌᒎᓂᐊᖅᑐᒥᒃ.   

ᐃᓚᒋᓪᓗᓂᐅᒃ ᐱᐅᓯᒋᐊᖅᑎᑦᑎᓂᖅ ᐊᑐᕐᓂᖃᑦᑎᐊᕐᓂᕐᓗ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᑦ, ᐊᑕᐅᓯᐅᓕᖅᑎᑦᑎᓂᖅ ᐃᖅᑲᓇᐃᔮᖅ 

ᓇᓗᓇᐃᔭᖅᓯᒪᓂᖓᓂᒃ ᑮᓇᐅᔭᓕᕆᓂᕐᓄᑦ ᐃᖅᑲᓇᐃᔮᒃᓴᓄᑦ ᐱᔭᕇᖅᑕᐅᓪᓗᓂ ᐃᖅᑲᓇᐃᔭᕐᕕᓕᒫᓄᑦ ᐃᓄᖕᓄᓪᓗ 
ᑎᒥᐅᔪᓄᑦ.  

ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔭᕐᕕᖕᓂᑦ ᒐᕙᒪᒃᑯᓪᓗ ᐃᖅᑲᓇᐃᔭᑎᖏᑦ ᐃᓕᓐᓂᐊᖅᑎᑕᐅᓗᑎᒃ, ᐱᓇᓱᐊᕐᓗᑎᑦ ᐃᓄᐃᑦ 
ᐃᖅᑲᓇᐃᔭᖅᑖᖅᑐᒃᑲᓐᓂᕐᓗᑎᑦ ᐱᕙᓪᓕᐊᑎᓪᓗᒋᓪᓗ ᐃᓄᐃᑦ ᐊᐅᓚᑦᑎᔨᖏᑦ ᓯᕗᓪᓕᐅᔾᔩᓇᖅᐳᒍᑦ ᑖᔅᓱᒥᖓ.   

ᐱᓕᕆᐊᒃᓴᑦᑎᓐᓂ ᑲᔪᓯᑦᑎᐊᖁᓗᒍ ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑎᑕᐅᕙᒡᓗᑎᑦ ᐱᕙᓪᓕᐊᖏᓐᓇᕋᓱᕐᓗᑎᒡᓗ 
ᑲᔪᖏᖅᓴᐃᔾᔪᑎᒋᕙᕗᑦ ᓇᓗᓇᐃᖅᓯᒪᕗᖅ.  2018−19−ᒥᑦ, 3−ᖑᔪᑦ ᓯᕗᓕᖅᑎᒃᓴᑦ ᐱᔭᕆᐅᖅᓴᓚᐅᖅᑐᑦ 
ᐃᓱᓕᑦᑎᓚᐅᖅᓯᒪᕗᑦ ᐅᓪᓗᒥᓗ ᐃᖅᑲᓇᐃᔮᖏᓐᓄᑦ ᐊᑐᖅᓯᒪᓕᖅᐳᑦ, ᑕᑯᒃᓴᐅᑎᑕᐅᓪᓗᓂ ᐊᑑᑎᖃᑦᑎᐊᕐᓂᖓ ᐃᖅᑲᓇᐃᔮᓂ 
ᐱᕚᓪᓕᖅᑎᑦᑎᓂᕐᒧᑦ ᐱᓕᕆᐊᒃᓴᖅ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ.  ᑕᐃᒪᙵᓂ ᕼᐃᕗᓕᖅᑎᒃᕼᐊᓄᑦ ᓯᕗᓕᖅᑎᐅᓂᕐᒧᑦ 
ᐱᓕᕆᐊᒃᓴᖅ ᓴᖅᑭᑕᐅᓚᐅᖅᑎᓪᓗᒍ (ᑐᕌᒐᖃᖅᖢᑎᑦ ᐱᔭᕆᐅᓴᓕᒻᒪᒃᓴᕐᓂᕐᒧᑦ ᓴᙱᓂᖅᑖᖅᑐᖅᑎᓪᓗᒋᓪᓗ ᐊᐅᓚᑦᑎᔨᕗᑦ 
ᐃᖅᑲᓇᐃᔭᕐᕕᐅᑉ ᐃᓗᐊᓂ), 110 ᐃᖅᑲᓇᐃᔭᖅᑏᑦ ᐃᓱᓕᑦᑎᓯᒪᓕᖅᐳᑦ. ᓄᓇᕗᒻᒥᓕᒫᑦ 99-ᖑᔪᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᕙᓪᓕᐊᓂᕐᒧᓪᓗ ᐃᓕᓐᓂᐊᖅᑎᑦᑎᓚᐅᖅᐳᑦ 910 ᐃᓕᓐᓂᐊᖅᑏᑦ ᐃᓚᐅᓪᓗᑎᑦ.  

298 ᐃᓕᓐᓂᐊᖅᑏᑦ ᑲᑎᖢᒋᑦ, 23−ᖑᔪᑦ ᓄᓇᓕᖕᓂᑦ, ᐃᓚᒋᓪᓗᒋᑦ 241 ᓄᓇᕗᒻᒥᑦ ᐃᓄᐃᑦ, ᐃᖅᑲᓇᐃᔭᖅᑎᐅᓚᐅᖅᐳᑦ 
ᐊᐅᔭᐅᑎᓪᓗᒍ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑖᖅᑎᑦᑎᓂᕐᒧᑦ.   

ᒐᕙᒪᒃᑯᑦ ᐃᖅᑲᓇᐃᔭᖅᑎᕗᑦ ᐱᓇᓱᐊᑦᑎᐊᖏᓐᓇᖅᐳᑦ, ᐃᓄᐃᑦ ᐅᒃᐱᕆᔭᖏᓐᓂ ᑐᙵᕕᖏᓐᓂᒡᓗ, ᓇᓗᓇᐃᖅᑕᐅᓯᒪᕗᖅ 
ᐱᓂᕐᓗᒃᑐᖃᓚᐅᖅᓯᒪᖏᓐᓂᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ, 2018-19−ᒥᑦ ᐅᓂᒃᑳᓕᐊᖓᓂ ᐋᖅᑭᐅᒪᑎᑦᑎᔨᐅᑉ 
ᐊᕐᕌᒍᑕᒫᖅᓯᐅᑎᐊᓂ.   

ᐃᖅᑲᓇᐃᔭᖅᑎᑦᑎᔨᐅᓪᓗᓂ, ᓄᓇᕗᒻᒥ ᒐᕙᒪᒃᑯᑦ ᑐᓂᓯᒪᑦᑎᐊᖅᑐᑦ ᐱᑎᑦᑎᓂᕐᒥᒃ ᐃᖅᑲᓇᐃᔮᒥ ᐃᓕᖅᑯᓯᕐᒥᑦ ᐊᕙᑎᒥᒡᓗ 
ᐱᔪᒪᑎᑦᑎᔪᓂᒃ ᐃᖅᑲᓇᐃᔭᐃᓐᓇᕈᒪᔪᓂᒡᓗ. 2018−ᒥᑦ ᐊᒻᒪᓗ 2019, ᓄᓇᕗᒻᒥ ᒐᕙᒪᒃᑯᑦ ᑲᓇᑕᒥ ᐃᓕᓴᕆᔭᐅᓪᓗᑎᒃ 
ᐃᓚᒋᔭᐅᓪᓗᑎᒃ ᑲᓇᑕᒥ ᖁᑦᑎᓛᒥ ᐃᖅᑲᓇᐃᔭᖅᑎᑦᑎᔨᑦ ᑕᒪᒃᑮᓄᑦ ᒪᒃᑯᒃᑐᓄᑦ, ᐃᓕᓐᓂᐊᕌᓂᓵᖅᑐᓄᓪᓗ ᑕᕝᕙᙵᑦ 7,500 
ᐃᓚᐅᖃᑕᐅᔪᓂ ᑲᑐᔾᔨᖃᑎᒌᓂᑦ. ᑲᓇᑕᒥᑦ ᐃᖅᑲᓇᐃᔭᕐᒃᑎᑦᑎᑲᐅᓂᕐᒃᐸ̀ᙳᔪᑦ ᐊᓯᔾᔨᖅᑎᕆᓯᒪᕙᒌᖃᑦᑕᕋᒥ ᐃᓕᓴᕆᔭᐅᓪᓗᓂ 
ᑲᓇᑕᒥᑦ ᐃᖅᑲᓇᐃᔭᕐᕕᑦᑎᐊᕙᐅᓚᖑᓂᖓᓂ.  

ᐅᐱᒍᓱᒃᐳᖓ ᐃᖅᑲᓇᐃᔭᒃᑲᐅᓂᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖁᔭᒋᔪᒪᕙᒃᑲᓗ ᐊᔪᕈᓐᓃᖅᐹᓪᓕᖅᑐᐃᓐᓇᐅᒐᒥᒡᓗ.  
ᓂᕆᐅᒃᐳᒍᑦ ᐱᔨᑦᑏᓐᓇᕐᓗᑎᒍᑦ ᓄᓇᕗᒻᒥᐅᓂᒃ ᐊᑑᑎᖃᑦᑎᐊᖅᑐᒥᒃ ᐊᕐᕌᒎᓂᐊᖅᑐᓂᑦ. 

ᑕᕝᕙᐅᕗᑎᑦ 

ᒥᓂᔅᑕ ᖁᐊᓴ ᑯᓱᒐᖅ 

ᓇᓗᓇᐃᔭᐅᑎᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᐱᒍᓱᒃᐳᑦ  ᓴᖅᑭᑦᑎᒋᐊᒃᓴᖅ 2018-19−ᒧᑦ, ᒐᕙᒪᒃᑯᓄᑦ ᐃᖅᑲᓇᐃᔭᖅᑎᓄᑦ 
ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖏᓐᓂᒃ. (PSAR-ᒥᒃ) ᑖᑯᐊ ᐅᓂᒃᑲᐅᓰᑦ ᓇᐃᒡᓕᑎᕆᓯᒪᓪᓗᑎᒃ ᑎᑎᕋᖅᓯᒪᕗᖅ 
ᖃᓄᐃᓕᖓᖕᒪᖔᑦ ᐊᑕᖐᓪᓗᓂ ᓇᒫᒋᔭᐅᕙᑦᑐᓂ ᐊᐅᓚᑕᓂᕆᔭᐅᕙᒃᑐᓂᓪᓗ, ᑲᒪᒋᔭᖃᖅᐸᖕᓂᕐᒥᒃ 
ᐱᕙᓪᓕᐊᓂᕆᔭᐅᔪᒥᒡᓗ ᑭᒃᑐᐃᓐᓇᓄᑦ ᐱᔨᑦᑎᕋᕐᓂᕆᕙᒃᑕᑦᑎᓐᓂᒃ, ᐊᒻᒪᓗᑦᑕᐅᖅ ᖃᓄᐃᓕᕙᓪᓕᐊᓂᕆᓯᒪᔭᖓ 
ᐸᕐᓇᒃᑕᐅᓂᕆᔭᒐ ᐃᖅᑲᓇᐃᔭᖅᑎᑦᑎᓂᕐᒧᑦ ᓯᕗᓪᓕᖅᐸᐅᑦᑎᐅᑎᓯᒪᔭᖏᓐᓄᑦ ᑕᒪᒃᑯᐊᓗ ᐱᒻᒪᕆᐊᓘᓪᓗᑎᒃ 
ᓴᙱᓂᕆᔭᖓᓄᑦ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᓂᕆᕙᒃᑕᕗᑦ ᑲᔪᓯᓂᖃᑦᑎᐊᕐᓗᓂᓗ ᐱᔨᑦᑎᕋᕐᓂᕆᔭᐅᔪᓂᒃ 
ᓄᓇᕗᒻᒥᐅᓄᑦ.  

ᐱᓕᕆᐊᖃᕈᒪᓪᓚᕆᑎᓪᓗᑕ  ᑭᒃᑯᑐᐃᓐᓇᓄᑦ ᐱᔨᑦᑎᕋᖅᐸᒃᑎᓪᓗᑕ, ᑲᔪᓯᑎᑦᑎᕙᒃᐳᒍᑦ ᐱᔭᒃᓴᕆᔭᑦᑎᓐᓂᒃ ᒪᓕᒃᖢᒋᑦ 
ᐅᑯᐅ, ᐃᓄᐃᑦ ᐅᒃᐱᕆᔭᒋᑦ ᐊᓐᓂᕆᔭᖏᓪᓗ: 

• ᐃᓅᖃᑎᒌᑦᑎᐊᕐᓂᖅ − ᐃᒃᐱᒋᔭᖃᑦᑎᐊᕐᓂᖅ ᐊᓯᑦᑎᓐᓂᒃ, ᐃᓅᖃᑎᒋᕙᒃᑕᑦᑎᓐᓂᒃ ᐃᓱᒪᒋᔭᖃᑦᑎᐊᖅᐸᖕᓂᕐᓗ 
ᐃᓄᖕᓂᒃ; 

• ᑐᙵᓇᕐᓂᖅ − ᑲᔪᓯᑎᑦᑎᑦᑎᐊᕐᓂᖅ ᐃᒃᐱᒋᔭᐅᑦᑎᐊᕈᓐᓇᖅᑐᓂᒃ ᒪᑐᐃᙶᑦᑎᐊᕐᓂᒃᑯᑦ, ᑐᙵᓇᕐᓂᒃᑯᑦ 
ᐃᓚᐅᑎᑦᑎᕙᖕᓂᒃᑯᓪᓗ; 

• ᐱᔨᑦᑎᕐᓂᖅ − ᐱᔨᑦᑎᕋᖅᐸᖕᓂᖅ ᐱᑎᑦᑎᕙᖕᓂᕐᓗ ᖃᑕᙳᑎᒌᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖕᒥᐅᓄᑦ; 
• ᐋᔩᖃᑎᒌᖕᓂᖅ − ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ; 
• ᐱᓕᒻᒪᒃᕼᐊᕐᓂᖅ/ᐱᔭᕆᐅᖅᕼᐊᓂᖅ − ᐱᑎᑦᑎᕙᓪᓕᐊᓂᖅ ᐊᔪᕈᓐᓃᖅᑕᐅᕙᒃᑐᓂᒃ ᑕᐅᑐᒃᓯᓂᒃᑯᑦ, 

ᐱᓕᕆᖃᑎᖃᕐᓂᒃᑯᑦ, ᐱᓕᕆᐊᖃᕐᓂᒃᑯᑦ ᐱᓇᔪᖕᓂᒃᑯᓪᓗ;  
• ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ − ᐱᓕᕆᖃᑎᒌᖕᓂᖅ ᐊᑕᐅᓯᑦᑕᐃᓐᓇᒧᑦ ᐱᔾᔪᑕᐅᔪᒧᑦ;  
• ᖃᓄᖅᑑᕐᓂᖅ − ᐃᓱᒪᒃᓴᖅᓯᐅᕐᕕᖃᑦᑎᐊᕈᓐᓇᕐᓂᖅ ᐱᓕᕆᐊᖃᑦᑎᐊᕈᓐᓇᕐᓂᕐᓗ; ᐊᒻᒪᓗ 
• ᐊᕙᑎᑉᑎᓐᓂᒃ ᒧᓇᕆᑦᑎᐊᕐᓂᖅ − ᐃᒃᐱᒋᔭᖃᑦᑎᐊᕐᓂᖅ ᑲᒪᒋᔭᖃᕐᓂᕐᓗ ᓄᓇᒥᒃ, ᓂᕐᔪᑎᓂᒃ ᐊᕙᑎᒥᒡᓗ. 

 
ᒫᑦᓯ 31, 2019−ᒥ ᑐᕌᕆᓗᒍ ᑭᒡᒐᖅᑐᐃᔪᓂᒃ ᒐᕙᒪᒃᑯᓐᓂ ᐱᔨᑦᑎᕋᕐᕕᖃᖅᐸᖕᓂᕐᒧᑦ (TRPS) ᐅᓂᒃᑲᐅᓯᖅ 
ᐃᓚᓕᐅᔾᔭᐅᓯᒪᕗᖅ ᑭᖑᓂᖓᓃᑎᑕᐅᓪᓗᓂ ᑖᔅᓱᒧᖓ PSAR−ᒧᑦ. 

ᐊᕐᕕᐊᑦ 

 ᐊᐅᓱᐃᑦᑐᖅ 

ᖃᐅᓱᐃᑦᑐᖅ 

ᐃᒃᐱᐊᕐᔪᒃ 
ᒥᑦᑎᒪᑕᓕᒃ 

ᑲᖏᖅᑐᒑᐱᒃ 

ᕿᑭᖅᑕᕐᔪᐊᖅ 

ᐸᓐᓂᖅᑑᖅ 

ᐃᖃᓗᐃᑦ ᑭᙵᐃᑦ 

ᓴᓪᓕᖅ 

ᖁᕐᓗᖅᑐᖅ ᐃᖃᓗᒃᑑᑦᑎᐊᖅ 

ᐅᖅᓱᖅᑑᖅ 

ᑕᓗᕐᔪᐊᖅ ᐃᒡᓗᓕᒃ 

ᓴᓂᕋᔭᒃ ᑰᒑᕐᔪᒃ 

ᓇᐅᔮᑦ 

ᐃᒡᓗᓕᒑᕐᔪᒃ 
ᖃᒪᓂ'ᑐᐊᖅ 

ᑲᖏᖅᖠᓂᖅ 
ᑎᑭᕋᕐᔪᐊᖅ 

903 

137 

211 

1,773 

1,149 

1,531 1,858 1,080 
1,983 

1,405 1,028 

908 

625 

1,231 

8,242 1,526 

950 
2,152 

433 

473 2,984 

236 

ᓴᓂᑭᓗᐊᖅ 
964 

38,396−ᓂᒃ 
ᐃᓄᖃᖅᐳᑦ 
ᓄᓇᕗᒻᒥ 

(ᑭᒡᓕᓯᓂᐊᖅᑕᐅᓯᒪᔪᑦ ᐅᑯᓇᙵᑦ, ᓄᓇᕗᒻᒥ 
ᐱᓕᕆᕝᕕᒋᔭᐅᔪᒥ ᑭᒡᓕᓯᓂᐊᕐᓂᕐᒧᑦ, ᔪᓚᐃ 1, 2018−ᒥ) 

ᑲᑎᖦᖢᒋᑦ ᑕᒪᒃᑭᖅᖢᒋᑦ ᐃᖃᓇᐃᔮᒃᓴᑦ 
 ᓄᓇᕗᑦ ᒐᕙᒪᒃᑯᖏᓐᓂ 

5,010 
   (ᑕᒪᕐᒥᑦᑎᐊᖅ ᐃᓂᒋᔭᐅᔪᑦ ᐅᑯᓇᓂ, GN, NAC, NHC, ᐊᒻᒪᓗ QEC ᒫᑦᓯ 31, 2019−ᒥ. 

21−ᓂᒃᑕᐅᑦ ᐃᖃᓇᐃᔮᒃᓴᓂᒃ ᐃᓂᓂᒃ ᒪᓂᒪᔪᖃᕆᕗᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔫᑉ ᓯᓚᑖᓂ) 

ᐃᓂᒋᔭᐅᔪᑦ 
ᐃᓄᒋᐊᖕᓂᖏᑦ 

ᐅᓇ ᓄᓇᙳᐊᖅ ᑕᑯᒃᓴᐅᑎᑦᑎᕗᖅ 
ᐃᖅᑲᓇᐃᔮᒃᓴᓂᒃ ᒪᓂᒪᔪᓂᒃ ᓄᓇᕗᑦ 
ᒐᕙᒪᒃᑯᓐᓂ ᑕᒪᐃᓐᓂ ᐊᑐᓂᑦ 
ᓄᓇᓕᖕᓂ ᐃᓄᒋᐊᖕᓂᖏᓪᓗ. 

1,516 

415 

ᑭᒻᒥᕈᑦ 

2,919 

61 

40 

190 
61 

42 

79 

178 

22 

27 

51 

514 

41 

145 2,058 

60 
191 

58 

39 

326 160 
51 

73 

164 

121 

ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖃᖅᐸᖕᓂᕐᒥᒃ ᑐᑭᓯᔾᔪᑎᑲᓐᓃᑦ 

 

 

 

ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖃᖅᐸᖕᓂᕐᒥᒃ ᑐᑭᓯᔾᔪᑎᑲᓐᓂᑦ 

ᐊᒡᒍᖅᖢᒋᑦ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑏᑦ 

2016-17 2017-18 2018-19 ᐊᓯᔾᔨᖅᑐᑦ  

ᑲᑎᖦᖢᒋᑦ ᐃᖅᑲᓇᐃᔮᒃᓴᐃᑦ ᒐᕙᒪᒃᑯᓐᓂᑦ  4,789 4,885 5,010 +125 

ᑲᑎᖦᖢᒋᑦ ᐃᓐᓄᒃᑕᐅᓯᒪᔪᑦ 3,504 3,565 3,570 +5 

ᑲᑎᖦᖢᒋᑦ ᐃᓐᓄᒃᑕᐅᓯᒪᙱᑦᑐᑦ 1,285 1,320 1,440 +120 

ᐳᓴᓐᑎᖓ ᓄᓇᕗᒻᒥ ᐃᓄᐃᑦ 
ᐃᖅᑲᓇᐃᔭᖅᑐᑦ 

50% 50% 50% ᐊᓯᔾᔨᖅᑐᖃᙱᑦᑐᑦ  

ᐳᓴᓐᑎᖓ ᐃᓅᖏᑦᑐᑦ  50% 50% 50% ᐊᓯᔾᔨᖅᑐᖃᙱᑦᑐᑦ  

ᐊᕐᓇᐃᑦ ᐃᖅᑲᓇᐃᔭᖅᑐᑦ  65% 65% 65% ᐊᓯᔾᔨᖅᑐᖃᙱᑦᑐᑦ  

ᐊᖑᑎᑦ ᐃᖅᑲᓇᐃᔭᖅᑐᑦ  35% 35% 35% ᐊᓯᔾᔨᖅᑐᖃᙱᑦᑐᑦ  

ᐊᕐᓇᐃᑦ ᓄᓇᕗᒻᒥ ᐃᓄᐃᑦ 40% 40% 40% ᐊᓯᔾᔨᖅᑐᖃᙱᑦᑐᑦ  

ᐃᓅᖏᑦᑐᑦ ᐊᕐᓇᐃᑦ 25% 25% 25% ᐊᓯᔾᔨᖅᑐᖃᙱᑦᑐᑦ  

ᐃᓄᐃᑦ ᐊᖑᑎᑦ ᓄᓇᕗᒻᒥ  12% 12% 12% ᐊᓯᔾᔨᖅᑐᖃᙱᑦᑐᑦ  

ᐃᓅᖏᑦᑐᑦ ᐊᖑᑎᑦ  23% 23% 23% ᐊᓯᔾᔨᖅᑐᖃᙱᑦᑐᑦ  

ᐊᕐᕌᒍᒋᔭᐅᒐᔪᒃᑐᑦ  44.03 
ᐊᕐᕌᒍᐃᑦ 

44.40 
ᐊᕐᕌᒍᐃᑦ 

44.85 
ᐊᕐᕌᒍᐃᑦ 

+0.45 

ᑮᓇᐅᔾᔭᒃᓵᕆᔭᐅᒐᔪᒃᑐᑦ $93,066 $94,268 $95,600 +1,332 

ᐃᖅᑲᓇᐃᔭᖃᑦᑕᕐᓂᖏᑦ ᐊᑯᓂᐅᒐᔪᒃᑐᑦ  8.09 ᐊᕐᕌᒍᓄᑦ 8.27 ᐊᕐᕌᒍᓄᑦ 8.57 
ᐊᕐᕌᒍᓄᑦ 

+0.3 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᒧᑦ ᐊᑭᓕᑦᓲᑕᐅᔪᑦ 

ᐊᑖᓂ ᑭᑉᐹᕆᒃᓯᓕᖅᓯᒪᔪᖅ ᓇᓗᓇᐃᖅᓯᕗᖅ ᐃᓚᖏᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑭᓕᑦᓱᑕᐅᔪᑦ 2018-19−ᒧᑦ 
ᑮᓇᐅᔭᑎᒍᑦ ᐊᕐᕌᒍᒋᔭᐅᔪᒧᑦ. ᑕᒪᒃᑯᐊ ᑭᒡᒐᖅᑐᐃᕗᑦ ᐊᑭᓕᖅᓱᖅᑕᐅᕙᖕᓂᕐᒧᑦ ᐱᕚᓪᓕᕈᑕᐅᕙᒃᑐᓄᓪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᒋᔭᐅᔪᓄᑦ. 

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑭᓕᕐᒃᓱᑕᐅᔪᑦ  ($000) 

 2017-18 2018-19 

ᑮᓇᐅᔭᓕᐊᖑᒐᔪᒃᑐᑦ  $395,189 $409,495 

ᐆᕙᑕᐃᕈᑎᒧᑦ  ᐃᖅᑲᓇᐃᔭᕐᓂᖅ $29,334 $26,181 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐊᑭᓕᕐᒃᓱᑎᑦ $82,957 $84,575 

ᐃᖅᑲᓇᐃᔭᕐᕕᒋᔭᐅᔪᑦ ᐊᑭᓕᕆᐊᖃᖅᐸᒃᑕᖏᑦ (ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᓂᕐᒧᑦ ᐃᓐᓇᖅᓯᐅᑎᑖᕆᔭᐅᕙᒃᑐᓄᑦ, CPP−ᒧᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒍᑎᓕᕆᓂᕐᒧᓪᓗ, LTD−ᒧᑦ 
ᐊᓯᖏᓐᓄᓪᓗ)  

$69,833 $72,318 

ᐊᓯᖏᑦ ᐊᑭᓕᖅᓱᖅᑕᐅᒃᑲᓐᓂᕐᓂᐅᕙᒃᑐᑦ $19,741 $23,318 

ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑭᓕᖅᓱᑕᐅᕙᒃᑐᑦ  $3,859 $4,128 

ᐃᒡᓗᖃᖅᑎᑕᐅᓂᕐᒧᑦ ᐃᑲᔪᕐᒃᑕᐅᕙᒃᑐᑦ $4,199 $4,197 

ᐃᓄᐃᑦ ᐅᖃᐅᓯᖏᓐᓄᑦ ᐱᔾᔪᑕᐅᔪᖅ/ᒪᕐᕉᖕᓂᒃ ᐅᖃᐅᓯᖕᓂᒃ 
ᐅᖃᕈᓐᓇᕐᓂᕐᒧᑦ 

$2,026 $2,205 

ᑲᑎᖦᖢᒋᑦ $607,138 $626,417 

ᐅᔾᔨᕐᓇᖅᓯᑎᑕᐅᓯᒪᔪᑦ ᐊᒻᒪ ᐱᔭᕇᕐᒃᓯᓯᒪᔪᑦ 

ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᕙᒃᑑᑉ ᑲᔪᓯᓂᖃᑦᑎᐊᕐᓂᖓ 
ᑖᓐᓇ ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᕙᒃᑐᖅ ᐋᖅᑭᒃᓱᖅᑕᐅᓯᒪᕗᖅ ᐋᖅᑭᒃᓱᐃᕕᐅᓇᔭᖅᖢᓂ ᓯᕗᓕᖅᑎᐅᔪᓐᓇᕐᓂᕐᒧᑦ 
ᐊᔪᕈᓐᓃᖅᑕᐅᕙᒃᑐᓂᒃ ᐃᓐᓄᒍᓐᓇᕐᓂᖏᓐᓂ; ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᕙᖕᓂᕐᒧᑦ. 2018-19 
ᐃᓱᓕᓯᒪᓕᖅᑎᓪᓗᒍ, 110−ᓂᒃ ᐃᖅᑲᓇᐃᔭᖅᑎᓂᒃ ᐊᓂᒍᐃᓯᒪᔪᖃᓕᖅᐳᖅ ᑕᒪᑐᒪᙵᑦ ᐱᓕᕆᐊᖑᕙᒃᑐᒥᑦ; 65%−ᖏᑦ 
ᓄᓇᕗᒻᒥᐅᑕᐅᓪᓗᑎᒃ ᐃᓄᐃᑦ, ᐊᒻᒪᓗ 77%−ᖑᓪᓗᑎᒃ ᐊᕐᓇᐃᑦ. 2018-19−ᒥ ᒪᕐᕉᒃ ᐱᓕᕆᖃᑎᒌᒃᑑᒃ 
ᐊᓂᒍᐃᓚᐅᖅᐴᒃ ᑕᒪᑐᒪᙵᑦ ᐱᓕᕆᐊᒃᓴᒥᑦ:  

• 21 ᐃᖅᑲᓇᐃᔭᖅᑏᑦ ᐊᓂᒍᐃᓚᐅᖅᐳᑦ ᓴᖅᑭᑉᐸᓪᓕᐊᓕᖅᑐᓂᒃ ᓯᕗᓕᖅᑎᒃᓴᓂᑦ ᐱᓕᕆᐊᖑᕙᒃᑐᓂᒃ ᔫᓂ 
2018−ᖑᑎᓪᓗᒍ ᑲᖏᖅᖠᓂᕐᒥ. ᑕᐃᒃᑯᓇᙵᑦ ᐊᓂᒍᐃᓚᐅᖅᑐᓂᑦ, 100%−ᖏᑦ ᓄᓇᕗᒻᒥᐅᑕᐅᓪᓗᑎᒃ 
ᐃᓅᓚᐅᖅᐳᑦ, 76%−ᖏᓪᓗ ᐊᕐᓇᐅᓪᓗᑎᒃ.  

• 17−ᓂᒃ ᐃᖅᑲᓇᐃᔭᖅᑎᓂᒃ ᐊᓂᒍᐃᔪᖃᓚᐅᖅᐳᖅ ᑲᒪᔨᐅᓂᐊᕐᒃᑐᓂᒃ ᐱᓕᕆᐊᒃᓴᖁᑎᖏᓐᓂᑦ ᓄᕕᐱᕆ  
2018−ᒥ ᐃᖃᓗᖕᓂ. ᑕᐃᒃᑯᓇᙵᑦ ᐊᓂᒍᐃᔪᓂᑦ, 59%−ᖏᑦ ᓄᓇᕗᒻᒥᐅᑕᐅᓪᓗᑎᒃ ᐃᓅᓪᓗᑎᒃ, 
87%−ᖏᓪᓗ ᐊᕐᓇᐅᓪᓗᑎᒃ.   

ᐊᖏᒡᓕᒋᐊᖅᑕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᐃᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ 
2018-19−ᒥ, ᓄᓇᕗᑦ ᒐᕙᒪᖓ ᒪᓂᒪᑎᑦᑎᓚᐅᖅᐳᖅ ᐊᒥᓲᓛᓂᒃ ᐊᔪᕈᓐᓃᖅᓴᕐᓂᕐᒧᑦ ᐱᕙᓪᓕᐊᓂᕐᒧᓪᓗ 
ᐊᔪᕈᓐᓃᖅᓴᒐᒃᓴᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᓄᓇᕘᓕᒫᒥ. ᐃᓕᓐᓂᐊᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒧᓪᓗ 
ᐊᔪᕈᓐᓃᖅᓴᒐᒃᓴᐃᑦ ᐃᒪᓐᓇᐃᑦᑑᕗᑦ, ᐅᓪᓗᒧᑦ ᐊᑕᐅᓯᕐᒧᑦ ᑎᑭᓪᓗᒍ ᐅᓪᓗᓄᑦ ᑕᓪᓕᒪᓄᑦ ᓇᐃᒡᓕᓯᒪᔪᑦ 
ᐊᔪᕈᓐᓃᖅᓴᒐᒃᓴᐅᓪᓗᑎᒃ ᐱᐅᓯᒋᐊᖅᑎᑦᑎᕙᒃᖢᑎᒃ ᐃᓚᐅᔪᑦ ᐊᔪᕈᓐᓃᖅᓯᒪᔭᖏᓐᓂᒃ ᐊᔪᙱᓐᓂᕆᔭᖏᓐᓂᒡᓗ ᒫᓐᓇ 
ᐃᓂᒋᔭᒥᓂ, ᐱᕙᒌᔭᕐᕕᐅᓪᓗᑎᒡᓗ ᖁᑦᑎᒃᑐᒦᓐᓂᖅᓴᓄᑦ ᐃᓂᓄᑦ ᓄᓇᕗᑦ ᒐᕙᒪᒃᑯᖏᓐᓂ. ᑲᑎᖦᖢᒋᑦ, 99−ᓂᒃ 

ᒪᕐᕉᖕᓂᒃ ᐅᖃᐅᓰᖕᓂᒃ ᐅᖃᕈᓐᓇᕐᓂᕐᒧᑦ 2018-19  
ᑲᑎᖦᖢᒋᑦ 

ᐃᖅᑲᓇᐃᔭᖅᑎᒋᔭᐅᔪᑦ 
ᑲᑎᖦᖢᒋᑦ ($)  

ᒪᕐᕉᖕᓂᒃ ᐅᖃᐅᓰᖕᓂᒃ 
ᐃᑲᔪᑕᐅᕙᒃᑐᑦ ** 

908 $1,241,913  

ᐃᓄᐃᑦ 831 
 

ᐃᓅᙱᑦᑐᑦ 77 
 

ILI-ᓇᓃᓐᓂᕆᔭᖓ 1 12 $15,739 
ᐃᓄᐃᑦ 12 

 

ᐃᓅᙱᑦᑐᑦ 0 
 

ILI-ᓇᓃᓐᓂᕆᔭᖓ 2 287 $532,796 
ᐃᓄᐃᑦ 282 

 

ᐃᓅᙱᑦᑐᑦ 5 
 

ILI-ᓇᓃᓐᓂᕆᔭᖓ 3 123 $414,833 
ᐃᓄᐃᑦ 123 

 

ᐃᓅᙱᑦᑐᑦ 0 
 

ᑲᑎᖦᖢᒋᑦ  1,043 $2,205,281 
*ILI = ᐃᓄᐃᑦ ᐅᖃᐅᓯᖏᓐᓄᑦ ᐱᔾᔪᑕᐅᒃᑲᓐᓂᖅᐸᒃᑐᖅ  
**ᒪᕐᕉᖕᓂᒃ ᐅᖃᐅᓯᖕᓂᒃ ᐅᖃᕈᓐᓇᕐᓂᕐᒧᑦ ᐃᓚᖃᖅᐳᖅ ᐅᑯᓂᖓ, ᐃᓄᒃᑐᑦ ᐊᒻᒪᓗ ᐅᐃᕖᑐᑦ     

ᐊᔾᔨᒌᙱᑦᑐᓂᒃ ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᓚᐅᖅᐳᖅ 184 ᐅᓪᓗᐃᑦ ᐅᖓᑖᓂ 910−ᓄᑦ ᐃᓚᐅᔪᓄᑦ 
(382−ᖑᓪᓗᑎᒃ ᐃᓄᐃᑦ, 528−ᖑᓪᓗᑎᒃ ᐃᓅᙱᑦᑐᑦ), ᐅᑯᐊ ᐃᓚᒋᔭᐅᓪᓗᑎᒃ: 

• 87−ᓂᒃ ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᖅᖢᓂ ᑮᓇᕐᒥ ᑮᓇᕐᒧᑦ ᑕᐅᑐᒃᖢᑎᒃ ᐃᖃᓗᖕᓂ 10−ᓂᓗ 
ᓯᐊᒻᒪᒡᕕᐅᓯᒪᔪᓂ ᓄᓇᓕᖕᓂ; 

• 5−ᓂᒃ ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᖢᓂ ᑕᓚᕖᓴᒃᑯᑦ ᐅᖃᖃᑎᒌᒃᐸᒃᖢᑎᒃ ᖃᔅᓯᑲᓪᓚᖕᓄᑦ ᓄᓇᓕᖕᓄᑦ; 
ᐊᒻᒪᓗ 

• 7−ᓂᒃ ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᓚᐅᖅᐳᖅ ᐃᑭᐊᖅᑭᕕᒃᑯᑦ ᒪᑐᐃᙶᖅᖢᑎᒡᓗ ᐃᖅᑲᓇᐃᔭᖅᑎᓄᑦ 
ᑕᒪᐃᓐᓂ ᓄᓇᓕᓕᒫᓂ. 

 
 
 
 

ᓄᓇᕗᑦ ᒐᕙᒪᖓᑦ ᐃᓕᓴᕆᔭᐅᓂᖓ ᑲᓇᑕᒥ ᐃᖃᓇᐃᔭᕐᕕᑦᑎᐊᕙᐅᓛᖑᖃᑕᐅᓪᓗᓂ  
 

ᓄᓇᕗᑦ ᒐᕙᒪᖓ ᑕᐃᔭᐅᖃᑕᐅᓚᐅᖅᐳᖅ ᑲᓇᑕᒥ ᐃᖅᑲᓇᐃᔭᕐᕕᑦᐅᑦᑎᐊᕙᐅᓂᖏᓄᑦ 2018−ᒧᑦ ᐊᒻᒪᓗ 
2019−ᒧᑦ ᒪᕐᕉᖕᓄᑦ ᐱᔾᔪᑕᐅᔪᓐᓇᖅᑑᖕᓄᑦ: 

• ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᔪᑦ ᒪᒃᑯᒃᑐᓄᑦ ᐃᓄᖕᓄᑦ (2019) 
• ᑲᓇᑕᒥ ᐃᖅᑲᓇᐃᔭᖅᑎᑦᑎᐊᕙᐅᓛᖑᖃᑕᐅᔪᑦ ᐃᓱᓕᑦᑎᕋᑕᕐᒃᑐᓄᑦ ᐃᓕᓐᓂᐊᕐᒃᑕᒥᓄᑦ (2018 ᐊᒻᒪᓗ 2019) 

 
ᑕᒪᓐᓇ ᐊᑭᑦᑐᕋᐅᑎᓂᕐᒃ, ᐋᖅᑭᒃᓱᖅᑕᐅᓯᒪᓪᓗᓂ ᑲᓇᑕᒥᐅᑦ ᖁᑦᑎᓛᒦᓐᓂᖏᑦ 100 ᐃᖅᑲᓇᐃᔭᕐᕖᑦ 
ᐱᓕᕆᐊᖑᕙᒃᑐᖅ, ᐃᓕᓴᖅᓯᔾᔪᑕᐅᕙᒃᐳᖅ ᐃᖅᑲᓇᐃᔭᕐᕕᖕᓄᑦ ᒪᓂᒪᑎᑦᑎᕙᒃᑐᓂᒃ ᑲᓇᑕᒥᐅᓕᒫᑦ ᐃᖃᓇᐃᔭᕐᕕᑦ 
ᐃᖃᓇᐃᔭᕐᕕᑦᑎᐊᕙᐅᓚᖁᑎᙱᓐᓄ  ᐃᖅᑲᓇᐃᔭᕐᕕᒋᔭᐅᕙᒃᑐᓂᒃ, ᐱᓕᕆᐊᒃᓴᓂᒡᓗ ᒪᒃᑯᒃᑐᓄᑦ ᐃᖅᑲᓇᐃᔮᒥᓂᒃ 
ᐱᒋᐊᓕᓵᖅᓯᒪᔪᓄᑦ. ᐃᖅᑲᓇᐃᔭᕐᕕᒋᔭᐅᔪᑦ ᖃᐅᔨᓴᖅᑕᐅᕙᒃᐳᑦ ᑐᙵᕕᖃᖅᑎᑕᐅᓪᓗᑎᒃ ᐱᓕᕆᐊᒃᓴᓂᒃ 
ᐱᓯᒪᔭᖏᓐᓂᒃ, ᐱᔪᒥᓇᕐᒃᓯᑎᑦᑎᓪᓗᑎᒃ ᐃᖃᓇᐃᔭᐃᓐᓇᖁᔨᓪᓗᑎᓗ ᒪᒃᑯᒃᑐᓂᒃ ᐃᖅᑲᓇᐃᔭᖅᑎᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ: ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ 
(ELCC−ᖑᓂᕋᖅᑕᐅᔪᖅ) ᐊᔪᕈᓐᓃᖅᓴᕐᓂᕐᒧᑦ ᐱᓕᕆᖃᑎᒌᖕᓂᖅ 

ᓄᓇᕗᑦ ᒐᕙᒪᖓ ᓂᕈᐊᖅᑕᐅᓚᐅᖅᐳᖅ ᖁᑦᑎᓛᖑᓪᓗᓂ ᐃᖅᑲᓇᐃᔭᕐᕕᑦᑎᐊᕙᐅᓂᕐᒧᑦ ᑕᒪᓐᓇ 
ᑐᙵᕕᖃᖅᑎᑕᐅᓪᓗᓂ ᑕᒪᒃᑭᖦᖢᒋᑦ ᐃᖅᑲᓇᐃᔭᕐᕕᐊᕙᒃᑐᒃ, ᐃᓚᖏᓐᓂᒃ ᐅᔾᔨᕐᓇᖅᓯᓕᖅᑎᓯᒪᔪᓂᒃ 
ᐱᓕᕆᐊᒃᓴᖁᑎᖃᖅᖢᓂ ᐅᑯᐊᖑᓪᓗᑎᒡᓗ: ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᖅ, ᑖᓐᓇᓗ 
ᐃᑲᔪᖅᐸᒃᖢᓂ ᐊᒃᕕᕐᒃᓯᕙᒃᖢᓂ ᐊᔭᖅᑭᑦᑕᕈᑕᐅᓕᖅᐸᒃᑐᓄᑦ ᐃᓕᓐᓂᐊᒃᑲᓐᓂᕐᓂᕐᒧᑦ ᐊᔪᖅᑎᑕᐅᙱᑦᑐᓄᑦ ᐃᓄᖕᓄᑦ 
ᐃᖅᑲᓇᐃᔭᖅᑎᓄᑦ ᐃᑲᔪᕐᒃᑐᕐᒃᑕᐅᓪᓗᑎᒃ ᐊᑯᓂᐅᔪᒥᒃ ᐃᓕᓐᓂᐊᒃᑲᓐᓂᕐᓂᕐᒧᑦ ᓄᕐᑲᖓᓚᐅᑲᖕᓂᕐᒧᑦ ᐃᑲᔪᕈᒪᓪᓗᒋᑦ 
ᐃᓄᑐᐃᓐᓇᐃᑦ ᐊᔪᙱᓕᖁᓪᓗᒋᑦ ᐃᓐᓄᒐᒃᓴᐅᙱᑦᑐᓄᑦ ᐃᖅᑲᓇᐃᔮᓄᑦ ᐱᓕᕆᓂᕆᔭᐅᕙᒃᑐᓄᓪᓘᓐᓃᑦ; 
ᑮᓇᐅᔭᓕᕆᓂᕐᒧᓪᓗ ᐃᖅᑲᓇᐃᔭᐅᔮᕐᔪᒃᖢᓂ ᐱᓕᕆᐊᖑᕙᒃᑐᒧᑦ ᑕᒪᒃᑯᐊᓗ ᒪᓂᒪᑎᑦᑎᕙᒃᖢᑎᒃ 
ᐱᓕᕆᖃᑦᑕᖅᓯᒪᓂᑰᓂᕐᒥᒃ ᑮᓇᐅᔭᓕᕆᓂᕐᒥᒃ ᑮᓇᐅᔭᓕᕆᓂᕐᒧᓪᓗ−ᐊᒃᑐᐊᓂᓕᖕᓄᑦ ᐱᓕᕆᐊᖑᕙᒃᑐᓄᑦ 
ᐃᖅᑲᓇᐃᔭᐅᔮᕐᔪᒃᖢᓂ ᐊᔪᕈᓐᓃᖅᓴᕐᓂᕐᒥᒃ, ᐱᓕᒻᒪᒃᓴᕐᒃᑕᐅᓗᑎᒡᓗ, ᐊᑐᕈᓐᓇᕐᓂᕐᒥᒃ ᐃᓕᓐᓂᐊᕐᓗᓂ 
ᐊᔪᕈᓐᓃᖅᓴᕐᓂᕆᔭᐅᕙᒃᑐᓂᒃ, ᐊᓯᖏᓐᓂᒡᓗ ᐃᓕᓐᓂᐊᕐᓂᕐᒧᑦ ᐱᓕᕆᓂᕆᔭᐅᕙᒃᑐᓂ.    

7,500−ᐸᓗᖕᓂᒃ ᐃᖅᑲᓇᐃᔭᕐᕕᖕᓂᒃ ᑐᓂᓯᔪᖃᓚᐅᖅᐳᖅ ᐃᓗᓕᖃᐅᑦᑎᐊᖅᑐᓂᒃ ᐱᓇᔫᑎᒋᔭᐅᔪᓂᒃ, ᑕᒪᓐᓇ 
ᐃᓚᖃᖅᖢᓂ ᑐᑭᓯᓇᑦᑎᐊᕐᒃᑐᓂᒃ ᕿᒥᕐᕈᐊᒃᑲᓐᓂᕐᓂᕆᔭᐅᔪᒥᒃ ᐊᐅᓚᓂᕆᕙᒃᑕᖏᓐᓂᒃ, ᐃᖅᑲᓇᐃᔭᖅᑎᖃᖅᐸᖕᓂᕐᒧᑦ 
ᐊᑐᖅᑕᐅᕙᒃᑐᓂᒃ, ᐊᑐᐊᒐᓂᒡᓗ ᐊᔾᔨᖃᕆᐊᒃᓴᖏᓐᓂᒃ ᑐᑭᓯᓇᓱᐊᕐᒃᖢᑎᒃ ᐊᓯᖏᑕ ᓴᓇᕝᕙᒋᖃᑦᑕᕐᒃᑕᖏᓐᓂᒃ ᐊᒻᒪ 
ᓄᓂᒋᔭᒋᓐᓂᒃ. 

ᐅᖃᓕᒫᖅᑐᖃᒃᑲᓐᓂᕈᒪᔪᖃᖅᐸᑦ ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᑕ ᑎᑎᕋᖅᓯᒪᔪᖁᑎᖏᓐᓂᒃ, 
ᐅᔾᔨᕐᓇᖅᓯᑎᑦᑎᓪᓗᓂ ᐱᓪᓗᐊᑕᕐᓂᑦ ᐱᕚᓪᓕᕈᑕᐅᕙᒃᑐᓂᒃ, ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ 
ᐃᓕᓐᓂᐊᖅᑎᓄᑦ ᒪᒃᑯᖕᓂᖅᓴᓄᓪᓗ ᐃᖅᑲᓇᐃᔭᖅᑎᓄᑦ, ᑲᓇᑕᒥ ᖁᑦᑎᓛᒦᑦᑐᓂᒃ ᐃᖅᑲᓇᐃᔭᕐᕕᑦ 
ᓵᓚᖃᕋᓱᒃᐸᖕᓂᖏᓐᓂᒃ, ᐅᓇ ᑕᑯᔭᖅᑐᕐᓗᒍ: 

https://content.eluta.ca/top-employer-nunavut-government 

ᐃᖅᑲᓇᐃᔭᓲᔭᖅᑐᓄᑦ ᐃᓕᓴᕆᔭᐅᔾᔪᑏᑦ 
ᐃᓕᓴᖅᓯᓂᖅ ᐊᑯᓂᑲᓪᓚᒃ ᐃᖅᑲᓇᐃᔭᖅᑎᑦᑎᓐᓂᒃ, ᓄᓇᕗᑦ ᒐᕙᒪᒃᑯᖏᑦ ᐱᒃᑯᒋᔭᖃᖅᐸᒃᐳᑦ ᐃᓄᖕᓂᒃ ᐊᑯᓂᐊᓗᒃ 
ᓄᖅᑲᓚᐅᓯᒪᙱᖦᖢᑎᒃ ᐱᔨᑦᑎᕋᖅᓯᒪᔪᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓪᓗᑎᒃ. ᑕᒪᓐᓇ ᐃᓕᓴᖅᓯᓂᖅ 
ᐃᑲᔪᖅᐸᒃᐳᖅ ᐃᓕᓴᖅᓯᔾᔪᑕᐅᓪᓗᓂ ᐃᖅᑲᓇᐃᔭᖅᑏᑦ ᑲᔪᒋᑦᑎᐊᕐᓂᖏᓐᓄᑦ ᐱᔨᓯᑎᐊᕐᓗᑎᒡᓗ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒧᑦ. ᒫᑦᓯ 31, 2019−ᒥ, 563-ᓂᒃ ᐃᖅᑲᓇᐃᔭᖅᑎᓂᒃ ᑐᓂᔭᐅᓂᐊᕐᒃᐳᑦ ᐊᑯᓂᐅᔪᒥᒃ 
ᐃᖅᑲᓇᐃᔭᖅᑎᐅᓂᕐᒧᑦ ᑐᓐᓂᖅᑯᑕᐅᕙᒃᑐᓂᒃ (LTSA−ᓂᒃ) ᖁᕕᐊᓱᒍᑎᖃᖅᑐᖃᕐᓂᖓᓂ ᑕᒫᓂᓕᒫᖅ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕆᔭᐅᔪᒥ ᑕᒪᓐᓇ ᐊᕐᕌᒍ ᓄᖑᓕᕐᒃᐸᑦ. ᐃᖅᑲᓇᐃᔭᔅᓲᔭᖅᑐᑦ ᐃᓕᑕᕆᔭᐅᔾᔪᓯᐊᖅᑖᓲᖑᕗᑦ ᐅᐱᒋᓪᓗᒋᑦ 
ᐃᖅᑲᓇᐃᔭᖅᑎᑦ ᐃᖅᑲᓇᐃᔭᐃᓐᓇᖅᑐᑦ ᐅᑭᐅᓄᑦ 5, 10, 15, 20, 25, 30, 35, 40 ᐊᒻᒪ 45-ᓄᑦ.   
 
ᐅᑯᐊ ᐃᖅᑲᓇᐃᔭᖅᑎᑦ ᐃᓕᑕᕆᔭᐅᔾᔪᓯᐊᕐᓂᐊᕐᒥᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᔅᓲᔭᓕᕐᓂᖏᓐᓄᑦ ᐃᖃᓗᖕᓂ 
ᐅᑭᐊᒃᓵᖅ 2019−ᒥ ᐃᓕᑕᕆᔭᐅᔾᔪᑎᑖᖅᑐᓕᖅᐸᑕ: 

40−ᓄᑦ ᐊᕐᕌᒍᓄᑦ: 

ᐆᐸ ᐊᕐᓇᑲᓪᓚᒃ, ᒥᐊᓕ ᐃᓕᓐ ᑖᒪᔅ 

35−ᓄᑦ ᐊᕐᕌᒍᓄᑦ:  

ᓴᐃᒪᑕ ᐋᕐᓗᖅᑐᖅ, ᑎᕌᒃ ᐃᑎᓪᓗᐃ, ᓖᓇ ᒥᑦᑐᖅ, ᑎᒪᕇᔅ ᓴᐃᒻᒪᐅᑦ 

30−ᓄᑦ ᐊᕐᕌᒍᓄᑦ  

ᕼᐃᐅᕆ ᐋᑕᒻᔅ, ᕼᐃᓕᓐ ᐊᑲᓇ, ᕆᑦᓱᑦ ᐋᕐᒻᔅᑐᕌᖕ, ᒥᐊᓕ ᐊᐅᓪᓚᕿᐊᖅ, ᑭᓂᑦ ᐱᐅᑦᓵᓪ, ᐃᓕᓴᐱ ᕼᐃᒻᒐ, ᔫᓐ ᕿᓪᓗᓛᖅ, 
ᓰᓚ ᑯᓗᓛ, ᐸᐅᓚ ᕿᖓᔭᖅ, ᒪᐃᕕᔅ ᒫᓪᒍᕉ, ᐊᐃᑕ ᓇᑯᓛᖅ, ᔪᓕᐊ ᐅᖃᑦᓯᐊᖅ−ᔫᓯᐱ, ᑳᑦᓖᓐ ᐅᒃᐱᒃ, ᒦᑲ ᖃᒪᓂᖅ, 
ᑖᓇ ᔅᐱᓐᔅ, ᑖᓐ ᑖᑐᕆ, ᐃᓕᓴᐱ ᑐᓗᒐᕐᓇᒃ, ᔪᐃᓕ ᑑᕐᙵᖅ, ᐃᑦᕕᓐ ᐃ ᔨᐱᑎ 

25−ᓄᑦ ᐊᕐᕌᒍᓄᑦ:  

ᕆᑦᓱᑦ ᐋᕐᑳᓐᑦ, ᑎᐊᐱ ᐃᓕᕼᐃᑐᒃ, ᓗᐃᔅ ᕙᓛᕈᑎ, ᑑᕇᓐ ᕼᐊᓇᒃ, ᑭᐅᕈᓚᐃᓇ ᕼᐃᓪᑖᒍ, ᑲᑦᓖᓐ ᐃᐅᕕᓐ, ᔪᐊᔾ ᑯᓄᒃ, 
ᔭᐃᒥᓯ ᑯᕆᐅᒍᕐ, ᒫᑎᓖᓐ ᐊ. ᒪᓃᑦᑐᖅ, ᕼᐋᓕ ᒨᕐᓱᕐ, ᒥᐊᓕ ᒨᓂᒃ, ᑯᕆᔅᑏᓐ ᓄᑲᑉᐱᐊᖅ, ᔪᓕᐊ ᑕᐅᑐᐊᕐᔪᒃ, ᒫᒐᕆᑦ 
ᑕᐃᓗᕐ, ᒫᕐᑕ ᐅᐃᓕ 

20−ᓄᑦ ᐊᕐᕌᒍᓄᑦ: 

ᑖᒥ ᐋᑕᒻᔅ, ᓈᓐᓯ ᐊᑭᕈᓕᒃ, ᒥᐊᓕ ᐊᖏᑦᓕᒃ, ᓴᐃᓚᔅ ᐊᕐᓇ'ᓈᖅ, ᒎ ᐊᕐᓇᖅᑯᖅ, ᓲᓯ ᐊᕐᓇᖅᑯᖅ, ᐅᓖᐱᑲ 
ᐊᑕᒍᑦᑖᓗᑯᑦᑐᑦ, ᑯᕇᓐ ᐊᑕᒍᑦᓯᐊᖅ, ᐊᓕᒃᓵᓐᑐᕐ ᐹᓪᑦᐅᐃᓐ, ᓗᐃᓴ ᐸᕆᐅ, ᑯᕆᔅᑏᓐ ᐱᓐᔅ, ᐸᑐᕆᓯᐊ ᐸᓚᐃ, ᔭᓇᕗ 
ᐴᒥᖕᕼᐊᒻ, ᓇᐃᑕᓐ ᑳᔅᑭ, ᐋᓐᔨᓚ ᓯᐊᔅᓕᑦ, ᐊᓚᐃᓐ ᓱᐃᓈᕐᑦ, ᐱᓚᔾᔨ ᑕᐃᕐᓲᕆᐴᕐ, ᔭᐃᒥᓯ W. ᑎᒻᓯᓐᓴᓐ, ᑲᒥᓕᐅᔅ 
ᐃᔨᓂ, ᑖᓇ−ᓖ ᐃᐸᑯᕼᐊᒃ, ᓅᕋ ᐃᕙᒃᓗᒃ, ᑭᓕᐅᕋ ᐃᕙᓕᒃ, ᔭᐃᒥ ᕙᓛᕈᑎ, ᑐᖅᑭᐊᓗᒃ ᒑᕐᓴᓐ, ᑎᕙᓂ ᒐᐅᑎᐅ, 
ᒍᕋᕼᐋᒻ ᒑᕕᓐ, ᒡᓕᓐ ᕼᐊᐅᔅ, ᓕᔨ ᐃᑉᓚᐅᒃ, ᓵᒧ ᐃᓱᖃᙱᑦᑐᖅ, ᔩᓚ ᔮ, ᔮᑭᓕᓐ ᔫᕐᑎᓐᓴᓐ, ᒪᐃᒃ ᖃᐃᔪᒐᓇ, ᑳᑎ 
ᖃᕐᓕᒃ, ᑭᓕᐅᕋ ᖁᓖᑦ, ᑖᕐᓖᓐ ᒪᒃᕘᓴᓐ, ᐹᓪ ᓇᖕᒪᓕᒃ, ᐋᐱ ᓇᑦᓯᖅ, ᒫᕐᑎᓇ ᓂᙵᒃ, ᐃᓕᓴᐱ ᓇᐅᓪᓚᖅ, ᓕᓕᐊᓐ 
ᐅᒃᐸᑕᐅᔭᖅ, ᕉᑕ Q. ᐸᓪᓗᖅ, ᐊᐃᒥ ᐸᓂᒥᕋᖅ, ᓕᐅᕆ ᕿᓗᓂᖅ, ᒪᐃᑯᓪ ᕌᕝᑐᕐ.ᐃᓚᐃᓐ ᓴᐃᑦᑐᖅ, ᓕᕖᓇ ᓴᖑᔭᖅ, 
ᒫᕐᑏᓐ ᓴᐃᓐᑦ ᓗᐃ,  ᕌᐱᓐ ᔅᑐᕈᑦᔅ, ᐋᓐᑐᕉ ᑕᒑᖅ, ᓖᓇ ᒪᓂᔅ ᑕᒑᖅ, ᐃᐅᓪᓴ ᑕᑎ, ᐃᓚᐅᔭ ᑎᒍᓪᓚᒐᖅ, ᐋᓐᔨᓚ 
ᑐᓗᒑᕐᔪᒃ, ᔨᐅᓪ ᕕᕆᐅ, ᑑᓂ ᕕᓕᐳᕋᓐ  

ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒧᑦ ᐃᖅᑲᓇᐃᔭᖅᑎᐅᖃᑎᒌᑦ 

ᐊᒥᓲᓛᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐱᖓᓱᓂᒃ ᐃᖅᑲᓇᐃᔭᕐᕕᖃᖅᑐᑦ ᐊᐅᓚᑕᐅᔪᓂᒃ ᐱᖓᓱᓂᒃ 
ᐊᒡᒍᖅᓯᒪᔪᓂᒃ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒍᑎᓂᒃ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ. ᐊᐃᑉᐸᖏᑦ ᒪᕐᕈᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᒌᓄᑦ ᐃᓚᒋᔭᐅᙱᑦᑐᖅ ᐊᒻᒪ ᐊᖓᔪᖅᑲᐅᑎᑦ 
ᐃᖅᑲᓇᐃᔮᖏᓐᓄᑦ ᑳᓐᑐᓛᖏᑦ ᐱᖓᓱᓄᑦ ᑲᑐᔾᔨᖃᑎᒌᒡᕕᖕᓄᑦ ᐊᒃᑐᐊᙱᒻᒪᑕ. 

2018-19 ᐃᖅᑲᓇᐃᔭᖅᑏᑦ ᑲᑎᙵᔪᑦ ᐊᖑᑎᑦ ᐊᕐᓇᐃᓪᓗ ᐊᒻᒪ ᖃᓄᐃᓕᖓᓂᖏᑦ 

   ᓄᓇᕗᒻᒥ 
ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ 

 ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ 

 ᑲᑐᔾᔨᖃᑎᒌᓄᑦ 
ᐃᓚᒋᔭᐅᙱᑦᑐᑦ 

ᐃᓱᒪᑕᐃᑦ 

ᖃᓄᐃᑦᑑᓂᖓ ᑲᑎᖦᖢᒋᑦ % ᑲᑎᖦᖢᒋᑦ % ᑲᑎᖦᖢᒋᑦ % ᑲᑎᖦᖢᒋᑦ % 

ᐊᕐᓇᐃᑦ 1,249 65% 526 68% 377 67% 68 45% 

ᐊᖑᑎ 682 35% 248 32% 182 33% 83 55% 

ᐊᕐᓇᐃᑦ ᓄᓇᕗᒻᒥ 
ᐃᓄᐃᑦ 

866 45% 233 30% 204 36% 20 13% 

ᐊᕐᓇᐃᑦ 
ᐃᓅᖏᑦᑐᑦ/ᐊᓯᖏᓪᓗ 

383 20% 293 38% 173 31% 48 32% 

ᐃᓄᐃᑦ ᐊᖑᑎᑦ 
ᓄᓇᕗᒻᒥ  

307 16% 30 4% 45 8% 11 7% 

ᐃᓅᖏᑦᑐᑦ ᐊᖑᑎᑦ  375 19% 218 28% 137 25% 72 48% 

2018-19 ᐃᖅᑲᓇᐃᔭᖅᑎᑦ ᐱᓕᕆᖃᑎᒌᖕᓂᖏᑎᒍᑦ ᖃᓄᐃᓕᖓᓂᖏᓪᓗ 

 ᑕᒪᒃᑭᖅᖢᒋᑦ 
ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᔪᑦ 
ᐃᖅᑲᓇᐃᔮᑦ 

ᓄᓇᕗᒻᒥ ᐃᓄᐃᑦ %-ᖏᑦ ᐃᓅᔪᑦ 
ᐃᖅᑲᓇᐃᔭᖅᑎᑦ 

ᓄᓇᕗᒻᒥ 
ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ 

2,956 2,041 1,260 62% 

ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᑦ 

816 783 264 33% 

ᑲᑐᔾᔨᖃᑎᒌᓄᑦ 
ᐃᓚᒋᔭᐅᙱᑦᑐᖅ 

619 438 205 46% 

ᐃᓱᒪᑕᐃᑦ 183 154 31 28% 



11  ᓄᓇᕗᑦ ᒐᕙᒪᖓᑕ  •  ᒐᕙᒪᒃᑯᓐᓂ ᐃᑲᓇᐃᔭᖅᑎᐅᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2018-19−ᒧᑦ 
 

ᐃᓄᖕᓂᒃ ᑭᒡᒐᖅᑐᐃᔨᖃᕐᓂᖅ ᐊᒻᒪᓗ ᐃᖅᑲᓇᐃᔭᖅᑎᑖᕈᓐᓇᕐᓂᖅ 

ᓄᓇᕗᑦ ᒐᕙᒪᖓ ᑲᔪᓰᓐᓇᖅᑐᒥᒃ ᓇᐅᑦᑎᖅᓱᖅᓯᕙᒃᐳᖅ, ᑐᔾᔭᖅᓯᕙᒃᖢᑎᒡᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓂᕐᒧᑦ 
ᐊᔪᙱᓐᓂᕆᔭᐅᔪᓂᒃ, ᐃᓄᐃᓪᓗ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᑕᒪᐃᓐᓂᓕᒫᖅ ᐱᓕᕆᕝᕕᒋᔭᐅᔪᓕᒫᓂ, 
ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓂ ᐅᑯᑎᒎᓇᖅ, ᑭᒡᒐᖅᑐᐃᑦᑎᐊᖅᑐᑎᒍᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᕐᒧᑦ (TRPS-
ᑯᑎᒍᑦ) ᐊᕐᕌᒍ ᑎᓴᒪᐃᖅᓱᕐᓗᒍ ᐅᓂᒃᑲᐅᓯᕆᔭᐅᓱᓂᒃ ᑕᒪᓐᓇ ᐃᓚᒋᔭᐅᓗᓂ ᑲᔪᓰᓐᓇᖅᑐᒧᑦ  
ᐱᓕᕆᓪᓚᕆᒍᒪᕙᖕᓂᑦᑎᓐᓄᑦ ᐊᖑᒻᒪᑎᔪᒪᓪᓗᑕ ᑐᕌᖓᕆᔭᐅᔪᒥᒃ ᑎᑎᕋᖅᓯᒪᓂᖓᓂ 23−ᒥ ᓄᓇᕗᒻᒧᑦ 
ᐊᖏᖃᑎᒌᒍᑎᒥ ᓴᖅᑭᔮᓕᖅᑎᑦᑎᓂᐊᕐᓗᑎᒃ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᒋᔭᐅᔪᓂᒃ.  

ᒫᑦᓯ 31, 2019−ᒥ, 5,010−ᓂᒃ ᐃᓂᑕᖃᓚᐅᖅᐳᖅ, 71-ᐳᓴᖏᓪᓗ ᐃᓐᓄᒃᑕᐅᓯᒪᓪᓗᑎᒃ. ᐃᖅᑲᓇᐃᔮᕆᔭᐅᔪᓂᒃ, 
1,786 (50-ᐳᓴᖏᑦ) ᐃᖅᑲᓇᐃᔮᕆᔭᐅᓚᐅᖅᐳᑦ ᓄᓇᕗᒥᐅᓂᑦ ᐃᓄᖕᓂᑦ. 2018-19−ᒥ, ᓄᓇᕗᑦ ᒐᕙᒪᒃᑯᓐᓂ 
ᐊᖏᓕᒋᐊᕐᒃᑐᕕᓃᑦ ᐃᓐᓄᒃᑕᐅᓪᓗᑎᒡᓗ 331−ᓂᒃ ᐃᕐᕋᓇᐃᔮᒃᓴᓂᒃ. 

ᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᑕᐅᓰᓐᓇᓕᖃᑦᑕᕋᓗᐊᖅᑎᓪᓗᒍ 50-
ᐳᓴᓐᑎᒦᖦᓘᓂ ᐊᕐᕋᒎᕙᒃᑐᓂᒃ, ᑕᒪᓐᓇ ᑭᒡᓕᓯᓂᐊᖅᑕᐅᓯᒪᔪᖅ ᑐᑭᓯᓇᖅᑎᑦᑎᖏᓚᖅ ᓱᓕᔪᒥᒃ ᑲᑎᖦᖢᒋᑦ 
ᖃᔅᓯᐅᓂᕆᔭᖏᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐅᓄᖅᓯᒋᐊᖅᓯᒪᓕᕐᓂᖏᓐᓂᒃ 
ᐅᔾᔨᕐᓇᖅᑐᒻᒪᕆᒃᑯᑦ ᐊᕐᕋᒎᕙᒃᑐᓂᑦ.  2007 ᐊᒻᒪ 2019 ᐊᑯᓐᓂᖓᓂ, 1,199 ᓄᑖᓂᒃ ᐃᖅᑲᓇᐃᔮᒃᓴᓂᒃ 
ᓴᕐᑭᑦᑐᖃᓚᐅᖅᐳᖅ ᑲᑎᖦᖢᒋᓪᓗ ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᕚᓪᓕᓚᐅᖅᐳᑦ 1,493-ᒦ 2007-ᒥ, 
1,795-ᒦᓕᓚᐅᖅᑐᑦ 2019-ᒥ.   

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐃᒪᐃᑦᑑᕗᑦ 2,284 (65 ᐳᓴᓐᑎᖓ) ᐃᖅᑲᓇᐃᔭᖅᑎᑦ ᐊᕐᓇᐅᓪᓗᑎᒃ ᐊᒻᒪ 
ᐊᖑᑎᑦ 1,229 (35 ᐳᓴᓐᑎᖏᓐᓃᖦᖢᑎᒃ). ᓄᓇᕗᒻᒥ ᐊᕐᓇᐃᑦ ᐃᓅᓪᓗᑎᒃ ᐃᖅᑲᓇᐃᔭᖅᑎᑦ ᑭᒡᒐᖅᑐᐃᕗᑦ 
ᐊᒥᓲᓛᖑᓪᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖕᒥ 1,381 (40 ᐳᓴᓐᑎᒦᖦᖢᑎᒃ) 2018-19-ᒥ. ᐊᔾᔨᒌᙱᓐᓂᖓ, ᐊᖑᑎᑦ 
ᓄᓇᕗᒻᒥ ᐃᓅᓪᓗᑎᒃ ᐃᖅᑲᓇᐃᔭᖅᑎᑦ ᑭᒡᒐᖅᑐᐃᔪᑦ ᐅᓄᙱᓛᖑᓪᓗᑎᒃ 417-ᖏᓐᓃᑦᑐᑦ (12 ᐳᓴᓐᑎᒥ). 

ᐃᖅᑲᓇᐃᔭᖅᑎᓄᑦ ᑮᓇᐅᔭᓕᐊᑦ 

ᑮᓇᐅᔭᓕᐊᖑᒐᔪᒃᑐᑦ ᐊᕐᕌᒍᓕᒫᒧᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒧᑦ $95,600−ᒦᑉᐳᖅ. ᑮᓇᐅᔭᓕᐊᖑᒐᔪᒃᑐᑦ 
ᐊᕐᕌᒍᓕᒫᒧᑦ ᓄᓇᕗᒻᒥ ᐃᓄᖕᓄᑦ $84,825-ᖑᓚᐅᖅᐳᖅ ᐊᒻᒪᓗ $106,902−ᖑᓪᓗᓂ ᐊᓯᖏᓐᓄᑦ. ᐊᕐᓇᕐᒧᑦ 
ᑮᓇᐅᔭᓕᐊᖅ $92,119-ᖑᓪᓗᑎᒃ ᐊᒻᒪᓗ $102,077−ᖑᓪᓗᑎᒃ ᐊᖑᑎᒧᑦ. ᐊᔾᔨᒌᙱᓐᓂᖓ ᐅᖃᐅᓯᐅᔪᓐᓇᖅᑐᖅ 
ᖃᐅᔨᓴᕐᓗᒍ ᐃᖅᑲᓇᐃᔭᖅᑕᐅᔪᑦ ᖃᓄᐃᑦᑑᓂᖓ, ᓄᓂᕗᑦ ᐃᓄᐃᑦ ᐊᕐᓇᐃᑦ ᐊᒥᓲᙱᓐᓂᖅᓴᑦ ᖁᑦᑎᖕᓂᖅᓴᓄᑦ ᐊᒻᒪ 
ᐊᒐᔪᖃᑦ ᐃᓂᖏᓐᓄᑦ ᐱᓕᕆᐊᖃᖅᐳᑦ ᐊᒻᒪ ᐅᑯᓇᖓᑦ ᐃᓄᖏᑦᑐᓂ ᐊᒻᒪ ᐊᖑᑎᓂᒃ ᐃᖅᑲᓇᐃᔭᖃᑎᖏᓐᓂᒃ. 
ᓄᓇᕗᑦ ᒐᕙᒪᖓ ᖃᓄᓕᒫᖅ ᐱᓇᔪᖕᓂᖃᖅᐳᑦ ᓇᓗᙱᑦᑎᐊᕈᒪᓂᕐᒥᓄᑦ ᑕᒪᓐᓇ ᑭᐅᔭᐅᒐᓗᐊᕐᒪᖔᑦ 
ᐊᔾᔨᒌᙱᑦᑐᑎᒍᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᑐᕌᖓᑎᑕᐅᔪᓄᑦ 
ᐃᓄᖕᓄᑦ ᐃᖅᑲᓇᐃᔭᑎᓄᑦ, ᓲᕐᓗ ᐅᑯᑎᒎᓇᖅ, ᓯᕗᓕᖅᑎᒃᓴᑦ ᐃᖅᑲᓇᐃᔭᐃᔮᕐᔪᒃᖢᓂ ᐱᓕᕆᐊᖑᕙᒃᑐᖅ, 
ᕼᐃᕗᓕᖅᑎᒃᕼᐊᓄᑦ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ, ᐊᒫᖅᑕᕐᓂᖅ ᐃᓕᓐᓂᐊᕐᓂᕐᒧᑦ 
ᓄᖅᑲᖓᓂᕐᒧᑦ ᐱᓕᕆᐊᖑᕙᒃᑐᖅ ᐊᑐᐊᒐᓂᒡᓗ ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᖅ. 
ᐃᓂᑖᖅᑎᑕᐅᓯᑲᐅᑎᒋᕙᖕᓃᑦ ᑕᐅᑐᒐᖃᓪᓗᐊᑕᓚᐅᖅᐳᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ ᐃᓄᖕᓂᒃ 
ᐊᕐᓇᓂᒡᓗ ᐊᒻᒪᑦᑕᐅᖅ ᐊᑐᖅᑕᐅᔪᓐᓇᕆᕗᖅ ᓄᓇᕗᑦ ᒐᕙᒪᒃᑯᖏᓐᓄᒃ ᑭᐅᓯᓂᐊᕐᓗᓂ ᑕᒪᑐᒥᖓ 
ᓇᓕᒧᒌᙱᓐᓂᕆᔭᐅᔪᒥᒃ.  

ᐊᑯᓂᐅᑎᒋᓂᖓ  ᐃᖅᑲᓇᐃᔭᓕᖅᑐᑦ ᐊᒻᒪ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᑦ 

2018-19 ᐊᕐᕌᒍᒥ, ᐊᑯᓂᐅᑎᒋᓂᖓ ᐃᖅᑲᓇᐃᔭᐃᓐᓇᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 8.57 ᐅᑭᐅᓄᑦ ᓴᓈᖃᓲᑦ; 
ᓄᓇᕗᒻᒥ ᐊᕐᓇᐃᑦ ᐃᓄᐃᑦ ᐊᑯᓂᐅᓂᖅᐹᖅ ᓴᓈᖃᕈᓐᓇᖅᐳᑦ 10.38 ᐅᑭᐅᓄᑦ ᐃᓅᖏᑦᑐᑦ ᐊᕐᓇᐃᑦ ᕿᓚᒻᒥᐅᓂᖅᐹᖅ 
ᓴᓇᕙᒃᖢᑎᒃ 6.63 ᐅᑭᐅᓄᑦ. ᓄᓇᕗᑦ ᒐᕙᒪᖓᑕ 3,570-ᖑᔪᓂ ᐃᖅᑲᓇᐃᔭᖅᑎᖏᓐᓂ, 1,174-ᖑᓂᖏᑦ (33-ᐳᓴᖏᑦ) 
ᐱᓯᒪᕗᑦ 11-ᓂᒃ ᐅᖓᑖᓄᓪᓘᓐᓃᑦ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᓪᓗᑎᒃ, 861 24-ᐳᓴᖏᑦ ᐃᖃᓇᐃᔭᖅᓯᒪᔪᑦ ᑕᓪᓕᒪᓂᒃ 

10-ᓄᑦ ᐊᕐᕋᒎᓂᒃ ᐊᒻᒪᓗ 1,420-ᖑᓂᖏᑦ (40−ᐳᓴᖏᑦ) ᐃᖅᑲᓇᐃᔭᖅᑏᑦ ᐱᓯᒪᕗᑦ 5-ᓂᒃ ᐅᓄᙱᓐᓂᖅᓴᓂᒡᓘᓐᓃᑦ 
ᐊᕐᕌᒍᓂᒃ ᑲᔪᓰᓐᓇᖅᑐᒥᒃ ᐃᖅᑲᓇᐃᔭᖅᓯᒪᕗᑦ. 

 

ᐃᖅᑲᓇᐃᔭᖅᑏᑦ ᐊᓯᓐᖑᖅᑕᕐᓂᖏ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᓪᓗ 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐ ᐅᑯᓂᖓ ᐃᑲᔫᓯᐊᖅᑖᖅᐸᒃᖢᑎᒃ: ᓈᒪᓪᓗᑎᒃ ᐱᕚᓪᓕᕈᑎᒃᓴᑦ 
ᑲᑎᖅᓱᖅᓯᒪᔪᑦ, ᐅᑯᓂᖓ ᐃᓚᕋᖃᖅᖢᓂ, ᐊᑭᒻᒪᑎᔪᓂᒃ ᑮᓇᔾᔭᒃᓵᓂᒃ ᐃᑦᑐᖅᓯᐅᑎᓂᒃ ᐊᒻᒪ ᐃᑲᔫᓯᐊᓂᒃ, 
ᐃᖅᑲᓇᐃᔭᔅᓲᔭᖅᑐᓄᑦ ᑮᓇᐅᔭᖅᑖᕆᔭᐅᒃᑲᓐᓂᖅᐸᒃᑐᑦ, ᐃᒡᓗᒧᑦ ᐃᑲᔫᓯᐊᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᑦ, ᐊᒻᒪ 
ᓄᖅᑲᖓᔅᓲᔭᕈᑎᓂᒃ; ᐃᖅᑲᓇᐃᔭᖅᑎᓄᑦ ᓈᒻᒪᒋᔭᐅᔪᑦ, ᐊᒻᒪ ᐱᓕᒻᒪᒃᓴᖅᑎᑦᑎᓂᖅ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ. 
ᐃᖃᓇᐃᔭᖅᑎᒋᐅᖏᓐᓇᖅᑐᑦ ᐊᓯᖏᑦ ᐊᓯᔾᔨᖅᑕᖅᐸᒃᐳᖅ ᐊᕐᕌᒍᒥᑦ ᐊᕐᕌᒍᒧᑦ; 2018-19−ᒥ, ᑖᓐᓇ 
79−ᐳᓴᐅᓚᐅᖅᐳᖅ. 

ᐃᖅᑲᓇᐃᔭᖅᑏᑦ ᐊᓯᖕᖑᖅᑕᕐᓂᖏᑦ ᖃᐅᔨᒪᔭᐅᓕᖅᐸᒃᐳᖅ ᖃᔅᓯᐅᓂᕆᔭᖏᓐᓄᑦ ᐃᖅᑲᓇᐃᔭᐃᓐᓇᓕᖅᑐᑦ  
ᐅᕙᓗᓐᓂᑦ ᐃᓱᓕᕝᕕᒃᓴᓕᖕᒥᒡᓘᓐᓃᑦ ᐃᖅᑲᓇᐃᔭᖅᑐᑦ ᕿᒪᐃᔪᑦ ᐃᓂᒥᓂᒃ ᐊᕐᕌᒍᑕᒫᑦ, ᐊᔾᔨᒌᙱᕈᓘᔭᖅᑐᓂᒃ 
ᐱᔾᔪᑎᖃᖅᖢᑎᒃ (ᐃᖅᑲᓇᐃᔭᕈᓐᓃᕐᓂᕐᒧᑦ ᐃᓐᓇᕈᕐᓂᕐᒧᑦ, ᓄᖅᑲᕐᓂᕐᒧᑦ, ᐃᓱᓕᑦᑎᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ, 
ᐃᖅᑲᓇᐃᔭᖅᑎᑕᐅᔪᓐᓃᕐᓂᕐᒧᑦ, ᑕᐃᒪᐃᒐᔪᙱᑦᑐᒃᑯᓪᓗ, ᐊᓂᑕᐅᓂᕐᒧᑦ). 2018-19-ᒥ, 766 ᐃᖅᑲᓇᐃᔭᖅᑏᑦ ᓄᓇᕗᑦ 
ᒐᕙᒪᒃᑯᓐᓃᑦᑐᓐᓃᓚᐅᖅᐳᑦ, ᑖᒃᑯᓇᙵᓪᓗ, 97-ᖑᓪᓗᑎᒃ ᐃᖅᑲᓇᐃᔭᕈᓐᓃᖅᑐᑦ ᐃᓐᓇᐅᓕᕐᓂᕐᒧᑦ.  

ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᓲᑦ ᐃᖅᑲᓇᐃᔮᒥᓂᒃ ᓄᖅᑲᕐᓂᐊᓕᖅᑎᓪᓗᒋᑦ ᖃᕆᑕᐅᔭᒃᑰᖓᔪᓂᒃ ᐊᐱᖅᑯᑎᒃᓴᓂᒃ 
ᐅᑯᓄᖓ, ᑲᑎᖅᓱᖅᑕᐅᓪᓗᑎᒃ ᖃᐅᔨᓴᖅᑕᐅᓪᓗᑎᒡᓗ ᐱᔾᔪᑎᑦ ᖃᓄᐃᒻᒪᑦ ᐃᖅᑲᓇᐃᔭᖅᑎ ᓄᖅᑲᕐᓂᐊᓕᕐᒪᖔᑦ 
ᐅᕝᕙᓘᓐᓃᑦ ᐊᓯᐊᓄᖔᖅ ᓴᓈᖅᑖᕐᓂᐊᓕᕐᒪᖔᑦ ᓄᓇᕗᑦ ᒐᕙᒪᒃᑯᓐᓂ. ᑕᒪᓐᓇ ᐱᑎᑦᑎᕙᒃᐳᖅ ᖃᐅᔨᒪᔭᐅᓕᖅᑐᓂᒃ 
ᐱᔾᔪᑎᖃᕐᓗᑎᒃ ᐱᔾᔪᑕᐅᓪᓗᐊᑕᖅᐸᒃᑐᓂᒃ ᐃᕐᖃᓇᐃᔭᖅᑎᒋᔭᐅᖏᓐᓇᖅᑐᑦ ᐊᑐᖅᑕᐅᕙᒃᑐᓂᒃ ᐅᖃᐅᓯᐅᓂᐊᕐᓗᑎᒃ.    

ᐃᖅᑲᓇᐃᔭᖅᑎᑕᐅᓚᐅᑲᒃᑐᓄᑦ ᐃᓇᖏᖅᓯᒪᓗᓂᓗ ᐃᖅᑲᓇᐃᔭᖅᑐᑦ 
 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖃᑦᑕᖅᑐᑦ ᐱᓕᕆᓚᐅᐱᓪᓚᒃᑐᓂᒃ ᐃᓇᖐᔪᓂᒃ ᐃᖅᑲᓇᐃᔭᖅᑎᓂᒃ 
ᐃᓐᓄᒃᓯᓯᒪᓚᐅᑲᒍᒪᓂᖅ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᖓ 
ᓇᓗᓇᐃᖅᓯᕗᖅ ᐃᖅᑲᓇᐃᔭᓚᐅᑲᒃᑐᖅ “ᐃᓄᒃ ᐃᖅᑲᓇᐃᔭᓚᐅᑲᒃᑐᖅ ᐱᓕᕆᓚᐅᑲᖕᓂᐊᕐᓗᓂ ᐅᕝᕙᓘᓐᓃᑦ 
ᐃᖅᑲᓇᐃᔭᓚᐅᐱᓪᓚᑐᐃᓐᓇᕐᓗᓂ ᐅᕝᕙᓘᓐᓃᑦ ᑐᐊᕕᕐᓇᖅᑐᖃᓕᖅᐸᑦ”. ᐃᒪᓐᓇᐅᒐᔪᒃᑐᖅ, 
ᐃᖅᑲᓇᐃᔭᓚᐅᑲᒃᑎᑦᑎᓂᖅ ᓴᖅᑭᑕᐅᓲᖑᓪᓗᓂ ᐱᓕᕆᑎᑦᑎᓂᐊᕌᖓᑕ ᓇᓗᓇᐃᖅᑕᐅᓯᒪᔪᓂᒃ, ᐃᑲᔪᕆᐊᖃᕌᖓᑕ 
ᐱᓕᕆᐊᒃᓴᖃᖅᑐᖃᓗᐊᓕᖅᑎᓪᓗᒍ, ᐅᕝᕙᓘᓐᓃᑦ ᐃᓇᖐᓯᒪᓗᑎᒃ ᐃᖅᑲᓇᐃᔭᖅᑎᓂᒃ ᓄᖅᑲᖓᓚᐅᑲᒃᑐᓂᒃ, 
ᐃᓚᒋᔭᐅᓪᓗᑎᒃ ᐃᖅᑲᓇᐃᔭᓚᐅᑲᒃᑐᑦ ᐋᓂᐊᓯᐅᖅᑏᑦ.  

ᐃᓇᖐᔪᖅ ᑐᑭᓕᐅᖅᑕᐅᓯᒪᔪᖅ “ᐃᓄᒃ ᐃᖅᑲᓇᐃᔭᖅᑎᑕᐅᔪᖅ ᐱᓕᕇᓐᓇᖅᑐᑎᑐᑦ ᐅᕝᕙᓘᓐᓃᑦ ᑭᒡᓕᖃᕐᓗᒍ 
ᐱᔨᑦᑎᕋᕐᓂᕐᒧᑦ ᐱᓕᕆᐊᖑᖃᑦᑕᖅᑐᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ ᐱᔭᕆᐊᖃᕌᖓᑦ ᐅᕝᕙᓘᓐᓃᑦ ᑐᓂᓯᓂᕐᒧᑦ 
ᐱᔨᑦᑎᕋᐅᑎᓂᒃ ᑐᐊᕕᓇᖅᑐᒃᑯᑦ.”   

ᓯᕗᓪᓕᖅᐸᐅᑎᔭᐅᔭᕆᐊᓖᑦ ᐃᖃᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐊᑐᖅᑕᐅᖃᑦᑕᖅᑐᖅ ᐃᖃᓇᐃᔭᖅᑎᑖᕐᓂᕐᒧᑦ 
ᐃᖃᓇᐃᔭᓚᐅᐱᓪᓚᒃᑐᒧᑦ ᐊᒻᒪᓗ ᐃᓇᖐᔪᓂᒃ. ᐃᖃᓇᐃᔭᓚᐅᐱᓪᓚᒃᑐᒧᑦ ᑐᓂᓯᖃᑦᑕᖅᑐᖅ ᐱᐅᔪᒥᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ ᐱᕕᖃᕐᓂᐅᔪᓂᒃ ᓯᕗᒧᒃᑎᑕᐅᔪᓐᓇᕐᓂᕐᒧᑦ ᐃᖃᓇᐃᔭᐃᓐᓇᕐᓗᑎᑦ 
ᐅᕝᕙᓘᓐᓃᑦ ᑭᒡᓕᖃᖅᑐᓄᑦ ᐃᓂᐅᔪᓄᑦ. ᒐᕙᒪᒃᑯᓐᓂ ᐱᓕᕆᕝᕕᓕᒫᑦ ᐊᒻᒪ ᒐᕙᒪᒃᑯᓐᓄᑦ ᑎᒥᐅᔪᓕᒫᑦ 
ᐃᑲᔪᖅᑐᖅᑕᐅᖃᑦᑕᖅᑐᑦ ᐊᑐᒃᑲᓐᓂᖁᔭᐅᓪᓗᑎᒃ ᐃᖃᓇᐃᔭᐃᓐᓇᕐᓂᐊᕐᑐᓂᒃ ᐱᓕᕆᔨᑖᕐᓂᕐᒧᑦ ᐋᖅᑭᒍᑎᓂᒃ 
ᐃᖢᐊᖅᑑᓗᓂ ᐊᒻᒪᓗ ᐊᑐᕐᓗᒍ ᐃᖃᓇᐃᔭᓚᐅᐱᓪᓚᒃᑎᑦᑎᓂᕐᒧᑦ. ᐊᑐᖅᖢᑎᒃ ᐃᖃᓇᐃᔭᖅᑏᑦ 
ᒡᓇᒻᒪᒃᓯᓚᐅᑲᒃᓯᒪᖃᑦᑕᕐᒪᑕ.. 2018-19-ᒥ, 118 ᐃᖅᑲᓇᐃᔭᓚᐅᑲᒃᑐᑦ ᐃᖅᑲᓇᐃᔮᖅᑖᓚᐅᖅᐳᑦ 
ᐃᖅᑲᓇᐃᔭᐃᓐᓇᕐᓂᐊᓕᖅᖢᑎᒃ, 52 (44 ᐳᓴᓐᑎᖏᑦ) ᓄᓇᕗᒥᐅᑕᐅᓪᓗᑎᒃ ᐃᓄᐃᑦ. 

2018-19-ᒥ, ᑲᑎᖦᖢᒋᑦ 980-ᓂᒃ ᐃᖃᓇᐃᔭᓚᐅᐱᓪᓚᒃᑐᑦ ᓄᓇᕗᑦ ᒐᕙᒪᒃᑯᓐᓂᑦ, ᐅᓄᖅᓯᒋᐊᖅᑐᑦ 78-ᓂᒃ 
ᐃᖅᑲᓇᐃᔭᓚᐅᑲᒃᑎᑕᐅᔪᓂᒃ ᐊᕐᒡᕋᓂᐅᓚᖅᑐᖅ ᑮᓇᐅᔭᓕᕆᓂᕐᒧᑦ.  ᖃᔅᓯᐅᓂᖏᑦ ᐃᖃᓇᐃᔭᓚᐅᐱᓪᓚᒃᑐᑦ ᓄᓂᕗᒻᒥ 
ᐃᓄᐃᑦ. 2018-19-ᒥ 496-ᖑᓚᐅᖅᑐᑦ ᑐᑭᓯᓇᖅᓯᑎᑦᑎᔪᖅ 50.6%-ᖑᔪᓂᒃ ᐃᖃᓇᐃᔭᓚᐅᐱᓪᓚᒃᑐᓄᑦ.  

2018-19−ᒥ, 1,477 ᐃᓇᖐᓯᒪᓚᐅᖅᑐᑦ ᐊᒻᒪ 1,357 ᐃᓕᓴᐃᔨᓂᑦ ᑭᖑᕝᕖᓚᐅᖅᑐᑦ. ᑕᒪᑐᒪᓂ ᐊᕐᕌᒍᒥ, 
ᑲᑎᖅᓱᖅᓯᒪᔪᑦ 2,277 (80%) ᐃᓇᖐᓯᒪᓚᐅᖅᑐᑦ ᐊᒻᒪ ᐃᓕᓴᐃᔨᓂᑦ ᑭᖑᕝᕖᓚᐅᖅᑐᑦ ᐃᓐᓄᒃᑕᐅᓚᐅᖅᑐᑦ ᓄᓇᕗᒻᒥ 
ᐃᓄᖕᓄᑦ. 



15  ᓄᓇᕗᑦ ᒐᕙᒪᖓᑕ  •  ᒐᕙᒪᒃᑯᓐᓂ ᐃᑲᓇᐃᔭᖅᑎᐅᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2018-19−ᒧᑦ 
 

*ᑲᑎᓗᒃᑖᖅᖢᒍ ᖃᔅᓯᐅᓂᖏᑦ ᐃᖅᑲᓇᐃᔭᓚᐅᑲᒃᑐᑦ ᐊᒻᒪ ᐃᓇᖐᔪᑦ ᑐᑭᓯᓇᖅᓯᑎᑦᑎᙱᑦᑐᑦ ᑲᑎᓗᒃᑖᕐᓗᒍ ᖃᔅᓯᐅᓂᖏᓐᓄᑦ ᐃᖅᑲᓇᐃᔭᖅᑎᑦ; 
ᐃᒪᓐᓇᖔᕐᓕ ᑕᑯᒃᓴᐅᑎᑦᑎᔪᑦ ᖃᔅᓯᐅᓂᖏᓐᓂᒃ ᐃᖅᑲᓇᐃᔭᓚᐅᑲᒃᑐᑦ/ᐃᓇᖐᔪᓪᓗ. ᓲᕐᓗ, ᐃᓄᖕᒥ ᖃᔅᓯᑲᓪᓚᖕᓂᒃ ᐃᓇᖐᕙᒡᓗᓂ 
ᐱᓕᕆᐊᒃᓴᖃᖅᑎᑕᐅᔪᓐᓇᕐᓗᓂ ᐃᓇᖏᖅᑕᐅᔭᕆᐊᓖᑦ ᒪᓕᒡᓗᒋᑦ, ᐱᔭᕆᐊᓖᑦ ᐊᒻᒪ ᐱᔪᓐᓇᕐᓂᕆᔭᐅᔪᑦ ᐃᖅᑲᓇᐃᔮᕆᔭᐅᔪᓂᒃ ᐱᓕᕆᔪᓐᓇᕐᓗᑎᒃ 
ᐅᕝᕙᓘᓐᓃᑦ ᐃᓄᐃᑦ ᐃᓇᖐᑎᑕᐅᔪᓐᓇᕐᓗᑎᒃ ᖃᔅᓯᑲᓪᓚᖕᓂ ᐃᖅᑲᓇᐃᔭᓚᐅᑲᒃᑐᓂᒃ ᐱᓇᓱᐊᕈᓯᓕᒫᒥ. 
**ᒪᕐᕉᒃ ᐃᖅᑲᓇᐃᔭᖅᑏᒃ ᓴᖅᑭᑎᑦᑎᓚᐅᙱᑉᐴᒃ ᓄᓇᕗᒻᒥ ᐊᖏᖃᑎᒌᒍᑎᐅᑉ ᖃᓄᐃᓕᖓᓂᖓᓂᒃ 
 
 
 
 

ᐃᖅᑲᓇᐃᔭᓚᐅᑲᒃᑐᑦ ᐊᑯᓂᐅᑎᒋᓂᖓ ᐱᔨᑦᑎᕆᐊᓕᖕᓄᑦ 

ᐊᕐᕌᒍᓂ 
ᐃᖅᑲᓇᐃᔭᓕᖅᑐᑦ 

ᖃᔅᓯᐅᓂᖏᑦ 
ᐃᖅᑲᓇᐃᔭᓚᐅᑲᒃᑐᑦ 

ᐳᓴᓐᑎᖓ ᓄᓇᕗᒻᒥ ᐃᓄᐃᑦ ᐃᓅᙱᑦᑐᑦ 

ᐅᑭᐅᖅ ᐊᑕᐅᓯᖅ 
ᑐᖔᓂ 

566 58% 274 292 

ᐊᑕᐅᓯᖅ/ᒪᕐᕉᒃ 
ᐊᕐᕌᒎᖕᓄᑦ 

201 20.5% 102 99 

ᒪᕐᕉᖕᓄᑦ ᐊᕐᕌᒎᖕᓄᑦ 
ᐅᖓᑖᓄᓪᓗ 

211 21.5% 120 91 

ᑲᑎᖦᖢᒋᑦ 978* 100% 496 482 

 ᐊᔾᔨᒌᙱᓐᓂᕆᔭᖓ ᒪᕐᕉᖕᓄᑦ − ᓄᓇᕗᒻᒥ ᐊᖏᖃᑎᒌᒍᑎᐅᑉ ᖃᓄᐃᓕᖓᓂᖓ ᐃᓚᐅᑎᑕᐅᓚᐅᖕᖏᓚᖅ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᐃᖅᑲᓇᐃᔭᖅᑎᖃᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᖅᐸᓪᓕᐊᖏᓐᓇᖅᐸᒃᐳᑦ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐃᖅᓇᐃᔭᖅᑎᒃᓴᖅᓯᐅᕐᓂᐊᕐᓗᓂ ᐃᖅᑲᓇᐃᔭᖅᑎᑦᑎᓂᐊᕐᓗᓂᓗ ᐅᓄᖅᓯᒋᐊᖅᑎᑦᑐᒪᓪᓗᒋᑦ ᐊᑕᖏᖅᖢᑎᒃ 
ᐊᔪᙱᓐᓂᕆᔭᖏᓐᓂᒃ ᓄᓇᕗᑦ ᒐᕙᒪᖓᑕ. ᐱᓕᕆᕝᕕᒋᔭᐅᔪᖅ ᕿᓂᖅᐳᖅ ᐊᔾᔨᒌᙱᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐱᔪᒃᓯᑎᑦᑎᒃᑲᓐᓂᕐᓂᐊᕐᓗᓂ ᐊᒥᓲᓂᖅᓴᓂᒃ ᓄᓇᕗᒻᒥᐅᓂᒃ ᐃᓄᖕᓂᒃ, ᐊᑐᐃᓐᓇᖅᐸᒃᖢᑎᒡᓗ 
ᓯᕗᓪᓕᖅᐸᐅᑎᐅᔾᔨᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᑕᒪᐃᓐᓄᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔮᓄᑦ 
ᐱᓇᔪᒃᑕᐅᑎᑉᐸᑦᑕᒥᓄᑦ.   ᐊᔾᔨᒌᙱᑦᑐᓂᒃ ᒪᒥᓴᐅᓯᐅᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᑐᖅᑕᐅᕙᒃᐳᑦ 
ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐃᖅᑲᓇᐃᔮᒃᓴᑦ ᐊᒥᓲᓂᖅᓴᓄᑦ ᑕᑯᔭᐅᔪᓐᓇᕋᓗᐊᕐᒪᖔᑕ. ᐃᓚᖃᖅᐳᑦ 
ᐱᓕᕆᔨᒻᒪᕆᓂᒃ ᐱᕙᓪᓕᐊᔪᓕᕆᔨᓂᒃ, ᐃᖅᑲᓇᐃᔮᒃᓴᓂᑦ ᐃᓄᖕᓄᑦ ᑕᑯᔭᐅᔪᓐᓇᖅᑐᓄᑦ ᖃᕋᓴᐅᔭᒃᑯᓪᓗ, 
ᐃᖅᑲᓇᐃᔮᒃᓴᓂᑦ ᑕᑯᒃᓴᐅᑎᑦᑎᖃᑦᑕᕐᓂᖅ, ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᒍᑦ, ᓄᓇᓕᖕᓂ ᐱᕙᓪᓕᐊᔪᑎᒍᑦ, 
ᑕᕐᕆᔭᐅᑎᒃᑯᑦ ᐊᒻᒪ ᓈᓚᐅᑎᒃᑯᑦ. ᐱᔪᖃᕆᐊᖃᖅᑐᖃᕌᖓᑦ ᐱᑐᐃᓐᓇᐅᙱᑦᑐᓄᑦ ᖁᑦᑎᒃᑐᒦᓐᓂᖅᓴᓄᓪᓗ 
ᐃᓂᒋᔭᐅᔪᒃᓴᓄᑦ, ᓄᓇᕗᑦ ᒐᕙᒪᖓ ᐱᓕᕆᖃᑎᖃᖅᐸᒃᐳᖅ ᖁᑦᑎᒃᑐᒦᓐᓂᖅᓴᓄᑦ ᕿᓂᕐᓱᓄᑦ ᐊᑐᖅᑕᐅᕙᒃᑐᓂᒃ. 

ᐃᖅᑲᓇᐃᔮᒃᓴᑦ ᐱᓇᔪᒃᑕᐅᔪᓐᓇᖅᑐᑦ ᐊᒻᒪ ᐃᖅᑲᓇᐃᔭᖅᑎᑖᕐᓂᖅ 
2018-19-ᒥ, 705−ᓂᒃ ᐃᖅᑲᓇᐃᔮᒃᓴᐃᑦ ᒪᑐᐃᖓᓚᐅᖅᐳᑦ 331-ᓪᓗ ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓚᐅᖅᐳᑦ. 
ᐅᓄᕐᓂᖏᑦ ᐃᖅᑲᓇᐃᔮᒃᓴᐃᑦ ᒪᑐᐃᖓᓚᐅᖅᑐᑦ 2017-18−ᒥ ᐃᓚᒋᔭᐅᕗᑦ ᒪᑐᓪᓗᑎᒡᓗ 2018-19−ᒥ ᐊᒻᒪᓗᑦᑕᐅᖅ 
ᐃᖅᑲᓇᐃᔮᒃᓴᐃᑦ ᑲᔪᓰᓐᓇᓚᐅᖅᑐᑦ ᒫᑦᓯ 31, 2019−ᒥ. ᓄᓇᕗᑦ ᒐᕙᒪᖓᑕ ᐃᖅᑲᓇᐃᔮᓄᑦ ᒪᓂᓴᐃᕐᓂᕐᒧᑦ ᐊᑭᖏᑦ 
2018-19−ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ $880,000−ᖑᓚᐅᖅᐳᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᐊᖃᑦᑕᐃᓐᓇᖅᐳᑦ 
ᐱᐅᓯᒋᐊᖅᑎᑦᑎᕙᒃᖢᑎᒡᓗ ᐃᖅᑲᓇᐃᔭᖅᑎᑖᕐᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ. ᐊᐱᖅᓱᖃᑦᑕᕐᓂᖅ ᐱᐅᓯᒋᐊᖅᑕᐅᓚᐅᖅᑐᖅ 
ᓴᖅᑭᑦᑎᓂᒃᑯᑦ ᐊᒻᒪ ᐱᓕᒻᒪᒃᓴᕐᓂᒃᑯᑦ ᐊᐱᖅᓱᖅᑎᐅᖃᑕᐅᓂᐊᖅᑐᓂᑦ. ᓄᑖᖑᓂᖅᓴᖅ ᐊᒻᒪ ᑐᑭᓯᓇᕐᓂᖅᓴᒥᒃ 
ᐊᐱᖅᓱᕐᓂᐅᑉ ᓇᓗᓇᐃᔭᐃᓂᖓ ᓴᖅᑭᑕᐅᓚᐅᖅᐳᖅᖅ. ᐊᒻᒪ ᓱᓕ, ᓯᕗᓪᓕᖅᐹᒥ ᐱᓕᕆᐊᖑᓚᐅᕐᒥᔪᖅ ᐊᐱᖅᓱᕐᓂᖅ 
ᑏᕖᒃᑯᑦ ᑕᐅᑐᖃᑦᑕᐅᑎᓪᓗᑎᒃ ᓄᓇᓕᖕᓂ ᐊᕕᒃᑐᖅᓯᒪᔪᓕᒫᓂᒃ ᐱᒋᐊᖅᑎᑕᐅᓯᒪᓕᕐᒥᔪᖅ. ᓯᑎᐱᕆ 2018−ᒥ 
ᐃᖅᑲᓇᐃᔭᖅᑎᑦᑎᓕᕐᓂᖅ ᓄᓇᓕᖕᓂ ᑕᒪᐃᓐᓂᒃ ᐃᓄᓕᕆᔩᑦ ᐃᓂᒋᕙᒃᑕᖏᑦ ᓄᓇᕗᑦ ᒐᕙᒪᖓᒃᑯᓐᓂᓕᒫᖅ 
ᐊᑕᐅᓰᓐᓇᕐᒦᑎᑕᐅᓕᓚᐅᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖃᓗᖕᓂ. ᑕᒪᓐᓇ ᐱᓇᔪᒃᑕᐅᔪᖅ 
ᑕᐃᒪᐃᓕᐅᖅᑕᐅᓚᐅᖅᐳᖅ ᐱᐅᓂᒃᓴᒃᑯᑦ ᐊᑐᖅᑕᐅᔪᓐᓇᖅᑐᑦ ᐊᑐᕈᒪᓪᓗᒋᑦ  ᑲᔪᓯᓂᖃᑦᑎᐊᕐᓂᖅᓴᒃᑯᑦ ᐊᒻᒪ 
ᐸᕐᓇᒃᑕᐅᓯᒪᑦᑎᐊᕐᖢᑎᒃ.  
 
ᐅᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᖃᓄᐃᓕᖓᓕᕐᓂᕆᓚᐅᖅᑕᖏᓐᓂᒃ ᐃᖅᑲᓇᐃᔮᒃᓴᑦ ᐱᓇᔪᒃᑕᐅᔪᓐᓇᖅᑐᓂᒃ 
ᐱᓕᕆᐊᖑᑲᑕᓚᐅᖅᑐᓂᒃ ᐊᕐᕌᒍᓂᒃ ᐊᓂᒍᖅᑐᓂᒃ. 

2018-19 ᐃᖅᑲᓇᐃᔮᒃᓴᑦ ᐱᓇᔪᒃᑕᐅᔪᓐᓇᖅᑐᑦ (705 ᑲᑎᖦᖢᒋᑦ) 

  ᐊᕐᓇᐃᑦ ᐊᖑᑎ ᓄᓇᕗᒻᒥ ᐃᓄᐃᑦ ᐃᓅᙱᑦᑐᑦ 

 ᑲᑎᖦᖢᒋᑦ # % # % # % # % 

ᐱᓇᔫᑎᑦ 20,920 9,637 46% 11,283 54% 3,249 15.5% 17,671 84.5% 

ᐃᖅᑲᓇᐃᔮᖅᑖᖅᑎ
ᑕᐅᔪᑦ 

331 158 48% 115        35% 143 43% 188 57% 

*ᐃᓚᖏᑦ ᐱᓇᔫᑎᑦ ᓇᓗᓇᐃᖅᓯᓯᒪᙱᑦᑐᑦ ᐃᖅᑲᓇᐃᔮᖅᑖᖑᔪᓐᓇᖅᑐᑦ ᑭᓲᖕᒪᖔᑕ, ᐊᕐᓇᖅ ᐊᖑᑎᓘᓐᓃᑦ. 

2018-19−ᒥ ᐱᓇᔫᑎᓕᒫᑦ ᐊᒻᒪ ᐃᖅᑲᓇᐃᔮᖅᑖᖅᑎᑕᐅᔪᑦ ᐊᕐᓇᓄᑦ/ᐊᖑᑎᓄᑦ ᐊᒻᒪ ᖃᓄᐃᓕᖓᓂᖏᑦ 

 ᐊᕐᓇᐃᑦ ᓄᓇᕗᒻᒥ 
ᐃᓄᐃᑦ 

ᐃᓄᐃᑦ ᐊᖑᑎᑦ 
ᓄᓇᕗᒻᒥ  

ᐃᓅᖏᑦᑐᑦ ᐊᕐᓇᐃᑦ ᐃᓅᖏᑦᑐᑦ ᐊᖑᑎᑦ  

ᐱᓇᔫᑎᑦ 2,161 1,088 7,476 10,195 

ᐃᖅᑲᓇᐃᔮᖅᑖᖅ
ᑎᑕᐅᔪᑦ 

93 32 65 83 

*ᐃᓚᖏᑦ ᐱᓇᔪᑏᑦ ᓇᓗᓇᐃᖅᓯᒪᖏᑦᑐᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᓂᕈᐊᕐᓂᐊᕐᓗᓂ ᐱᕕᒃᓴᕆᑎᑕᐅᔪᑦ 
ᐃᖃᓇᐃᔭᖅᑎᑕᕋᓱᖕᓂᖅ ᓂᕈᐊᖅᓯᓂᕐ ᐊᑯᓂᐅᑎᒋᕙᖕᓂᖓ ᐅᓪᓗᖅᓯᐅᑎᓕᒫᓪᓗᐊᖑᕙᒃᐳᖅ 
ᐃᖅᑲᓇᐃᔭᖅᑎᑖᕋᓱᒡᓗᓂ ᐃᓐᓄᒃᓯᒪᐃᓐᓇᕐᓂᐊᓕᖅᑐᒥᒃ 
(ᐃᖅᑲᓇᐃᔭᐃᓐᓇᕐᓂᐊᓕᖅᑐᒥᒃ/ᐃᖅᑲᓇᐃᔭᓚᐅᑲᖕᓂᐊᖅᑐᒥᒃ) ᐅᓪᓗᓕᒫᖅ ᐃᖅᑲᓇᐃᔭᖅᐸᒡᓗᓂ.  ᓄᓇᕗᑦ ᒐᕙᒪᖓᑦ 
ᓇᐃᓴᐃᕙᒃᐳᑦ `ᐃᓐᓄᒐᓱᖕᓂᖓᓄᑦ ᐱᕕᒃᓴᒥᑦ̀ ᐅᓪᓗᖓᓂᑦ ᓴᖅᑭᑕᐅᓚᐅᖅᑎᓪᓗᒍ ᐅᓪᓗᖓᓄᑦ ᑎᑎᖅᑲᒃᑯᑦ 
ᐊᑎᓕᐅᖅᑕᐅᓯᒪᓕᕐᓂᖓᓄᑦ. ᑕᒪᓐᓇ ᐊᑐᖅᑕᐅᔪᖅ ᑐᑭᓯᑎᑦᑎᕗᖅ ᓄᓇᕗᒻᒥ ᒐᕙᒪᒃᑯᑦ ᐱᓕᕆᓂᖓᑦ 
ᓈᒻᒪᑦᑎᐊᕐᓂᖓᓂᒃ, ᐃᓗᐊᖅᑐᒥᒃ ᐊᒻᒪᓗ ᑕᑯᒃᓴᐅᑎᑦᑎᔪᒥᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪ 
ᐱᔨᑦᑎᕋᖅᑎᑦᑎᓂᕐᒧᑦ.  

2018-19-ᒥ ᐱᕕᒃᓴᖅ ᐃᓐᓄᒃᓯᓂᐊᕐᓗᓂ ᐃᓂᒥᒃ 141ᐅᓪᓗᖃᓚᐅᖅᑐᑦ, ᑖᓐᓇ ᐅᓄᕈᓐᓃᕆᐊᖅᖢᓂ 156-ᓂᑦ 
ᐅᓪᓗᓂᑦ ᐊᕐᕌᓂᐅᓚᐅᖅᑐᒥᑦ.  

ᐊᔾᔨᒌᙱᑦᑐᓂᒃ ᐱᔾᔪᑎᑕᖃᖅᐳᖅ ᓴᖅᑭᑎᑦᑎᔪᓂᒃ ᑕᑭᒡᓕᒋᐊᖅᑕᐅᔪᒥᒃ ᐱᕕᒃᓴᒥᒃ:  

• ᐅᓄᖅᓯᒋᐊᖅᓯᒪᓂᖏᑦ ᐃᓃᑦ ᒐᕙᒪᒃᑯᓐᓂ ᐃᖅᑲᓇᐃᔮᓴᐃᑦ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᕋᓱᒃᑏᑦ  
ᐊᓯᔾᔨᙱᑎᓪᓗᒋᑦ ᐅᓄᕐᓂᖏᑦ;  

• ᐃᓗᓕᖃᐅᑯᓘᔭᕐᓂᖓ ᐃᖃᓇᐃᔮᒃᓴᑦ ᐱᓕᕆᐊᖑᕙᖕᓂᕐᒥᓐᓂ − ᐱᓕᕆᕝᕕᒋᔭᐅᔪᑦ ᐱᔭᕆᐊᖃᖅᑎᑦᑎᕙᒃᐳᑦ 
ᖃᐅᔨᓴᕈᑕᐅᒃᑲᓐᓂᕐᓂᐊᖅᑐᓂᒃ, ᒪᕐᕈᐃᓕᖅᑲᖓᔪᓂᒃ ᐊᐱᖅᓱᕐᓂᕆᔭᐅᔪᓂᒃ, ᑎᑎᕋᕆᐊᓕᓐᓂᒡᓗ  
ᓇᓃᓐᓂᕋᖅᑕᐅᔪᓂᒡᓗ ᐅᓂᒃᑲᐅᓯᕐᓂᒃ ᖃᐅᔨᓴᖅᓯᓂᐊᕐᓗᓂ ᐱᓇᔪᒃᑐᑦ ᐊᔪᙱᓐᓂᕆᔭᖏᓐᓂᒃ 
(ᐊᐱᖅᓱᖅᓯᓂᑐᐃᓐᓇᐅᙱᑦᑐᒃᑯᑦ);  

• ᐃᖅᑲᓇᐃᔭᖅᑖᕋᓱᒃᑐᑦ ᕆᒥᕐᕈᐊᖅᑕᐅᑎᑦᑎᒃᑲᓐᓂᕐᓂᖓ ᐃᓚᓯᔪᓐᓇᖅᐳᑦ ᐱᓇᓱᐊᕈᓯᒃᑲᓐᓂᕐᓂᒃ 
ᐱᓇᔪᒃᑕᐅᔪᒧᑦ (ᐃᒪᐃᓐᓂᖓᓄᑦ, ᑕᒪᒃᑯᐊ ᐱᓇᔪᒃᑐᑦ ᐱᕕᒃᓴᖃᑐᐃᓐᓇᕆᐊᖃᖅᐸᖕᓂᖏᓐᓄᑦ 14−ᓂᒃ  
ᐅᓪᓗᓂᒃ ᑎᑎᕋᖅᓯᓂᐊᕐᓗᑎᒃ ᕿᒥᕐᕈᐊᖅᑕᐅᒃᑲᓐᓂᖁᔨᓗᑎᒃ ᓇᓗᓇᐃᖅᓯᕕᐅᕌᓪᓚᓚᐅᕐᓗᑎᒃ); ᐊᒻᒪᓗ  

• ᑭᖑᕙᖓᓂᖏᓐᓄᑦ ᓂᕈᐊᖅᓯᓂᐊᕐᓗᓂ ᐊᐱᖅᓱᖅᑏᑦ ᐊᑐᐃᓐᓇᐅᓂᖏᓐᓄᑦ (ᑕᒪᐃᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑖᖅᑎᑦᑎᔪᓄᓪᓗ). 

2018-19 ᐃᖅᑲᓇᐃᔮᖅᑖᖅᑎᑦᑎᓂᖅ ᓄᓇᓂᒃ ᐊᕕᒃᑐᖅᓯᒪᔪᓂᒃ 

ᐊᕕᑦᑐᖅᓯᒪ-
ᓂᖓ 

ᐃᖅᑲᓇᐃᔮ
ᒃᓴᑦ 

ᒪᓂᓴᐅᑕᐅ
ᔪᑦ * 

ᐃᖅᑲᓇᐃᔮᒃᓴᑦ 
ᐃᓐᓄᒃᑕᐅᓯᒪᔪᑦᔭ

ᐅᔪᑦ * 

ᐃᓐᓄᒃᑕᐅᓱᖕᓂᖏ
ᓐᓄᑦ 

ᐅᓪᓗᕆᔭᐅᒐᔪᒃᑐᑦ 

ᓄᓇᕗᒻᒥ 
ᐃᓄᐃᑦ 

ᐃᖅᑲᓇᐃᔮᖅᑖ
ᖅᑐᑦ 

ᐃᓅᖏᑦᑐᑦ 
ᐃᖅᑲᓇᐃᔮᖅᑖ

ᖅᑐᑦ 

ᐳᓴᓐᑎᖓ 
ᓄᓇᕗᒻᒥ 
ᐃᓄᐃᑦ 

ᐃᖅᑲᓇᐃᔮᖅᑖ
ᖅᑐᑦ 

ᐃᖅᑲᓇᐃᔮᒃᓴ
ᓂᒃ 

ᒪᓂᓴᐅᑕᐅᔪᓂᒃ 

ᐊᖓᔪᖅᑳᖃ
ᕐᕕᑦ 488 190 142 52 138 27.37% 

ᕿᑭᖅᑖᓗᒃ 129 45 113 31 14 68.89% 

ᑭᕙᓪᓕᖅ 121 48 184 31 17 64.58% 

ᕿᑎᕐᒥᐅᑦ 120 48 121 29 19 60.42% 

ᑲᑎᖦᖢᒋᑦ 858 331 141 143 188 43.20% 

*ᑖᒃᑯᐊ ᖃᔅᓯᐅᓂᕆᔭᖏᑦ ᐃᓚᖃᖅᐳᑦ ᒪᓂᓴᐅᓯᐅᖅᑕᐅᓯᒪᔪᓂᒃ   2017-18−ᒥ ᑕᒪᓐᓇᓗ ᓅᑎᑕᐅᓯᒪᓪᓗᓂ ᑕᒪᑐᒧᖓ 
ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ 

ᐃᖅᑲᓇᐃᔮᖅᑖᕋᓱᒃᑐᑦ ᕿᒥᕐᕈᐊᒃᑲᓐᓂᖁᔨᓂᖏ 
ᐃᖅᑲᓇᐃᔭᖅᑖᕋᓱᒃᑐᑦ ᕿᒥᕐᕈᐊᒃᑲᓐᓂᖁᔨᓂᖏ ᐃᓚᒋᕙᐅᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᔪᑦ ᑲᔪᓯᓂᕆᔭᐅᕙᒃᑐᒥᒃ 
ᓇᓗᙱᑦᑎᐊᕈᒪᓂᕐᒧᑦ ᑕᑯᒃᓴᐅᑦᑎᐊᕋᓗᐊᕐᒪᖔᑕ, ᐊᔾᔨᒌᒃᑎᑦᑎᒐᓗᐊᕐᒪᖔᑕ, ᐃᓚᐃᓐᓈᕆᓇᓂᓗ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᑲᔪᓯᓂᕆᔭᐅᕙᒃᑐᒥ.  ᑕᒪᕐᒥᑦᑎᐊᖅ ᓄᓇᕗᒻᒥ ᐃᓄᐃᑦ ᒫᓐᓇᓗ ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᑦ ᐱᖃᖅᐳᑦ ᕿᒥᕐᕈᐊᒃᑲᓐᓂᖁᔨᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᐱᓇᔪᓕᕌᖓᒥᒃ ᓄᓇᕗᑦ ᒐᕙᒪᖓᑕ 
ᐃᓂᒃᓴᖁᑎᒋᔭᖏᓐᓂᒃ (ᑭᓯᐊᓂ ᑭᑭᑕᐅᓪᓗᑎᒃ ᐃᓕᓴᐃᓂᕐᒧᑦ ᐃᓂᒋᔭᐅᕙᒃᑐᑦ).  ᐃᖃᓇᐃᔭᖅᑖᕋᓱᒃᑐᓄᑦ 
ᕿᒥᕐᐊᒃᑲᓐᓂᖁᔨᔪᓄᑦ ᑲᑎᒪᔨᕋᓛᑦ ᐃᖅᑲᓇᐃᔭᖅᑎ ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔮᒃᓴᓄᑦ ᐃᒪᐃᓕᖓᕗᑦ 
ᐃᒻᒥᒃᑰᖅᑐᒥᒃ ᐃᒡᓯᕙᐅᑕᖃᖅᐳᑦ, ᓄᓇᕗᑦ ᒐᕙᒪᖓᓂᖕᖓᖅᑐᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓂᑦ; 

ᐅᓪᓗᕆᔭᐅᔪᒃᑐᑦ ᓂᕈᐊᖅᓯᒪᓕᖅᑎᓪᓗᒋᑦ ᒪᑐᔭᐅᓂᖓ ᓴᖅᑭᑕᐅᓚᐅᖅᑎᓪᓗᒍ

*ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐃᓱᓕᕝᕕᒃᓴᐅᑎᓕᖕᓄᓪᓗ ᐃᖃᓇᐃᔮᒃᓴᓄᑦ

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑐᑦ ᐃᓂᒋᔭᖏᑦ,  ᑲᑎᒪᔩᕋᓛᑦ ᐅᑯᐊᖑᕗᑦ ᐃᒻᒥᖂᖅᑐᒥᒃ ᐃᒃᓯᕙᐅᑕᓖᑦ, ᓄᓇᕗᑦ 
ᒐᕙᒪᖓᓄᑦ ᑭᒡᒐᖅᑐᐃᔨ ᐊᒻᒪ ᓂᕈᐊᖅᑕᐅᓯᒪᔪᒥᑦ ᐊᔪᙱᓐᓂᓕᖕᓂᒃ. 

ᑲᑎᓗᒃᑖᖅᖢᒋᑦ, 58-ᓂᒃ ᕿᒥᕐᕈᐊᖅᑕᐅᒃᑲᓐᓂᖁᔨᓚᐅᖅᐳᑦ  2018-19-ᒥ, ᐅᓄᕈᓐᓃᖅᐹᓪᓕᐊᕐᔪᒃᑐᑦ 64-
ᖑᓚᐅᖅᑐᓂᒃ ᕿᒥᕐᕈᐊᖅᑕᐅᒃᑲᓐᓂᖁᔨᔪᓂᒃ ᑐᓴᖅᑕᐅᓚᐅᖅᑐᑦ 2017-18-ᒥ. 58−ᖑᔪᓂ, ᒪᕐᕉᖕᓂᒃ ᐱᓇᔪᒃᑲᓐᓂᕐᓃᒃ 
ᓇᓗᓇᐃᖅᑕᐅᑦᑎᐊᓚᐅᖅᐳᒃ.  

ᑎᒃᑯᐊᖅᑕᐅᔪᑦ 
ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᒃᓴᖃᖅᑐᑦ ᐃᖅᑲᓇᐃᔭᖅᑎᑖᕐᓂᕐᒥᒃ ᐃᖅᑲᓇᐃᔮᒃᓴᓂᒃ ᐆᒃᑐᖅᑕᐅᔪᓐᓇᖅᑐᓂᒃ. ᑭᓯᐊᓂ, 
ᐃᓛᓐᓂᒃᑯᑦ ᐊᑲᐅᓂᖅᓴᐅᕙᒃᑭᕗᖅ ᑎᑯᐊᖅᓯᓂᖅ ᒪᑐᐃᖅᓯᙱᓪᓗᓂ. ᑎᒃᑯᐊᖅᓯᓃᑦ ᐊᑐᖅᑕᐅᓗᐊᖃᑦᑕᖅᑐᑦ 
ᓇᓂᓯᓂᕐᒧᑦ ᐊᔪᙱᓐᓂᖃᖅᑐᒥᒃ ᐊᒻᒪ ᐃᖅᑲᓇᐃᔭᖅᑎᒋᔭᐅᕙᒌᖅᑐᒥᒃ ᒐᕙᒪᒃᑯᓐᓄᑦ , ᑭᓯᐊᓂ ᓈᒻᒪᒃᑑᖕᒥᔪᑦ 
ᐊᑐᖅᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᑕᐃᒃᑯᓄᖓ ᐃᖅᑲᓇᐃᔮᓂ ᐃᓐᓄᒃᑕᐅᒐᔪᐃᑦᑐᓄᑦ, ᐃᖃᓇᐃᔭᖅᑎᑕᕋᓱᖕᓂᖅ 
ᐊᑐᓯᓐᓂᕋᖓ ᑕᒪᕐᒥᑦᑎᐊᖅ ᑎᒃᑯᐊᖅᑕᐅᔪᑦ ᐊᖏᖅᑕᐅᔭᕆᐊᖃᖅᐳᑦ ᒥᓂᔅᑕᐅᖃᑎᒌᓂᑦ. 

ᑎᒃᑯᐊᖅᓯᑲᐊᑎᒋᓂᕐᒧᑦ ᑎᑎᕋᖅᓯᒪᔪᑦ ᐱᓕᕆᐊᖑᕙᒃᑐᑦ ᐃᓚᖃᖅᐳᖅ ᐊᑐᕐᒃᖢᑎᒃ ᑎᑎᕋᓯᖅᒪᔪᓂᒃ 
ᓇᓗᓇᐃᒃᑯᑕᖃᖅᓗᑎᒃ, ᑎᑎᕋᖅᐸᓕᐊᓪᓗᑎᒃ ᐊᒻᒪ ᐅᔾᔨᖅᓱᑦᑎᐊᖅᖢᑎᒃ ᖃᐃᓂᑖᖅᑎᓐᓇᓱᒃᑕᓂ ᓇᓗᓇᒋᑦᑎᐊᖅᑐᒥᒃ 
ᐊᔪᕐᓇᖏᓛᒥᒃ ᐱᓕᕆᔪᓐᓇᕐᒪᖔᑦ ᐱᓕᕆᔭᐅᔭᕆᐊᓕᖕᓄᑦ ᐃᓂᑖᕆᓂᐊᖅᑕᖓᓄᑦ ᐅᔨᓴᑦᑎᐊᖅᖢᑎᒃ, 32-ᖑᓚᐅᖅᑐᑦ 
ᑎᒃᑯᐊᖅᑕᐅᔪᑦ ᐃᖅᑲᓇᐃᔮᒧᑦ 2018-19−ᒥ. 32-ᖑᓚᐅᖅᑐᓂᒃ, 30 (94 ᐳᓴᓐᑎᖏᑦ) ᓄᓇᕗᒥᐅᑕᐅᓪᓗᑎᒃ 
ᐃᓅᓚᐅᖅᐳᑦ. 

 

ᑭᓇᑯᑐᐃᓐᓇᕐᓄᑦ ᐃᖅᑲᓇᐃᔮᒃᓴᑦ ᒪᒃᐱᖓᖏᑦᑐᑦ 
ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᑭᓇᑯᑐᐃᓐᓇᕐᓄᑦ ᐃᖅᑲᓇᐃᔮᒃᓴᓂᒃ ᒪᒃᐱᖓᖏᑦᑐᓄᑦ ᓄᕕᐱᕆ 
2015−ᖑᑎᓪᓗᒍ. ᐅᓇ ᐱᐅᓪᓗᓂ ᑲᒪᒋᔭᐅᔾᔪᑕᐅᕗᖅ ᐃᖅᑲᓇᐃᔮᖅᑖᖅᑎᑦᑎᓂᐊᕐᓗᓂ ᑎᑭᑕᐅᓇᓱᒃᑐᓂᒃ 
ᑲᑎᙵᔪᓂᒃ. ᐃᖃᓇᐃᔮᒃᓴᑦ ᑭᓇᑯᑐᐃᓐᓇᕐᓄᑦ ᒪᒃᐱᖓᖏᑦᑐᓐᓇᖅᐳᑦ: ᓄᓇᕗᒻᒥ ᐃᓄᖕᓄᑐᐊᖅ, ᓄᓇᕗᒻᒥ ᐃᓄᐃᑦ 
ᓇᓃᓐᓂᖏᓐᓂᒃ ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ ᐃᖅᑲᓇᐃᔭᖅᑎᑐᐊᓄᑦ. ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑐᐊᑦ, 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᓄᓇᕗᒥᐅᑕᐅᓗᑎᒃ ᐃᓄᐃᑦ ᓯᕗᓪᓕᐅᔾᔭᐅᖃᑦᑕᖅᐳᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓄᑦ ᐃᓅᖏᑦᑐᑦ.  

107

132

70
51

31
46

25
9

28

49

8

46
32

0

50

100

150

2007 2008 2009 2010 2011 2012 2013 2014 2015 2016 2017 2018 2019

ᑎᒃᑯᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᔪᑦ ᐊᕐᕌᒍᒧᑦ

ᖃ
ᔅᓯ
ᐅ
ᕙ
ᑦ 
ᑎ
ᒃᑯ

ᐊ
ᖅ
ᑕᐅ

ᓯᒪ
ᔪᑦ

ᑮᓇᐅᔭᑎᒍᑦ ᐊᕐᕌᒍᒥ ᐃᓱᓕᕝᕕᖓ 



20  ᓄᓇᕗᑦ ᒐᕙᒪᖓᑕ  •  ᒐᕙᒪᒃᑯᓐᓂ ᐃᑲᓇᐃᔭᖅᑎᐅᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2018-19−ᒧᑦ 
 

ᒫᔾᔨ 31, 2019–ᒥ ᐱᒋᐊᖅᖢᒍ, 156-ᖑᓚᐅᖅᑐᑦ ᑭᓇᒃᑯᑐᐃᓐᓇᕐᓄᑦ ᒪᒃᐱᖓᖏᑦᑐᑦ. ᑖᒃᑯᐊ ᑭᓇᒃᑯᑐᐃᓐᓇᕐᓄᑦ 
ᒪᒃᐱᖓᖏᑦᑐᑦ ᐃᖅᑲᓇᐃᔮᒃᓴᑦ ᐃᒪᐃᓕᖓᓕᓚᐅᖅᐳᑦ 78−ᖑᓪᓗᑎᒃ ᐃᖅᑲᓇᐃᔮᖅᑖᕆᔭᐅᔪᑦ ᐃᓚᖏᑦ 
ᐃᖅᑲᓇᐃᔮᖅᑖᖑᓇᓱᒍᓐᓇᖅᑐ ᖃᔅᓯᑲᓪᓚᖕᓂ ᐃᓐᓄᓚᐅᕐᒥᖕᒪᑕ. 

ᖃᓄᐃᑦᑑᓂᖓ ᑭᓇᒃᑯᑐᐃᓐᓇᕐᓄᑦ ᒪᒃᐱᖓᖏᑦᑐᑦ ᒫᔾᔨ 31, 2019−ᒧᑦ ᑎᑭᖦᖢᒍ ᑲᑎᖦᖢᒋᑦ 
ᐃᒪᐃᓚᐅᖅᐳᑦ 

ᓄᓇᕗᒻᒥ ᐃᓄᓪᓚᕆᑐᐊᑦ 61 ᐃᖅᑲᓇᐃᔮᒃᓴᑦ 

ᓄᓇᕗᑦ ᒐᕙᒪᒃᑯᓐᓄᑐᐊᖅ ᐃᖅᑲᓇᐃᔭᖅᑎᑦ  49 ᐃᖅᑲᓇᐃᔮᒃᓴᑦ 

ᓄᓇᕗᒻᒥ ᐃᓄᖕᓄᑐᐊᖅ ᓇᓂᒥᐅᑕᐅᓂᖏᑦ ᒪᓕᒡᓗᒋᑦ 46 ᐃᖅᑲᓇᐃᔮᒃᓴᑦ  

ᐱᓕᕆᐊᒃᓴᐃᑦ ᓅᑕᐅᓚᐅᑲᓯᒪᔪᑦ 
ᓄᓇᕗᑦ ᒐᕙᒪᖓ ᒪᓂᒪᑎᑦᑎᕙᒃᐳᖅ ᐃᖅᑲᓇᐃᔭᖅᑎᓄᑦ ᐱᕕᒃᓴᒥᒃ ᓅᑕᐅᓚᐅᑲᒡᓯᒪᔪᑦ ᑖᒃᑯᓇᓂᑦᑕᐃᓐᓇᖅ 
ᐃᖅᑲᓇᐃᔭᖅᑎᐅᑉ ᐊᖏᕐᕋᒥᓂ ᐱᓕᕆᕝᕕᒋᔭᒥᓂ ᓅᓪᓗᑎᒡᓘᓐᓃᑦ ᐊᓯᐊᓄᑦ ᐱᓕᕆᕝᕕᒋᔭᐅᔪᒧᑦ ᓄᓇᕗᑦ ᒐᕙᒪᒃᑯᓐᓂ, 
ᐱᕙᓪᓕᕈᒪᓪᓗᑎᒃ ᐱᓕᕆᖃᑦᑕᖅᑕᒥᓂᒃ ᐊᖑᒻᒪᑎᔪᒪᓂᕐᒧᓪᓘᓐᓃᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ. 

  
2018-19−ᒥ ᐱᓕᕆᐊᒃᓴᐃᑦ ᓅᑕᐅᓚᐅᑲᓯᒪᔪᑦ 

ᐱᓕᕆᕝᕕᒃ/ 
ᑭᒃᑯᑐᐃᓐᓇᕐᓄᑦ ᑎᒥᐅᔪᖅ 

ᑲᑎᖦᖢᒋᑦ ᓄᓇᕗᒻᒥ 
ᐃᓄᐃᑦ 

ᐃᓅᙱᑦᑐᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

2 0 2 

ᐃᓕᖅᑯᓯᓕᕆᔨᒃᑯᑦ 5 2 3 
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 

4 1 3 

ᐃᓕᓐᓂᐊᕐᓂᓕᕆᔨᒃᑯᑦ 30 5 25 
ᐊᕙᑎᓕᕆᔨᒃᑯᑦ 4 1 3 
ᒐᕙᒪᓕᕆᔨᒃᑯᑦ 9 5 4 
ᐃᓄᓕᕆᔨᒃᑯᑦ 15 5 10 
ᑮᓇᐅᔭᓕᕆᔨᒃᑯᑦ 8 2 6 
ᐋᓐᓂᐊᖃᓇᖏᑦᑐᓕᕆᔨᒃᑯᑦ 12 3 9 
ᒪᓕᒐᓕᕆᔨᒃᑯᑦ 13 4 9 
ᒪᓕᒐᓕᐅᕐᕕᖕᒥ 
ᑎᑎᕋᕐᕕᖓ 

0 0 0 

ᓄᓇᕗᒻᒥ ᓯᓚᑦᑐᖅᓴᕐᕕᒃ 5 1 4 
ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ 

7 4 3 

ᑲᑎᖦᖢᒋᑦ 114 33 81 

ᐊᕙᑎᓕᕆᔨᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᓕᐅᖅᑲᐃᓗᑎᒃ ᐊᒃᑕᑰᓯᕝᕕᖕᒥᒃ ᐃᖃᓗᐃᑦ 
ᑰᖓᑕ ᒥᕐᙳᐃᖅᓯᕐᕕᐊᓂ.  

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖅ 
ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᖅ (SSEEP) ᐋᖅᑭᐅᒪᔪᖅ ᐱᕕᒃᓴᖃᖅᑎᑕᐅᓗᑎᒃ ᐃᖅᑲᓇᐃᔮᒃᓴᒥᒃ 
ᓄᓇᕗᒻᒥ ᐃᓕᓐᓂᐊᖅᑎᓗᒃᑖᓄᑦ, ᕿᒥᕐᕈᐊᑦᑎᐊᒃᑲᓐᓂᕈᓐᓇᕐᓗᑎᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᕐᕕᒋᔭᐅᔪᓐᓇᖅᑐᓂᒃ, 
ᐃᖃᓇᐃᔭᓕᒻᒪᒃᓴᕐᓗᑎᒃ ᐊᒻᒪ ᐃᓕᓐᓂᐊᕐᓗᑎᒃ  ᐅᕝᕙᓘᓐᓃᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᒐᕙᒪᒃᑯᑦ ᐱᓕᕆᕕᖓᓐᓂᑦ. 
ᓯᕗᓪᓕᖅᐸᐅᔾᔭᐅᓗᑎᒃ ᐃᖅᑲᓇᐃᔮᖅᑖᕐᓂᕐᒧᑦ ᐃᓱᒪᒋᔭᐅᔪᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᓄᓇᕗᒻᒥ ᐃᓄᖕᓄᑦ 
ᐃᓕᓐᓂᐊᖅᑎᓄᑦ. ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᖅ ᐱᓕᕆᐊᖑᕙᒃᑐᖅ ᐊᑐᕐᓂᖃᓪᓗᐊᑕᖅᐳᖅ 
ᓄᓇᕗᑦ ᒐᕙᒪᖓᑦᑕ ᑐᕌᒐᕆᔭᖏᓐᓄᑦ ᐃᑲᔪᖅᓱᐃᓪᓗᑎᒃ ᒪᒃᑯᒃᑐᓂᑦ ᐱᕙᓪᓕᐊᑎᑦᑎᓂᕐᒧᑦ ᑲᔪᓯᔪᒥᓪᓗ 
ᐃᓕᑦᑎᕙᓪᓕᐊᓂᖏᓐᓄᑦ, ᐊᒻᒪᓗ ᑲᔪᖏᖅᓴᐃᓂᕐᒧᑦ ᓄᓇᕗᑦ ᒐᕙᒪᖓᓐᓄᑦ ᐃᖅᑲᓇᐃᔭᖅᑎᐅᓂᕐᒧᑦ 
ᓂᕈᐊᕈᓐᓇᖅᓯᖁᓪᓗᒋᑦ. ᒫᑦᓯ 31, 2019−ᒥ, 266 ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᖁᑎᖏᑦ 
ᐃᖅᑲᓇᐃᔭᖅᑎᐅᓚᐅᖅᑐᑦ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᔪᑦ ᐃᓕᓐᓂᐊᖅᑎᑦ, 231 (87%) ᓄᓇᕗᒻᒥ ᐃᓅᓪᓗᑎᒃ.  
 

 

 

 

 

 

 

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ: (ᓴᐅᒥᐊᓂᑦ 
ᑕᓕᖅᐱᐊᓄᑦ) ᒥᐊᓕ ᐅᒨᓪ, ᑭᐅᕆᔅ ᒫᑦᓯᓐ, ᔨᓯᑲ ᒫᑎᐅ 

ᒪᓕᒐᓕᐅᕐᕕᖕᒥ ᑎᑎᕋᕐᕕᐊ, ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ: ᒪᐃᑲ ᐃᓅᑎᖅ 

ᐃᓕᖅᑯᓯᓕᕆᔨᒃᑯᑦ, ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᐱᓕᕆᐊᖑᕙᒃᑐᖅ: ᐊᐃᑐᕆᐊᓐ ᑕᒍᕐᓈᖅ ᐊᒻᒪᓗ ᐅᐃᓐᑎ ᐊᐅᕉᕐ ᑖᕐᑎᕝ, 

ᐃᖃᓗᓐᓂ ᐅᖃᓕᒫᒐᖃᕐᕕᖕᒥ 

ᐱᓕᕆᐊᖑᔪᒪᔪᑦ ᑐᕌᒐᖏᑦ ᐅᑯᐊᖑᔪᑦ: 

1. ᐃᖅᑲᓇᐃᔮᖃᖅᑎᑦᑎᓂᖅ ᐅᕝᕙᓘᓐᓃᑦ ᐊᔪᕐᕈᓐᓃᖅᓴᕐᓂᕐᒧᑦ ᐱᕕᖃᖅᑎᑦᑎᓂᖅ ᐃᓕᓐᓂᐊᖅᑎᓄᑦ 
ᐃᒪᐃᓕᐅᓪᓗᑎᒃ:  

• ᐱᕙᓪᓕᐊᑎᓪᓗᒋᑦ ᐊᔪᙱᓐᓂᖏᑦ ᐱᐅᓯᕚᓪᓕᖅᑎᓪᓗᒋᓪᓗ ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ 
ᐊᓂᒍᐃᕌᓂᒃᐸᑕ.  

• ᑮᓇᐅᔭᖃᖅᑎᓪᓗᒋᑦ ᐃᓕᓐᓂᐊᕐᓂᖏᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐱᐊᓂᒃᓯᓂᕐᒧᑦ ᐃᓕᓐᓂᐊᖅᑕᒥᓂᒃ;  

• ᐱᐅᓯᒋᐊᖅᑎᓪᓗᒋᑦ ᐃᓕᓐᓂᐊᕐᑕᖏᓐᓄᑦ ᐱᓕᕆᐊᖏᑦ.  

• ᐃᑲᔪᕐᓗᒋᑦ ᕿᒥᕐᕈᑎᓪᓗᒋᑦ ᐃᖅᑲᓇᐃᔮᖅᑖᕆᔪᓐᓇᖅᑕᖏᓐᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᕕᖏᓐᓂᒃ.  

2. ᐊᔪᕈᓐᓂᖅᓴᕐᓗᒋᑦ ᐃᖅᑲᓇᐃᔭᖅᑎᓪᓗᒋᑦ ᐃᓕᓐᓂᐊᖅᑎᑦ ᐱᓕᕆᕕᖕᒥ ᐅᓄᖅᓯᑎᒐᓱᐊᕐᓗᒋᑦ 
ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔭᓕᓛᕐᒪᑕ ᓯᕗᓂᒃᓴᒥ ᒐᕙᒪᒃᑯᓐᓂ ᑎᒃᑯᐊᖅᑕᐅᔪᓐᓇᓯᓗᑎᒡᓗ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓇᓱᑦᑎᐊᖏᓐᓇᖅᐳᑦ ᐊᖏᒡᓕᒋᐊᖅᑎᑦᑎᓂᕐᒥᒃ ᐱᓕᕆᐊᒥᒃ ᓄᓇᓕᖕᓄᑦ ᐅᓄᖅᑐᓄᑦ 
ᐊᔪᙱᓐᓂᓕᒫᖏᓐᓂᒃ. ᐃᓚᐅᖃᑕᐅᓂᖅ SSEEP ᐊᓯᐊᙳᖃᑦᑕᖅᑐᖅ ᐅᑭᐅᑕᒫᑦ ᐊᒻᒪᓗ ᐊᑐᖅᖢᓂ 
ᑐᒃᓯᕋᐅᓯᐅᖅᑕᐅᔪᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ/ᒐᕙᒪᒃᑯᓐᓄᑦ ᑎᒥᐅᔪᓄᑦ ᑕᒪᐃᓐᓂ ᓄᓇᓕᖕᓂ. ᐃᓕᓐᓂᐊᖅᑎᒥᒃ 
ᐊᐅᔭᒃᑯᑦ ᐱᓕᕆᔨᑕᖃᙱᒃᑳᖓᑦ ᓇᓂᑐᐃᓐᓇᖅ ᓄᓇᓕᖕᒥᑦ ᐱᔾᔪᑕᐅᒐᔪᒃᑐᖅ ᐆᒃᑐᖅᑐᖃᓚᐅᖏᒻᒪᑦ ᑕᐃᑲᓂ 
ᓄᓇᓕᖕᒥᑦ. 

ᐃᒪᓐᓇᐅᒐᔪᒃᐸᒃᐳᖅ, ᐃᓚᐅᓂᕆᔭᐅᕙᒃᑐᖅ ᑕᒪᑐᒪᓂ ᐱᓕᕆᐊᖑᔪᒥ ᐊᖏᒡᓕᒋᐊᖅᓯᒪᓕᖅᐳᖅ ᐊᕐᕌᒎᓵᖅᑐᓂ. ᐊᐅᔭᒥ 
2018−ᒥ, ᑲᑎᖦᖢᒋᑦ 298-ᓂᒃ ᐃᓕᓐᓂᐊᖅᑎᑕᖃᓚᐅᖅᐳᖅ 23−ᓂ ᓄᓇᓕᖕᓂ. ᑖᒃᑯᓇᙵᑦ, 241 (81%) 
ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ ᓄᓇᕗᒻᒥ ᐃᓄᖕᓄᑦ ᐃᓕᓐᓂᐊᖅᑎᓄᑦ. ᐊᐅᔭᒥ 2018−ᒥ, ᑲᑎᖦᖢᒍ ᐱᓕᕆᐊᒃᓴᒧᑦ 
ᑮᓇᐅᔭᖁᑎᒋᔭᐅᔪᖅ $985,000-ᖑᓚᐅᖅᑐᖅ. ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ ᐃᑲᔪᖅᑕᐅᔾᔪᑏᓪᓗ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ ᐊᑭᖃᖅᑐᖅ $3.1ᒥᓕᐊᓐ 2018-ᒥ, ᐃᓚᒋᐊᕈᑎᖃᖅᖢᓂ ᓴᐳᔾᔭᐅᓯᒪᔪᓂᒃ ᐃᓛᒃᑰᖅᑐᓂᒃ 
ᐱᓕᕆᕝᕕᖕᓂ. 

 

 

 

 

 

 

 

 

ᑮᓇᐅᔭᓕᕆᔨᒃᑯᑦ, ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ: ᑖᓂᐅᓪ 

ᑲᓚᒪᔮᓐ 

ᐃᓄᓕᕆᔨᒃᑯᑦ, ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ: ᑳᑕᕇᓐ 
ᓲᓪᑳᓐ (ᓴᐅᒥᐊᓂ), ᐊᒻᒪᓗ ᐄᐳᕈ ᑕᑯᕐ (ᑕᓕᖅᐱᐊᓂ) 

ᐊᐅᔭᐅᑎᓪᓗᒍ ᑲᑎᖦᖢᒋᑦ ᐃᓚᐅᖃᑕᐅᔪᑦ ᐳᓴᓐᑎᖓ ᐃᓄᐃᑦ 
ᓄᓇᕗᒻᒥ 

2018 298 81% 

2017 278 81% 

2016 249 81% 

2015 208 79% 

2014 207 83% 

2013 154 79% 

2012 168 81% 

2011 132 78% 

2018 ᐊᐅᔭᐅᑎᓪᓗᒍ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᒃᓴᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ/ ᑎᒥᐅᔪᒃᑯᓪᓘᓃᑦ 
ᐊᒻᒪᓗ ᖃᓄᐃᓕᖓᓂᖏᑦ 

ᐱᓕᕆᕝᕕᖕᒧᑦ/ᒐᕙᒪᒃᑯᓐᓄᑦ ᑎᒥᐅᔪᖅ ᑲᑎᖦᖢᒋᑦ ᓄᓇᕗᒻᒥ ᐃᓄᐃᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

50 42 

ᐃᓕᖅᑯᓯᓕᕆᔨᒃᑯᑦ 4 2 

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 

11 10 

ᐃᓕᓐᓂᐊᕐᓂᓕᕆᔨᒃᑯᑦ 15 13 

ᐊᕙᑎᓕᕆᔨᒃᑯᑦ 23 19 

ᒐᕙᒪᓕᕆᔨᒃᑯᑦ 15 14 

ᐃᓄᓕᕆᔨᒃᑯᑦ 15 12 

ᑮᓇᐅᔭᓕᕆᔨᒃᑯᑦ 35 24 

ᐋᓐᓂᐊᖃᓇᖏᑦᑐᓕᕆᔨᒃᑯᑦ 79 63 

ᒪᓕᒐᓕᕆᔨᒃᑯᑦ 16 12 

ᒪᓕᒐᓕᐅᕐᕕᖕᒥ ᑎᑎᕋᕐᕕᖓ 3 2 

ᓄᓇᕗᒻᒥ ᓯᓚᑦᑐᖅᓴᕐᕕᒃ 16 13 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 9 8 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 7 7 

ᑲᑎᖦᖢᒋᑦ 298 241 

ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ  

ᐅᓐᓂᕐᓗᒃᓴᕐᓃᑦ 
ᐅᓐᓂᕐᓗᒃᓴᕐᓃᑦ ᐊᑐᖅᑕᐅᖃᑦᑕᖅᑐᖅ ᐋᖅᑭᒃᓯᓂᕐᒧᑦ ᐃᖢᐃᓗᑕᐅᔪᓂᒃ ᑲᑐᔾᔨᖃᑎᒌᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᓄᓇᕗᒻᒥ ᒐᕙᒪᒃᑯᓐᓄᑦ. ᑲᑐᔾᔨᖃᒌᓄᑦ ᐃᓚᒋᔭᐅᙱᑦᑐᖅ ᐃᖅᑲᓇᐃᔭᖅᑏᑦ ᐱᔪᓐᓇᖅᑐᑦ ᐅᓐᓂᕐᓗᖕᓂᕐᒧᑦ ᒪᓕᒡᓗᒍ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᐃᑦ.  

ᑲᑎᖦᖢᒋᑦ 60-ᖑᓪᓗᑎᒃ ᐅᓂᕐᓗᓚᐅᖅᑐᑦ 2018-19−ᒥ, ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ ᐱᓕᕆᖃᑎᖃᖃᑦᑕᖅᐳᑦ 
ᐱᓕᕆᕝᕕᖕᓂᑦ ᐊᒻᒪ ᑲᑐᔾᔨᖃᑎᒌᓂᒃ ᐋᖅᑭᒃᓯᓇᓱᒃᖢᑎᒃ ᐱᔾᔪᑕᐅᔪᓂᑦ ᐅᓐᓂᕐᓗᒍᑎᓂᒃ ᓴᖅᑭᑦᑐᖃᓚᐅᙱᓐᓂᖏᓐᓂᒃ. 
ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐱᒋᐊᖅᑎᑦᑎᒃᑲᓐᓂᖅᑐᑦ 
ᐋᖅᑭᒃᑕᐅᓯᒪᔪᓂᒃ ᑕᖅᑭᑕᒫᑦ ᐅᓂᕐᓗᒃᑐᖃᕌᖓᑦ ᐋᖅᑭᒃᓯᓇᓱᒃᖢᑎᒃ ᑲᑎᒪᖃᑎᒌᓲᖑᓪᓗᑎᒃ ᐊᑯᓂᓗ 
ᐱᓕᕆᐊᖑᐃᓐᓇᕐᓂᐊᖅᖢᓂ ᐃᖏᕐᕋᑦᑎᐊᖅᑏᓐᓇᕐᓗᒋᑦ ᐱᓕᕆᖃᑎᒌᒍᓯᑦ. ᐊᒻᒪᓗᒃᑲᓐᓂᖅᑕᐅᖅ, ᐃᖅᑲᓇᐃᔭᖅᑎᓄᑦ 
ᑭᒡᒐᖅᑐᐃᔨᒃᑯᑦ  ᓄᓇᕗᒻᒥᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᔪᓯᑎᑦᑎᓯᒪᕗᒃ ᒪᕐᕉᖕᓂᒃ ᑭᒃᑯᓕᒫᓂᒃ 
ᐋᔩᖃᑎᖃᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᕐᓂᒃ ᐅᑯᓄᖓ, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ. ᑕᒪᒃᑯᐊ 
ᑭᒃᑯᓕᒫᓂᒃ  ᐋᔩᖃᑎᒌᒃᑎᑦᑎᓃᑦ ᑲᔪᓯᑎᑕᐅᓚᐅᐳᑦ ᔪᓚᐃ 2018−ᒥ ᐊᒻᒪᓗ ᒫᑦᓯ 20̀19−ᒥ, 
ᑲᔪᓯᓂᖃᑦᑎᐊᓚᐅᖅᖢᑎᒡᓗ ᐋᖅᑭᒃᓯᒪᓕᖅᑎᑦᑎᓪᓗᑎᒃ ᐅᓄᖅᓯᓕᖅᑐᓂᒃ ᐱᓕᕆᐊᖑᓯᒪᙱᑦᑐᓂᒃ ᐅᓐᓂᕐᓗᒍᑕᐅᓂᒃ. 

 
 

ᑲᑎᖦᖢᒋᑦ ᐅᓂᕐᓗᒍᑕᐅᔪᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ ᐊᕐᕋᒎᑦ ᐃᓗᐊᓂ 

ᐱᓕᕆᐊᑦ 2014-15 
ᐊᕐᕌᒍᒧᑦ 

2015-16 
ᐊᕐᕌᒍᒧᑦ 

2016-17 
ᐊᕐᕌᒍᒧᑦ 

2017-18 
ᐊᕐᕌᒍᒧᑦ 

ᑮᓇᐅᔭᓕᕆᓂᕐᒧᑦ 
ᐊᕐᕌᒍ 2018-19 

ᓄᓇᕗᒻᒥ 
ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ 

78 90 89 91 63 

ᓄᓇᕗᒻᒥ 
ᐃᓕᓴᐃᔩᑦ 

ᑲᑐᔾᔨᖃᑎᒌᑦ 

1 2 1 7 0 

ᑲᑐᔾᔨᖃᑎᒌᓄᑦ 
ᐃᓚᒋᔭᐅᙱᑦᑐᖅ 

0 0 6 8 1 

ᑲᑎᖦᖢᒋᑦ 79 92 96 106 64 

ᐃᖃᓇᐃᔮᒃᓴᐅᑉ ᖃᐅᔨᓴᖅᑕᐅᓂᖏᑦ 
ᐃᖃᓇᐃᔮᓴᐅᑉ ᖃᐅᔨᓴᖅᑕᐅᔾᔪᑎᑦ ᖃᐅᔨᒪᔾᔪᑕᐅᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᓕᒫᑦ ᐱᓕᕆᐊᖑᖃᑦᑕᕐᓗᑎᒃ 
ᖃᐅᔨᓴᖅᑕᐅᕙᒡᓗᑎᒡᓗ ᓈᒻᒪᒃᑐᒃᑯᑦ ᐊᒻᒪ ᐊᔾᔨᒌᒃᑎᑕᐅᓗᑎᒃ ᑲᒪᒋᔭᐅᕙᒃᖢᑎᒡᓗ ᐊᑦᑕᕐᓇᖅᑎᑦᑎᑦᑕᐃᓕᓂᕐᒧᑦ 
ᑕᑎᒋᔭᒃᓴᐅᔪᓂᒃ ᐊᒻᒪ ᐊᔾᔨᒌᒃᑎᑕᐅᔪᓂᒃ ᐋᖅᑭᒃᓯᒪᓂᕆᔭᖏᓐᓂᒃ ᒐᕙᒪᒃᑯᓐᓂ ᐃᖅᑲᓇᐃᔮᕆᔭᐅᔪᓕᒫᓄᑦ. 
ᐃᖃᓇᐃᔮᒃᓴᐅᑉ ᖃᐅᔨᓴᖅᑕᐅᔾᔪᑎᑦ ᐅᔾᔨᕐᓇᖅᑐᒥᒃ ᐱᓕᕆᓲᖑᕗᑦ ᒪᓕᒋᐊᓕᖕᓂᒃ ᑲᑐᔾᔨᖃᑎᒌᓄᑦ ᐋᖅᑭᒃᑕᐅᓯᒪᔪᓂᒃ 
ᐅᖃᐅᔾᔨᖅᓱᐃᔾᔪᑎᓂᒃ ᐱᔾᔪᑎᓕᖕᓂᒃ ᐃᖏᕐᕋᑦᑎᐊᕐᓂᕆᔭᖏᓐᓂᒃ ᐱᕐᔪᐊᓄᑦ ᒐᕙᒪᒃᑯᓐᓂ ᑲᑐᔾᔨᖃᑎᒌᓂᒃ 
ᐸᕐᓇᒃᑕᐅᔪᓂᒃ. ᑖᓐᓇ ᐃᓚᖃᖅᑐᖅ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᒋᕙᒡᓗᒋᑦ ᐊᑐᐃᓐᓇᕈᖅᑎᑦᑎᓗᑎᒃ 
ᑲᑐᔾᔨᖃᑎᒋᒡᕕᖕᒥ ᖃᐅᔨᔭᐅᔪᓂᒃ, ᓇᓗᓇᐃᕐᓗᒋᑦ ᐱᓕᕆᐊᖑᑐᐃᓐᓇᕆᐊᓖᑦ ᐊᒻᒪ/ᐅᕝᕙᓗᓃᑦ ᐊᐅᓚᑦᑎᕐᓂᕐᒧᑦ 
ᓈᒻᒪᙱᓪᓕᐅᕈᑎᑦ, ᐊᒻᒪᓗ ᐃᑲᔪᕐᓗᒋᑦ ᖃᓄᐃᓕᖓᔪᓐᓇᕐᓂᖏᓐᓂ ᐊᑐᓕᖁᔭᐅᔪᑦ ᐃᑲᔫᑎᒃᓴᑦ ᓄᓇᕗᑦ ᒐᕙᒪᒃᑯᓐᓄᑦ 
ᓯᕗᒧᐊᑦᑎᐊᖁᓗᒍ ᑐᕌᒐᖏᓐᓄᑦ ᐊᒻᒪ ᑎᓕᓯᔾᔪᑕᐅᓯᒪᔪᓄᑦ ᐱᓕᕆᐊᒃᓴᖏᓐᓄᑦ. 

ᐃᖅᑲᓇᐃᔮᒃᓴᐅᑉ ᖃᐅᔨᓴᖅᑕᐅᓂᖏᑦ ᐊᑐᖅᑕᐅᓲᖑᒋᕗᖅ ᐋᖅᑭᒃᓱᐃᓂᕐᒧᑦ ᒐᕙᒪᓕᒫᓂᑦ ᐊᑕᐅᓯᖑᖅᑎᓪᓗᒋᑦ 
ᐃᖃᓇᐃᔮᒃᓴᐅᑉ ᓇᓗᓇᐃᔭᖅᓯᒪᓂᖓᒍᑦ ᐃᖅᑲᓇᐃᔮᓄᑦ ᐊᔾᔨᒌᓕᖅᑎᓪᓗᒋᑦ ᐱᑕᖃᖅᑐᓄᑦ ᓄᓇᕗᑦ ᒐᕙᒪᖓᓐᓄᑦ 
ᐱᓕᕆᕝᕕᓕᒫᑦ, ᑎᒥᐅᔪᓄᓪᓗ. ᑕᒪᓐᓇ ᐃᓚᓕᐅᔾᔨᓂᐊᖅᐳᖅ ᐅᔾᔨᕐᓇᖅᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓄᑦ 
ᐋᖅᑭᐅᒪᓂᖏᓐᓂᒃ, ᐃᑲᔪᕐᓂᖃᕐᓗᓂᓗ ᐅᓄᖅᓯᒋᐊᖅᓯᒪᔪᓂᒃ ᐊᔾᔨᒌᒡᔫᒥᔪᓂᒃ ᓄᓇᕗᑦ ᒐᕙᒪᖓᓂᒃ. 2018-19−ᒥ, 
ᐊᔾᔨᒌᒃᑎᑕᐅᕙᒃᑐᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᑦ ᑕᒪᐃᓐᓄᑦ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔮᑦ 
ᐱᔭᕇᖅᑕᐅᓯᒪᓕᖅᐳᑦ.   

2018-19-ᒥ ᐃᖃᓇᐃᔮᒃᓴᐅᑉ ᖃᐅᔨᓴᖅᑕᐅᓂᖏᑦ ᕿᒥᕐᕈᓂᕐᒧᑦ ᐊᐅᓚᑦᑎᔩᑦ ᐃᖅᑲᓇᐃᔭᓚᐅᖅᑐᑦ 4,809-ᖑᓚᐅᖅᐳᑦ. 
ᐱᓕᕆᐊᓂᑦ ᐃᓚᐅᔪᑦ ᐃᖅᑲᓇᐃᔭᖅᑎᑕᓯᒪᓂᒍ ᕿᓄᔾᔪᑎᑦ ᐃᖅᑲᓇᐃᔭᖅᑎᑖᕈᒪᓕᕌᖓᒥᒃ, ᑎᒃᑯᐊᖅᑕᐅᔪᓄᑦ, 
ᐃᖅᑲᓇᐃᔭᓚᐅᑲᒃᑐᓄᑦ, ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᓚᐅᑲᒃᑐᓄᑦ, ᐃᓇᖐᔪᓄᑦ, ᐱᓕᕆᕝᕕᖕᒥ ᓅᑕᐅᔪᓄᑦ 
(ITAs), ᐊᒻᒪ ᓴᖅᑭᑦᑎᓂᕐᒥᒃ ᐃᖅᑲᓇᐃᔮᒃᓴᓂᒃ. 

 

 

ᐋᔩᖃᑎᒌᖕᓂᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᐅᑉ ᒥᒃᓵᓄᑦ  
 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ−ᐆᒻᒪᖅᑯᑎᓕᕆᔨᒃᑯᑦ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒍᑎ 
ᐊᖏᖅᑕᐅᓚᐅᖅᓯᒪᕗᖅ ᐋᒡᒌᓯ 18, 2017−ᒥ ᐃᓱᓕᓛᖅᖢᓂᓗ ᑎᓯᐱᕆ 31, 2020-ᒥ.  

ᑎᒥᖃᑎᒌᖕᓂᖅ ᓄᓇᕗᑦ ᐃᓕᓐᓂᐊᕐᑎᓯᔨᖏᓄ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒍᑎ ᐊᖏᖅᑕᐅᓚᐅᖅᓯᒪᕗᖅ ᒫᔾᔨ 1, 
2018−ᒥ ᐃᓱᓕᓛᖅᖢᓂᓗ ᔫᓂ 30, 2021-ᒥ. 

ᓄᓇᕗᑦ ᒐᕙᒪᖓ-ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑲᑐᔾᔨᓪᓗᑎᒃ ᐊᖏᖃᑎᒌᒍᑎᖓᑦ ᐃᓱᓕᓚᐅᖅᐳᖅ 
ᓯᑎᐱᕆ 30, 2018−ᒥ ᑕᒪᒃᑯᐊᓗ ᐋᔩᖃᑎᒌᒍᑏᑦ ᑲᔪᓯᕙᓪᓕᐊᕗᑦ. 

ᐃᖅᑲᓇᐃᔮᒥ ᐋᓐᓂᐊᖅᑖᖅᑕᐃᓕᒪᓂᖅ, ᐊᑦᑕᓇᖅᑕᐃᓕᒪᓂᖅ ᐊᒻᒪ 
ᖃᓄᐃᙱᑦᑎᐊᕐᓂᖅ  

ᐃᖅᑲᓇᐃᔭᕐᕕᒋᔭᐅᔪᒥ ᖃᓄᐃᙱᑦᑎᐊᕈᓐᓇᕐᓂᖅ, ᐊᑦᑕᕐᓇᖅᑕᐃᓕᒪᓂᖅ 
ᖃᓄᐃᙱᑦᑎᐊᕈᓐᓇᕐᓂᕐᓗ (WHSW−ᖑᓂᕋᖅᑕᐅᒋᓪᓗᓂ) 
ᐱᓕᕆᕝᕕᒋᔭᐅᕙᒃᑐᖅ ᐊᐅᓚᑦᑎᕙᒃᐳᖅ  ᐃᖅᑲᓇᐃᔭᖅᑎᓄᑦ ᐃᓚᒌᓄᓪᓗ 
ᐃᑲᔪᖅᑕᐅᓂᕐᒧᑦ ᐱᓕᕆᐊᖑᕙᒃᑐᒥᒃ (EFAP−ᒥᒃ) ᐱᑎᑦᑎᕙᒃᖢᓂ 
ᐃᑲᔪᖅᑐᐃᓂᕐᒥᒃ ᑕᓯᐅᖅᓯᓂᕐᒥᒡᓗ ᐊᐅᓚᑦᑎᔨᓄᑦ ᒐᕙᒪᒃᑯᑦ 
ᐱᓕᕆᕝᕕᒋᔭᖏᓐᓂ ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓂ ᐃᖅᑲᓇᐃᔭᕐᕕᖕᒥ 
ᖃᓄᐃᙱᑦᑎᐊᕈᓐᓇᕐᓂᒧᑦ; ᐸᒡᕕᓴᒃᑕᐅᓂᕐᒧᑦ, ᓲᖑᓴᒃᑕᐅᓂᕐᒧᑦ 
ᐋᓐᓂᖅᑎᕆᔪᖃᕐᓂᖓᓄᓪᓗ ᖃᐅᔨᓴᖅᑕᐅᔪᓄᑦ; ᐃᖅᑲᓇᐃᔭᕐᕕᒋᔭᐅᔪᒥ 
ᐊᑲᐅᙱᓕᐅᕈᑕᐅᔪᓄᑦ; ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒥᓄᑦ 
ᐅᑎᕐᓂᖏᓐᓄᑦ (RTW−ᓄᑦ) ᐸᕐᓇᑦᑕᐅᓯᒪᔪᑦ; 
ᐃᖅᑲᓇᐃᔭᕈᓐᓇᑦᑎᐊᕐᓂᕆᔭᐅᔪᓄᓪᓗ ᖃᐅᔨᓴᕐᓃᑦ. ᑖᓐᓇᑦᑕᐅᖅ 
ᑲᔪᓯᑎᑦᑎᕙᒃᐳᖅ ᖃᐅᔨᓴᕐᓂᕐᒥᒃ ᐱᑎᑦᑎᕙᒃᖢᓂᓗ ᐱᓕᕆᔾᔪᑎᓄᑦ 
ᑕᓯᐅᖅᓯᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᖁᔭᖏᑦ ᐊᒻᒪ ᒪᓕᒐᖏᑦ ᒪᓕᒋᐊᖃᖅᐸᒃᑐᓄᓪᓗ; ᐅᖃᐅᔾᔪᐃᕙᒃᐳᑦ ᒪᓕᒃᑕᐅᔭᕆᐊᓕ̀ᓂ 
ᐊᑐᖅᑕᐅᔭᕆᓕᖕᓂ ᑲᓇᑕᓕᒫᒥᓗ, ᐱᑎᑦᑎᕙᒃᐳᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ; 
ᐱᓕᕆᐊᖃᖅᐸᒃᐳᖅ ᖃᖓᙳᕌᖓᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᓴᖅᓯᓂᕐᓂᒃ; ᑲᔪᓯᑎᑦᑎᕙᒃᐳᖅ ᐱᕐᔪᐊᕌᓗᖕᓂᒃ 
ᐃᓕᙵᒃᑐᖃᕐᓂᖓᓄᑦ ᐃᓅᔪᓐᓃᖅᑐᖃᕐᓂᖓᓄᓪᓗ/ᖃᓄᐃᓐᓂᕆᔭᐅᔪᓄᑦ ᖃᐅᔨᓴᖅᓯᓂᕐᓂᒃ; ᐃᑲᔪᖅᑐᐃᕙᒃᐳᕐᓗ 
ᑲᑐᔾᔨᓪᓗᑎᒃ ᐃᖅᑲᓇᐃᔭᕐᕕᒋᔭᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑲᑎᒪᔨᕋᓛᓂᒃ 
(JOHSCs−ᓂᒃ).  

 

ᐃᖅᑲᓇᐃᔭᕐᕕᒋᔭᐅᔪᒥ ᐊᑲᐅᙱᓕᐅᕈᑎᓄᑦ ᐸᒡᕕᓴᒃᓯᓂᕐᒧᓪᓗ ᓲᖑᓴᒃᑐᖃᖅᐸᖕᓂᖓᓄᓪᓗ   
WHSW−ᒧᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐊᔪᕈᓐᓃᖅᓴᖅᑎᑕᐅᓯᒪᕗᑦ ᖃᐅᔨᓴᕐᓂᕐᒥ ᐊᑲᐅᒃᓴᖏᑦᑐᓂᒃ 
ᒐᕙᒪᒃᑯᓐᓂᓕᒫᖅ ᑕᒪᒃᑯᐊᓗ ᖃᐅᔨᓴᕐᓂᕆᔭᐅᔪᑦ 
ᐱᓕᕆᐊᖑᕙᒃᖢᑎᒃ ᑲᖑᓇᖅᑑᓪᓗᑎᒃ 
ᐱᓗᐊᖅᑎᑦᑎᙱᖦᖢᑎᒡᓗ. ᐃᖅᑲᓇᐃᔭᖅᑏᑦ ᐃᓚᐅᕙᒃᐳᑦ 
ᑕᒪᐃᓐᓂᓕᒫᖅ ᐱᓕᕆᖃᑎᒌᖕᓂᐅᔪᓕᒫᓂ ᓈᒻᒪᒃᑳᖓᓪᓗ 
ᕿᓂᖅᐸᒃᖢᑎᒃ ᐋᕿᓯᓂᕐᒥᒃ ᐊᓯᐊᖑᖔᖅ 
ᐊᑲᐅᙱᓕᐅᕈᑎᒋᔭᐅᔪᒥᒃ ᐋᖅᑭᒃᓯᒪᓕᖅᑎᑦᑎᓂᕐᒧᑦ 
(ADR−ᒧᑦ) ᐊᑐᖅᑕᐅᕙᒃᑐᓂᒃ.  ᐱᔾᔪᑎᒋᔭᖓ ADR−ᒋᔭᐅᔫᑉ 
ᐱᔪᒪᓂᐅᕗᖅ ᐊᑐᐃᓐᓇᓕᕐᓂᐊᖅᑐᒥᒃ ᐃᒃᐱᒍᓱᑦᑎᐊᕐᓂᕐᒥ 
ᓴᕿᑦᑎᔪᓐᓇᕐᓗᓂ ᐃᖅᑲᓇᐃᔭᕐᕕᒋᔭᐅᔪᓂ 
ᐊᖏᖃᑎᒋᖏᑦᑐᖃᓕᖅᐸᑦ ᐊᒻᒪ ᐱᓕᕆᖃᑎᒋᑦ 
ᐱᓕᕆᖃᑎᒋᔭᐅᔪᓪᓗ ᐊᖏᖃᑎᒋᕈᓐᓇᖅᓯᕙᒡᖢᑎᒃ 
ᐊᑐᕈᒪᓪᓗᑎᒃ ᐋᔩᖃᑎᒌᒍᑕᐅᓯᒪᔪᓂᒃ ᐋᖅᑭᒃᓯᒪᓕᕈᑕᐅᔪᓂᒃ.     

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᑮᓇᐅᔭᓕᕆᔨᒃᑯᑦ, ᐃᒡᓗᓕᒃ 

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᑲᖏᖅᖠᓂᖅ 

ᐃᖅᑲᓇᐃᔭᕐᕕᖕᒥ ᐸᒡᕕᓵᕆᑦᑕᐃᓕᒪᑎᑦᑎᓂᖅ ᐊᒻᒪ ᓲᖑᓴᒃᑎᑦᑎᑦᑕᐃᓕᒪᓂᖅ.  
2018-19−ᒥ, 29−ᓂᒃ ᑎᑎᕋᖅᓯᒪᓪᓗᑎᒃ  ᐊᑲᐅᒃᓴᖏᑦᑐᓂᒃ ᐱᔭᐅᔪᖃᓚᐅᖅᐳᖅ, ᑭᓯᐊᓂᓗ ᑕᓪᓕᒪᑐᐊᑦ ᑖᒃᑯᓇᙵᑦ 
ᖃᐅᔨᕝᕕᐅᓚᐅᖅᐳᑦ ᐸᒡᕕᓴᒃᓯᔪᖃᕐᓂᖓᓄᑦ. ᒐᕙᒪᒃᑯᑦ ᐱᔭᒃᓴᖃᖅᑐᑦ ᖃᐅᔨᒪᓇᓱᒋᐊᖃᖅᖢᑎᒃ ᐃᖅᑲᓇᐃᔭᖅᑎᓕᒫᖏᑦ 
ᐊᑦᑕᓇᖅᑐᒦᙱᓪᓗᑎᒃ ᐊᒻᒪ ᐋᓐᓂᐊᖅᑖᕐᓇᖅᑐᒦᙱᓪᓗᑎᒃ ᐃᖅᑲᓇᐃᔭᕐᕕᖕᓂ ᐱᓕᕆᖃᑦᑕᕐᓂᐊᕐᒪᑕ. ᐃᓚᐅᔪᖅ 
ᑲᒪᒋᔭᐃᓐᓇᕆᓗᒋᑦ ᓄᖅᑲᖅᑎᑦᑎᔾᔪᑕᐅᔪᓐᓇᖅᑐᑦ ᐃᖅᑲᓇᐃᔭᕐᕕᖕᒥ ᐸᒡᕕᓵᕆᓂᐅᔪᑦ ᐊᒻᒪ ᓲᖑᓴᖕᓂᐅᔪᑦ, 
ᐱᑕᖃᕈᓐᓃᖅᑎᓪᓗᒋᓪᓗ ᑕᐃᒪᐃᓕᐅᖅᑐᖃᖃᑦᑕᑐᐊᖅᐸᑦ. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᒪᓕᒋᐊᖃᖅᐳᑦ 
ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᒻᒪᕆᐅᒋᔭᖏᓐᓄᑦ ᐃᓕᖅᑯᓯᑦᑎᐊᕙᖏᓐᓄᓪᓗ, ᐸᒡᕕᓴᒃᑕᐅᓐᓇᙱᓪᓗᓂ 
ᐃᖅᑲᓇᐃᔭᕐᕕᒃ ᐊᑐᐊᒐᐃᓪᓗ ᐊᒻᒪ ᑎᓕᓯᔾᔪᑕᐅᓯᒪᔪᑦ.   

ᐃᖃᓇᐃᔭᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᖃᑦᑕᖅᐳᑦ ᖃᕋᓴᐅᔭᒃᑯᑦ ᖃᖓᙳᕌᖓᑦ ᑐᓴᒐᒃᓴᓂᒃ ᓴᖅᑭᑦᑎᖃᑦᑕᖅᐳᑦ 
ᐱᔾᔪᑎᓕᖕᓂᒃ ᐃᖅᑲᓇᐃᔭᕐᕕᑦᑎᐊᕙᖕᓂᒃ, ᐸᒡᕕᓵᖅᑕᐅᓐᓇᙱᑦᑐᓂᒃ ᐊᒻᒪ ᐋᖅᑭᐅᒪᑎᑦᑎᔨᒥᒃ ᐱᓕᕆᔨᒥᒃ. ᓄᓇᕗᑦ 
ᒐᕙᒪᒃᑯᑦ ᐱᓕᒻᒪᒃᓴᖅᑎᑦᑎᓂᐊᖅᑐᑦ ᐊᖓᔪᖅᑳᓕᒫᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ ᐃᓕᓴᖅᓯᔪᓐᓇᕐᓂᕐᒥᒃ, 
ᓴᖅᑭᑦᑎᔪᓐᓇᕐᓂᕐᒥᒃ ᓄᖅᑲᖅᑎᑦᑎᔪᓐᓇᕐᓂᕐᒥᒡᓗ ᐃᖅᑲᓇᐃᔭᕐᕕᖕᒥ ᐸᒡᕕᓴᖕᓂᐅᔪᓂᒃ ᐊᒻᒪ ᓲᖑᓴᖕᓂᐅᔪᓂᒃ.  2018-
19 ᐊᕐᕌᒍᒥ, ᑲᑎᖦᖢᒋᑦ 128 ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖃᑕᐅᓚᐅᖅᐳᑦ ᐃᖅᑲᓇᐃᔭᕐᕕᑦᑎᐊᕙᖃᕐᓂᕐᒥᒃ.  

 

 

 

 

 

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᐃᓕᓐᓂᐊᕐᓂᓕᕆᔨᒃᑯᑦ, 
ᐃᖃᓗᖕᓂ 

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᒪᓕᒐᓕᕆᔨᒃᑯᑦ, 
ᐃᖃᓗᖕᓂ 

   ᓗ 
   

  

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᖃᓗᖕᓂ 

ᐃᖅᑲᓇᐃᔮᕆᓚᐅᖅᑕᒧᑦ ᐅᑎᕐᓂᐊᕐᓗᓂ ᐱᓕᕆᐊᖑᕙᒃᑐᖅ 
ᐃᖅᑲᓇᐃᔮᒧᑦ ᐅᑎᕐᓂᐊᕐᓗᓂ ᐱᓕᕆᐊᖑᕙᒃᑐᑦ ᐃᑲᔪᕐᓂᖃᖅᐳᖅ ᐅᔾᔨᕈᓱᓕᖅᑎᑦᑎᓗᓂ ᒐᕙᒪᒃᑯᓐᓂᑦ  
ᐱᓕᕆᐊᒃᓴᕆᓂᐊᖅᑕᖏᓐᓂᒃ ᐋᓐᓂᐊᖅᑐᑦ ᐃᓕᙵᒃᑐᓪᓘᓐᓃᑦ ᐃᖅᑲᓇᐃᔭᖅᑎᑦ, ᐱᓕᕆᔭᐅᔭᕆᐊᖃᖅᑐᓪᓗ ᓄᓇᕗᑦ 
ᒐᕙᒪᖓᓐᓂ ᐱᓕᕆᐊᒃᓴᖅᑖᖅᑎᑦᑎᓂᕐᒧᑦ ᐃᓄᖕᓂᒃ. ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᕆᓚᐅᖅᑕᒥᓄᑦ ᐅᑎᕈᓐᓇᙱᑉᐸᑦ, 
ᐃᖅᑲᓇᐃᔮᒧᑦ ᐅᑎᕐᓂᐊᕐᓗᓂ ᐱᓕᕆᐊᒃᓴᑦ ᐱᕕᖃᕈᑕᐅᔪᓐᓇᖅᐳᖅ ᐋᖅᑭᒃᓯᔾᔪᑕᐅᓗᓂ ᓇᒻᒪᒋᔭᖓᓂᒃ 
ᐃᖅᑲᓇᐃᔮᒥᓄᑦ ᐅᑎᕐᓂᐊᕐᓗᓂ ᐸᕐᓇᐅᑎᓂᒃ ᐃᖅᑲᓇᐃᔭᖅᑎᒧᑦ ᑐᕌᖓᔪᓂᒃ. ᐃᓱᒪᒋᔭᐅᔪᓐᓇᕐᒪᑕ ᐃᖅᑲᓇᐃᔭᖅᑎᑉ 
ᐱᓕᕆᔪᓐᓇᕐᓂᖓᓄᑦ ᓇᒻᒪᒃᓱᓕᓗᒍ ᐃᖃᐃᓕᓴᕐᓂᒐᓄᒃ ᐊᒻᒪ ᐃᑲᔪᖅᑕᐅᓇᓱᓐᓂᖓᓄᑦ, ᐱᔪᓐᓇᕐᓂᖏᓐᓄᑦ ᐊᒻᒪ 
ᓈᒻᒪᒋᔭᖏᓐᓂᒃ ᐱᓕᕆᔪᓐᓇᖅᑕᖏᓐᓄᑦ. ᓈᒻᒪᒃᑐᑦ ᐱᓕᕆᐊᒃᓴᖏᑦ ᐅᑯᐊᖑᕗᑦ ᐃᖅᑲᓇᐃᔭᖅᑎ ᐱᓕᕆᔪᓐᓇᕐᓗᓂ 
ᐱᓕᕆᐊᕆᖃᑦᑕᓚᐅᖅᑕᖏᓐᓂᒃ ᐱᓕᕆᐊᒃᓴᖏᑦ ᐋᖅᑭᒋᐊᖅᓯᒪᓗᑎᒃ, ᐅᕝᕙᓘᓐᓃᑦ ᐊᑐᐃᓐᓇᐅᓕᖅᐸᑦ, 
ᐱᓕᕆᔪᓐᓇᕐᓗᓂ ᐊᓯᖔᖏᓐᓂᒃ ᕿᓚᒻᒥᐅᔪᒃᑯᑦ ᐱᓕᕆᓚᐅᑲᖕᓂᐊᖅᑕᖏᓐᓂᒃ ᐃᖅᑲᓇᐃᔭᖅᑎᒧᑦ 
ᐱᓕᕆᐊᖑᔪᓐᓇᖅᑐᓂᒃ. ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᐱᔭᒃᓴᖅᑖᖅᑎᑦᑎᔭᕆᐊᖃᖅᖢᑎᒃ ᐃᖅᑲᓇᐃᔭᖅᑎᓂᒃ 
ᐊᔪᖅᓴᕐᓂᕐᒧᑦ ᑎᑭᐅᑎᓚᐅᙱᓐᓂᖏᓐᓂᒃ.  2018-19−ᒥ, 76−ᓂᒃ ᐃᖅᑲᓇᐃᔭᖅᑎᓂᒃ ᐱᓕᕆᐊᒥᓄᑦ 
ᐅᑎᕈᓐᓇᓚᐅᖅᐳᑦ ᐃᖅᑲᓇᐃᔮᒥᓄᑦ ᐅᑎᕐᓂᐊᕐᓗᓂ ᐱᓕᕆᐊᒃᑯᑦ. 

ᑐᑭᓯᐅᒪᓕᖅᑎᑕᐅᖃᓐᓂᕐᓂᖅ ᐱᓕᒻᒪᒃᓴᕐᓂᖅ 
ᐃᖅᑲᓇᐃᔭᖅᑏᑦ ᐃᑲᔪᖅᑐᐃᒋᕗ ᑐᑭᓯᐅᒪᑎᑦᑎᓂᒥᒃ ᐃᓕᓐᓂᐊᖅᑎᑦᑎᕐᒥᒃ ᐱᑕᖃᓕᕐᓗᓂ ᐊᒻᒪ ᐃᓚᐅᓚᐅᖅᐳᑦ ,8−ᓄᑦ 
ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ ᐱᖓᓱᓂ ᓄᓇᕗᒻᒥ ᐊᕕᒃᓯᒪᓂᐅᔪᓂ. 200-ᐸᓗᖕᓂᒃ 
ᐃᖅᑲᓇᐃᔭᖅᑎᓂᒃ ᐃᓚᐅᔪᖃᓚᐅᖅᐳᖅ. ᐱᔾᔪᑎᒋᔭᖓ ᑕᒪᑐᒪ ᐊᔪᕈᓐᓃᖅᓴᕐᓂᐅᑉ ᐱᑎᑦᑎᔪᒪᓂᐅᕗᖅ 
ᖃᓄᐃᓕᖓᓂᖓᓂᒃ ᐱᓕᕆᐊᒃᓴᕆᔭᐅᔪᖅ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ, ᖃᓄᐃᙱᑦᑎᐊᖅᑎᑦᑎᓂᕐᒧᓪᓗ. 

ᐃᖅᑲᓇᐃᔭᖅᑏᑦ ᐊᒻᒪ ᐃᓚᖏᓪᓗ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐱᓕᕆᐊᖅ   
ᓄᓇᕗᑦ ᒐᕙᒪᖓ ᐃᑲᔪᖅᑐᐃᕙᒃᐳᖅ ᐃᖅᑲᓇᐃᔭᖅᑎᒥᓂᒃ ᒪᓂᒪᑎᑦᑎᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᒻᒪ ᐃᓚᒌᓄᓪᓗ 
ᐃᑲᔪᖅᑐᐃᓂᕐᒥᒃ ᐱᓕᕆᐊᖑᕙᒃᑐᒥᒃ (EFAP−ᒥᒃ)  ᑕᒪᓐᓇ EFAP−ᖑᓂᕋᖅᑕᐅᔪᖅ ᑲᖑᓇᖅᑎᑕᐅᕙᒃᐳᑦ 
ᐱᔨᑦᑎᕋᕐᓂᕆᔭᐅᔪᓂᒃ ᐊᒃᑐᐊᓂᖕᓂᒃ ᓄᓇᕗᒻᒥᐅᑦ ᐃᖅᑲᓇᐃᔭᕐᕕᖏᓐᓂ ᖃᓄᐃᓕᖓᓂᕆᔭᐅᓪᓚᕆᒃᐸᒃᑐᓂᒃ, 
ᐃᓚᓕᐅᔾᔨᕙᒃᖢᑎᒡᓗ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐅᖃᐅᓯᖏᓐᓂᒡᓗ.  ᑕᒪᓐᓇ ᐱᓕᕆᐊᖑᕙᒃᑐᖅ ᒪᓂᒪᑎᑦᑎᕙᑦᐳᖅ 
ᓇᐃᑐᔪᒥᒃ ᑲᖑᓇᑦᑐᓂᒃ, ᐃᓕᓐᓂᐊᖅᓯᒪᔪᒧᑦ ᐃᓄᓯᓕᕆᔨᒧᑦ ᐃᓄᖕᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᕐᕕᒋᔭᐅᔪᓄᓪᓗ 
ᐃᓱᒪᒋᔭᒃᓴᓄᑦ, ᐃᑲᔪᕈᒪᓪᓗᒋᑦ ᐃᖅᑲᓇᐃᔭᖅᑏᑦ ᐃᓚᖏᓪᓗ ᓇᓂᓯᔪᓐᓇᕐᓂᕐᒥᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ 
ᐊᑲᐅᙱᓕᐅᕈᑎᓄᑦ ᑖᒃᑯᓂᖓ ᐊᒃᑐᖅᓯᔪᓄᑦ.   ᐃᖅᑲᓇᐃᔭᖅᑏᑦ ᐃᓚᖏᓪᓗ ᐊᖏᒡᓕᕙᓪᓕᐊᔪᒥᒃ ᐊᑐᖃᑦᑕᖅᓯᒪᕗᑦ 
ᐱᔨᑦᑎᕋᕈᑕᐅᔪᓂᒃ ᓵᙵᖃᑦᑕᐅᑎᓪᓗᑎᒃ ᐱᓕᕆᖃᑎᒌᖕᓂᕐᓂᒃ (35), ᐅᖄᓚᐅᑎᒃᑯᑦ (211), ᐃᑭᐊᖅᑭᕕᒃᑯᓪᓘᓐᓃᑦ (8). 
ᐄᐳᕈ 1, 2018-ᒥᑦ ᒫᔾᔨ 31, 2019-ᒧᑦ, 254 ᐃᖅᑲᓇᐃᔭᖅᑎᑦ ᐃᑲᔪᖅᑕᐅᓚᐅᒃᐳᑦ ᐃᖅᑲᓇᐃᔭᖅᑎᑦ ᐃᓚᖏᓪᓗ 
ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐱᓕᕆᐊᒧᑦ. 
 
ᐱᔨᑦᑎᕋᐅᑏᑦ ᐊᑐᐃᓐᓇᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓕᒫᓄᑦ ᐊᒻᒪᓗ ᐃᓚᒌᓄᑦ ᐊᑐᕈᓐᓇᖅᖢᓂᔾᔪᒃ 
ᐊᑭᖃᙱᓪᓗᒍ, 24-ᓄᑦ ᐃᑲᕐᕋᓄᑦ, 7-ᓄᑦ ᐅᓪᓗᓄᑦ. ᐱᔨᑦᑎᕋᐅᑏᑦ ᖃᓪᓗᓈᑐᑦ, ᐅᐃᕖᑐᑦ, ᐱᓕᕆᖃᑎᖃᖅᖢᑎᒡᓗ 
ᐃᓄᒃᑎᑑᓕᕆᔨ ᐃᓄᒃᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ. 

ᐃᖅᑲᓇᐃᔭᖅᑏᑦ ᐃᓚᒌᓪᓗ ᐃᑲᔪᖅᑕᐅᕙᖕᓂᖏᓐᓄᑦ ᐱᓕᕆᐊᖑᕙᒃᑐᒥᒃ ᐊᑐᓕᖅᑎᑦᑎᓂᖅ − 2018-19-ᒥ 

ᐊᑐᕐᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᔪᑦ 

ᐃᖅᑲᓇᐃᔭᖅᑎᑦ ᐊᑐᕐᓂᖏᑦ (ᐃᓚᐅᑎᑦᑎᙱᑦᑐᖅ 
ᖃᕋᓴᐅᔭᒃᑯᑦ ᐱᔨᑦᑎᕋᐅᑎᓂᑦ) 

ᐃᓅᓯᓕᕆᔭᐅᔾᔪᑎᑦ 

ᑲᑎᖦᖢᒋᑦ 254 ᑐᐊᕕᕐᓇᖅᑐᑦ/ᐊᒃᓱᕈᕐᓇᖅᑐᑦ 11 

ᐃᖅᑲᓇᐃᔭᖅᑎᒧᑦ/ᐃᓚᒌᓄᑦ ᐊᑐᖅᑕᐅᔪᑦ ᐃᓚᒌᓄᑦ 30 

ᐃᒻᒥᓄᑐᐊᖅ 253 ᐊᐃᑉᐸᕇᒃ/ᐱᖃᓐᓇᕇᑦ 45 

ᐃᓚᒋᔭᐅᔪᒧᑦ 19 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 5 

ᐊᑐᖅᑕᐅᓂᖓ ᐊᕐᓇᓄᑦ ᐊᖑᑎᓄᑦ ᐃᓱᒪᒃᑯᑦ 124 

ᐊᕐᓇᐃᑦ 191 ᐃᓅᖃᑎᒌᖕᓂᖕᒧᑦ 1 

ᐊᖑᑎ 81 ᐅᐃᕆᓯᒪᓕᕈᑕᐅᓲᓄᑦ ᐃᓱᒪᒋᔭᒃᓴᐃᑦ 11 

ᐊᕐᕌᒍᖏᑎᒍᑦ  ᐃᖅᑲᓇᐃᔭᕐᕕᖕᒥ 28 

ᐊᕙᑎᑦ ᑐᖔᓂ ᐊᕐᕌᒍᓖᑦ 4 ᑲᑎᓪᓂᖓ 254 

21-30 58 ᐸᕐᓇᐅᑎ (Smart) ᐱᔨᑦᑎᕋᐅᑏᑦ 

31-40 104 ᐃᖅᑲᓇᐃᔮᒥ ᐃᓅᓯᓕᕆᔭᐅᔪᑦ 3 

41-50 58 ᖃᓄᐃᙱᑦᑎᐊᕈᓰᑦ ᐱᒋᐊᖅᑎᓪᓗᒍ 0 

51-60 36 ᐸᐃᕆᔭᐅᔾᔪᑎᓄᑦ ᐊᒻᒪ ᐊᖓᔪᖅᑳᓄᑦ ᐃᑲᔪᖅᑐᐃᔾᔪᑎᑦ 3 

ᐅᑭᐅᓖᑦ 61 ᐅᖓᑖᓄᓪᓗ 12 ᑮᓇᐅᔭᐃᑦ ᒥᒃᓵᓄᑦ ᐅᖃᐅᔾᔨᔨᒃᑯᑦ 1 

ᓇᓗᓇᐃᖅᓯᒪᖏᑦᑐᑦ 0 ᒪᓕᒐᓕᕆᓂᒃᑯᑦ ᐅᖃᐅᔾᔨᒋᐊᖅᑎᑦ 6 

  ᐊᐃᑉᐸᕇᓄᑦ ᐋᖅᑭᒍᑎᒃᓴᑦ 2 

ᐃᓅᓯᓕᕆᔭᐅᔾᔪᓯᖅ  ᑲᑎᓪᓂᖓ 18 

ᑲᑎᙵᓗᑎᒃ ᑲᑎᒪᔪᑦ 35 ᖃᕋᓴᐅᔭᒃᑯᑦ ᐱᔨᑦᑎᕋᐅᑏᑦ 

ᐅᖄᓚᐅᑎᒃᑯᑦ 211 ᐋᓐᓂᐊᖃᖅᑕᐃᓕᒪᓂᕐᒧᑦ ᐱᕝᕕᐅᔪᑦ ᐊᒻᒪ 
ᖃᐅᔨᓴᕐᓂᕐᒧᑦ ᐃᑲᔪᖅᑐᐃᔾᔪᑎᑦ 

1 

ᐃᑭᐊᖅᑭᕕᒃᑯᑦ 8 ᐃᑲᔪᖅᑐᐃᓂᖅ ᐃᒃᐱᒍᓱᑦᑎᐊᕐᓂᕐᒥᒃ ᐃᖅᑲᓇᐃᔭᕐᕕᖕᒥ 16 

  ᐃᒃᐱᒍᓱᑦᑎᐊᕐᓂᖅ ᐃᖅᑲᓇᐃᔭᕐᕕᖕᒥ 19 

  ᑲᑎ 36 

ᑲᑎᖦᖢᒋᑦ 254 ᑲᑎᖦᖢᒋᑦ 108 

*ᑲᑎᑕᐅᓯᒪᔪᑐᐊᑦ ᑎᑎᕋᖅᓯᒪᔪᑦ  ᓴᕿᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓇᖢᙱᑦᑎᐊᕈᒪᓂᕐᒧᑦ ᐃᓄᖕᒧᑦ ᐊᑕᐅᓯᕐᒧᑦ  ᑲᓐᖑᓇᖅᑐᑦ 
ᑲᓐᖑᓇᖅᑎᑕᐅᒐᓗᐊᕐᒪᖓᑕ 

ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᑦ  
ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ 
ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ ᑐᓴᖅᑕᐅᔪᒃᓴᐃᑦ ᒪᓂᒪᑎᑕᐅᙱᓐᓇᖃᑦᑕᖅᐳᑦ 
ᑕᒪᐃᓐᓄᑦᑎᐊᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᓄᑦ 
ᒪᒃᐱᖅᑐᒐᖓᓄᑦ.  ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᕕᐅᔫᓪᓗ WSCC−ᒧᑦ ᐅᓂᒃᑳᓕᐊᒧᑦ 
ᑎᑎᕋᖅᓯᒪᔪᑦ ᐅᖃᐅᓯᕐᓄᑦ ᑎᓴᒪᓄᑦ ᐊᑐᖅᐸᒃᑕᑦᑎᓐᓄᑦ ᐊᑐᖅᑕᐅᔪᓐᓇᖅᐳᑦ ᐃᑭᐊᖅᑭᕕᒃᑯᑦ 

ᒪᒃᐱᖅᑐᒐᕆᔭᐃᑦ. 

ᐱᓕᕆᕝᕕᒋᔭᐅᔪᒥ WSCC−ᒧᑦ ᓂᕈᐊᖅᓯᐸᒃᐳᑦ 
ᑕᒪᕐᒥᒃ ᐊᑐᓂᑦ ᐱᓕᕆᕝᕕᒋᔭᐅᔪᑦ ᒪᓂᒪᑎᑦᑎᕙᒡᐳᒃ ᒪᕐᕉᖕᓂᒃ ᓂᕈᐊᒐᒃᓵᖅᓂᒃ ᐊᐅᓚᑦᑎᓂᐊᕐᓗᑎᒃ 
ᑖᒃᑯᓇᓂᑦᑕᐃᓐᓇᖅ ᐱᓕᕆᕝᕕᒋᔭᐅᔪᒥ ᒪᓕᖕᓂᕐᒧᑦ ᑎᓕᓯᔾᔪᑕᐅᔪᓂᒃ ᓴᖅᑭᑎᑕᐅᔪᓂᒃ ᐅᑯᓇᙵᑦ, ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ (WSCC−ᑯᓐᓂᑦ). ᑕᐃᒪᐃᑦᑕᕆᐊᖃᕐᓂᖓᓄᑦ, ᑕᒪᓐᓇ 
WHSW−ᖑᔪᖅ ᐃᑲᔪᖅᐸᒃᐳᖅ ᐱᓕᕆᕝᕕᒋᔭᐅᔪᓂᒃ/ᓂᕈᐊᖅᐸᒡᐳᑦ ᒪᓕᑦᑎᐊᕈᒪᓪᓗᑎᒃ ᒪᓕᒐᕐᓂᒃ ᒪᓕᒋᐊᖃᖅᑐᓃᒃ. 

ᑭᒡᒐᖅᑐᖅᑕᐅᓂᖅ ᑲᓇᑕᓕᒫᒥ ᑲᑎᒪᔨᕋᓛᓄᑦ 
ᑕᒪᓐᓇ WHSW−ᒋᔭᐅᔪᖅ ᐃᑲᔪᖅᑐᐃᖏᓐᓇᖅᐳᖅ ᓄᓇᕗᑦ ᒐᕙᒪᖓᑕ ᑕᐃᑲᓃᓐᓂᖓᓂᒃ ᖃᔅᓯᑲᓪᓚᖕᓄᑦ ᑲᓇᑕᓕᒫᒥ 
ᐱᓕᕆᔾᔪᑎᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᑦᑕᕐᓇᖅᑕᐃᓕᒪᓂᕐᒥᒃ ᖃᓄᐃᖏᑦᑎᐊᕐᓂᕐᒧᓪᓗ ᑲᑎᒪᔨᕋᓛᕆᔭᐅᔪᓂᒃ 
ᐅᑯᓂᖓ ᐱᓕᕆᖃᑎᖃᖅᖢᑎᒃ, ᑲᓇᑕᒥᐅᓄᑦ ᒪᓕᒃᑕᐅᕙᒃᑐᓂᒃ ᑲᑐᔾᔨᖃᑎᒌᓂᑦ. WHSW−ᑯᑦᑕᐅᖅ ᑭᒡᒐᖅᑐᐃᕙᒃᑭᕗᑦ 
ᓄᓇᕗᑦ ᒐᕙᒪᖓᒃᑯᓐᓂᒃ ᒪᕐᕉᖕᓄᑦ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᑲᑎᒪᔨᕋᓛᓄᑦ (1) ᐊᑦᑕᕐᓇᖅᑕᐃᓕᒪᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᑲᓇᑕᒥᐅᓄᑦ ᑲᑐᔾᔨᖃᑎᒌᓄᑦ ᐊᐅᓚᑦᑎᓂᕐᒧᑦ ᐃᖃᓇᐃᔭᖅᑏᑦ 
ᐱᖁᔭᕆᔭᐅᔪᓂᒃ ᐊᒻᒪᓗ (2) ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓕᖅᐸᖕᓂᖏᓐᓄᑦ ᑲᑎᒪᔩᑦ ᐱᓕᕆᖃᑎᒌᒃᐸᒃᑐᑦ 
ᐅᑯᑎᒎᓇᖅ, ᑲᓇᑕᒥᐅᓂ ᐃᓱᒪᖅᓲᑎᖃᕐᓗᓂ ᓂᐅᕐᕈᑎᖃᖅᐸᖕᓂᕐᒧᑦ ᐊᖏᖃᑎᒌᒍᑎᒥ (CFTA−ᒥ) 
−ᐋᖅᑭᒃᓯᒪᓕᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᕐᒧᓪᓗ ᐊᖏᖃᑎᒌᒡᓗᓂ (RCT−ᒧᑦ). 
 
 
 
 
 
 
 
 
 
 
 
 
 
 
 
 
 

   

ᐊᐅᐸᔮᖅᑐᒧᑦ ᐅᓪᓗᕆᔭᐅᔪᖅ: ᑮᓇᐅᔭᓕᕆᔨᒃᑯᑦ, ᐃᖃᓗᐃᑦ, ᒪᓕᒐᓕᐅᕐᕕᖕᒥ 

ᐋᖅᑭᐅᒪᑎᑦᑎᔨ 

ᐋᖅᑭᐅᒪᑎᑦᑎᔨ ᐱᓕᕆᐊᒃᓴᖃᖅᐳᖅ ᑐᓴᖅᑎᑕᐅᕙᒡᓗᓂ ᖃᐅᔨᓴᖅᐸᒡᓗᓂᓗ ᐱᑦᑎᐊᙱᓐᓂᕋᖅᑕᐅᔪᓂᒃ ᓄᓇᕗᒻᒥ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖕᒥ.  ᐱᑦᑎᐊᙱᑦᑐᒥᒃ ᖃᐅᔨᔭᐅᔪᖃᖅᐸᑦ, ᐋᖅᑭᐅᒪᑎᑦᑎᔨ ᖃᓄᐃᓕᐅᖁᔨᕙᒃᐳᖅ 
ᐱᑦᑎᐊᙱᓐᓂᕆᔭᐅᔪᖅ ᑲᒪᒋᔭᐅᖁᓗᒍ.  ᐋᖅᑭᐅᒪᑎᑦᑎᔨ ᐊᑦᑕᕐᓇᙱᑦᑐᒥᒃ ᐱᓕᕆᔾᔪᓯᕐᒥᒃ ᐊᑐᐃᓐᓇᕈᖅᑎᑦᑎᓗᓂ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᓴᖅᑭᑦᑎᓗᓂ ᐱᑦᑎᐊᙱᓴᒍᑕᐅᔪᓂᒃ ᖃᐅᔨᔭᖏᓐᓂᒃ ᐃᑲᔪᕐᓗᓂᒋᓪᓗ 
ᐊᑲᐅᓯᖃᑎᒌᒃᑎᓐᓇᓱᒡᓗᓂᒋᑦ − ᓄᓇᕗᒥᐅᓕᒫᓄᓪᓗ − ᑖᒃᑯᐊ ᓴᖅᑭᑕᐅᔪᑦ ᖃᐅᔨᓴᖅᑕᐅᓂᐊᕐᓗᑎᒃ 
ᓴᖅᑭᑕᐅᓵᓕᓗᑎᒡᓗ, ᐊᔾᔨᒌᒃᑎᑦᑎᓗᑎᒃ ᐊᒻᒪ ᓈᒻᒪᓇᖅᑎᑦᑎᐊᕐᓗᒋᑦ.  

2018-19-ᒥ, ᐋᖅᑭᐅᒪᑎᑦᑎᔨ ᐱᓚᐅᖅᐳᖅ 33-ᓂᒃ ᑐᒃᓯᕋᐅᑎᓂᒃ ᐅᖃᐅᔾᔨᖁᔨᔪᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ 
ᐱᑦᑎᐊᖅᑕᐅᓚᐅᙱᑦᑐᓂᒃ, ᒥᒃᓴᐅᖦᖢᒋᑦ 41−ᖑᓚᐅᖅᑐᑦ 2017-18-ᒥ ᐊᒻᒪ 19-ᖑᓚᐅᖅᑐᑦ 2016-17; ᐊᕐᕌᒍᒥ 
ᑭᖑᓂᑦᑎᓐᓂ 51-ᖑᓚᐅᖅᑐᑦ.   

2018-19−ᒥ, ᑎᓴᒪᓂᒃ ᓄᑖᓂᒃ ᑎᑎᕋᖅᑕᐅᓯᒪᔪᓂᒃ ᓴᖅᑭᑦᑐᖃᓚᐅᖅᐳᖅ, ᑕᐅᑐᒃᖢᒋᑦ ᐊᔾᔨᒌᔾᓂᒋᑦ ᖃᐅᕈᓇᓱᒃᖢᒋᑦ 
ᒪᕐᕈᓚᐅᖅᐴᒃ 2017-18−ᒥ ᑕᓪᓕᒪᐅᓚᐅᖅᖢᑎᒃ 2016-17-ᒥ; 11-ᖑᓚᐅᖅᓯᒪᓪᓗᑎᒡᓗ ᐊᕐᕌᓂᐅᓚᐅᖅᑐᒥ. 

2018-19, 2017-18-ᒥ ᐊᒻᒪ 2016-17−ᒥ, ᖃᐅᔨᔭᐅᔪᖃᓚᐅᙱᑦᑐᖅ ᐱᑦᑎᐊᙱᓴᒃᑐᖃᓚᐅᕐᒪᖔᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ.  2015-16−ᒥ, ᐊᑕᐅᓯᕐᒥ ᖃᐅᔨᔭᐅᔪᖃᓚᐅᖅᓯᒪᓪᓗᓂ ᐱᑦᑎᐊᙱᓴᒃᑐᕕᓂᕐᒥᒃ.  

ᐅᑲᐅᒃᓴᖏᑦᑐᖅᑕᖃᓚᐅᖏᑦᑐᖅ ᐊᑭᓇᓱᒃᑐᖃᕐᓂᖓᓂᒃ 2018-19−ᒥ  ᐊᑕᐅᓯᖅ ᐊᑲᐅᒃᓴᓚᐅᖐᑐᖅ 2017-18−ᒥ 
ᐅᖃᐅᓯᖃᖅᑐᖃᓚᐅᖅᐳᖅ ᑖᓐᓇᓗ ᐋᖅᑭᒃᓯᒪᓕᖅᑎᑕᐅᓪᓗᓂ ᐱᓕᕆᖃᑎᒌᑦᑎᐊᕐᓂᒃᑯᑦ.  2016-17−ᒥ 
ᐊᑲᐅᒃᓴᖏᑦᑐᖅᑕᖃᓚᐅᖏᑦᑐᖅ ᑭᖑᓪᓕᕐᒥ ᐊᕐᕌᒎᓚᐅᖅᑐᒥ ᒪᕐᕉᓚᐅᖅᑑᒃ ᐊᑲᐅᒃᓴᓚᐅᖏᑦᑐᑦ (ᑕᒪᕐᒥᒡᓗ ᑖᒃᑯᐊᒃ 
ᑕᐃᒪᐃᙱᓐᓂᕋᖅᑕᐅᓪᓗᑎᒃ).  

ᐋᖅᑭᐅᒪᑎᑦᑎᔨᑉ ᐊᕐᕌᒍᓕᒫᖅᓯᐅᑦ ᐅᓂᒃᑳᖓ 2018-19-ᒧᑦ ᑕᑯᒋᐊᖅᑕᐅᔪᓐᓇᖅᑐᖅ ᐅᑯᓇᓂ: 

ᖃᓪᓗᓈᑐᑦ:  

https://www.gov.nu.ca/human-resources/information/ethics-officer 

ᐃᓄᒃᑎᑐᑦ:  

www.gov.nu.ca/iu/iqkanaijaqtulirijikku/information/aaqkiumatittiji 

ᐃᓄᐃᓐᓇᖅᑐᓐ:  

www.gov.nu.ca/in/human-resources/information/pittiarahuarnirmut-havakti 

ᐅᐃᕖᑐᑦ:  

www.gov.nu.ca/fr/ressources-humaines/information/responsable-de-lethique 

 

 

 

http://www.gov.nu.ca/human-resources/information/ethics-officer
http://www.gov.nu.ca/iu/iqkanaijaqtulirijikku/information/aaqkiumatittiji
http://www.gov.nu.ca/sites/default/files/2017-18_annual_report_-_ethics_officer-ikw.pdf
http://www.gov.nu.ca/fr/ressources-humaines/information/responsable-de-lethique

ᐱᓕᒻᒪᒃᓴᕐᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ 

ᓯᕗᒧᐊᖃᑎᒌᑦ  
ᐱᔭᐅᓪᓚᕆᖕᓂᐊᖅᑐᑎᒍᑦ ᑮᓇᐅᔭᖁᑎᒋᔭᐅᔪᑎᒍᑦ ᐅᑯᓇᙵᑦ, ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᒌᒃᐸᒃᑐᓂᑦ, 
ᓯᕗᒧᐊᖃᑎᒌᑦ ᐱᒋᐊᖅᑎᑦᑎᔪᓐᓇᓚᐅᖅᐳᑦ ᐱᖓᓱᓂᒃ ᓄᑖᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐱᒋᐊᖅᑎᑕᐅᔪᓂᒃ ᐅᑯᓂᖓ,(ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᖅ, ᐃᖅᑲᓇᐃᔮᒥᒃ 
ᐊᖏᒡᓕᒋᐊᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥᒃ, ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᒥᒃ), ᐊᒻᒪᓗ 
ᐊᔪᕈᓐᓃᖅᓴᕐᓂᕐᒧᑦ ᐃᖏᕐᕋᖃᑦᑕᕐᓂᕋᒧᑦ ᑮᓇᐅᔭᖁᑎᒋᔭᐅᔪᓂᒃ, ᑖᒃᑯᐊᓗ ᐊᑭᓕᐅᑕᐅᕙᒃᖢᑎᒃ ᐃᖏᕐᕋᖃᑦᑕᕐᓂᕐᒧᑦ 
ᐊᒻᒪ ᓯᓂᒃᑕᕐᕕᖅᓄᑦ ᐊᑭᓕᕆᐊᓕᖕᓄᑦ ᐊᔪᕈᓐᓃᖅᓴᕐᓂᐊᕐᓗᓂ ᓯᓚᑖᓂ ᐃᓅᑉ ᐃᖅᑲᓇᐃᔭᖅᑎᐅᑉ ᓄᓇᒋᔭᖓᑕ. 

ᓯᕗᓕᖅᑎᒃᓴᑦ ᐃᖅᑲᓇᐃᔭᖅᑎᕈᓴᓂᕐᒧᑦ ᐱᓕᕆᐊᖑᕙᒃᑐᖅ  
ᓯᕗᓕᖅᑎᒃᓴᒃᑯᓐᓂ ᐃᓕᓐᓂᐊᖅᑕᐅᔪᒃᓴᓂᒃ, ᐃᓕᓐᓂᐊᖅᑕᐅᖃᑦᑕᖅᓯᒪᓕᖅᑐᑦ ᑕᐃᒪᙵᑦ 2001-ᖑᓚᐅᖅᑎᓪᓗᒍ, 
ᐊᑕᐅᓯᕐᒥᑦ ᐱᖓᓱᓄᑦ ᐅᑭᐅᕐᓄᑦ ᐃᓕᓐᓂᐊᒐᒃᓴᐅᕗᖅ ᐃᑲᔪᖅᓱᖅᑕᐅᓪᓗᑎᒃ ᑎᓕᔭᐅᓯᒪᔪᒧᑦ ᐃᓕᓐᓂᐊᖅᑎᑦᑎᔨᒧᑦ, 
ᐋᖅᑭᒃᓱᖅᑕᐅᓯᒪᔪᖅ ᐃᓕᑦᑎᓂᕐᒧᑦ ᐸᕐᓇᐅᑎ ᐊᒻᒪᓗ ᑲᑎᙵᔪᓄᑦ ᐊᒻᒪᓗ ᐊᑕᐅᓯᕐᒧᑦ ᐱᓕᒻᒪᒃᓴᕈᑎᒃᓴᓄᑦ.  
ᐃᖅᑲᓇᐃᔭᖅᓯᓐᓇᖅᖢᑎᒃ ᐃᓕᓐᓂᐊᖅᑎᑦ ᐃᓱᓕᕝᕕᒃᓴᓕᖕᓂ ᐃᖅᑲᓇᐃᔮᓖᑦ ᐃᓕᓐᓂᐊᖃᑦᑕᕆᐊᖃᖅᑐᑦ ᖃᓄᕐᓗ 
ᐊᑯᓂᐅᑎᒋᔪᖅ ᐱᓕᕆᐊᒃᓴᖃᖅᑎᑕᐅᕙᒃᖢᑎᒃ ᐃᖅᑲᓇᐃᔮᖅᑖᓛᕐᓂᕐᒧᑦ ᐊᓂᒍᐃᑦᑎᐊᖅᐸᑦ ᐃᓕᓐᓂᐊᖅᑕᒥᓂᒃ 
ᓈᒻᒪᒋᔭᐅᒃᐸᑕᓗ ᐃᖅᑲᓇᐃᔮᒥ ᐱᓕᕆᐊᕆᖃᑦᑕᖅᑕᖏᑦ. ᑖᓐᓇ ᐱᓕᕆᐊᖑᕙᒃᑐᖅ ᑕᑯᒃᓴᐅᑎᑦᑎᕗᖅ 
ᐱᓕᕆᒻᒪᕆᒍᒪᓂᑦᑎᓐᓂᒃ ᐊᑐᖅᑕᐅᕙᒃᑐᓄᑦ ᐅᑯᓄᙵ, ᐱᓕᒻᒪᒃᕼᐊᕐᓂᖅ/ᐱᔭᕆᐅᖅᕼᐊᓂᖅ -  ᐱᕙᓪᓕᐊᑎᑦᑎᓂᖅ 
ᐊᔪᕈᓐᓃᖅᑕᐅᕙᒃᑐᓂᒃ ᑕᐅᑐᒃᓯᓂᒃᑯᑦ, ᐊᔪᕈᓐᓃᖅᓴᖅᑎᑦᑎᓂᒃᑯᑦ, ᐱᓕᕆᐊᖃᕐᓂᒃᑯᑦ ᐱᓇᔪᖕᓂᒃᑯᓪᓗ, ᑕᒪᓐᓇ 
ᑲᔪᓯᓂᖃᑦᑎᐊᕐᓗᓂ ᐱᐅᓯᒋᐊᖅᑎᑦᑎᓇᔭᕐᓂᖓᓂᒃ ᑭᒡᒐᖅᑐᐃᔪᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓂᒃ.  
ᐃᖃᓇᐃᔭᖅᑐᓕᕆᔨᒃᑯᑦ ᐱᔭᒃᓴᖃᖅᑐᖅ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪ ᐊᐅᓚᓂᖓᓄᑦ ᐱᓕᕆᐊᑦᓴᐃᑦ, ᐃᑲᔪᖅᑕᖏᑦ 
ᑲᑎᖦᖢᒋᑦ 16-ᓂᒃ ᐱᓕᕆᓪᓗᑎᒃ ᐃᖅᑲᓇᐃᔭᖅᐸᓪᓕᐊᔪᓂᒃ. ᐅᓪᓗᓕᒫᕐᒧᑦ ᐱᓕᕆᕙᒃᑐᖅ ᓯᕗᓕᖅᑎᒃᓴᑦ ᐊᐅᓚᑦᑎᔨᖓᑦ 
ᒪᓂᒪᕙᒃᐳᖅ ᐃᑲᔪᕈᒪᓪᓗᓂ ᐱᓕᕆᕝᕕᒋᔭᐅᔪᓂᒃ, ᐃᖅᑲᓇᐃᔭᖅᑎᕈᖅᓴᔪᓂᒃ, ᑎᓕᔭᐅᓯᒪᔪᓂᒃ ᐊᔪᕈᓐᓃᖅᓴᖅᑎᑦᑎᔨᓂᒃ 
ᐊᐅᓚᑦᑎᔨᓂᒡᓗ ᓇᐅᒃᑯᓕᒫᖅ ᑕᕝᕙᓂ ᐱᓕᕆᐊᖑᕙᒃᑐᓕᒫᒥ. ᑕᐃᒪᙵᑦ ᐱᒋᐊᖅᑕᐅᓚᐅᖅᑎᓪᓗᒍ, 36−ᓂᒃ ᐃᓄᖕᓂᒃ 
ᐃᓕᓐᓂᐊᖅᑕᒥᓂᒃ ᐊᓂᒍᐃᔪᖃᖅᓯᒪᕗᖅ. 

ᐱᒋᐊᖅᖢᒍ ᒫᔾᔨ 31, 2019, 7−ᓂᒃ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓇᖅᖢᑎᒃ ᐃᓕᓐᓂᐊᖅᑐᖃᓚᐅᖅᐳᖅ ᐅᑯᓂᖓ: 

• ᑮᓇᐅᔭᓂᒃ ᐊᑐᕈᒫᖅᑐᓂᒃ ᐱᕙᒌᔭᖅᑎ/ᕿᒥᕐᕈᔨ, ᐃᓕᖅᑯᓯᓕᕆᔨᒃᑯᑦ, ᐃᖃᓗᖕᓂ 

• ᐊᐅᓚᑦᑎᔨ, ᑮᓇᐅᔭᓕᕆᔨᒃᑯᓐᓄᑦ ᐊᒡᓚᕝᕕᓕᕆᔨᒃᑯᓐᓄᓪᓗ, ᐃᓕᖅᑯᓯᓕᕆᔨᒃᑯᑦ, ᐃᖃᓗᖕᓂ 

• ᐋᖅᑭᐅᒪᑎᑦᑎᔨᓄᑦ ᑲᒪᔨ, ᓂᒋᐊᓂ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᒥᑦᑎᒪᑕᓕᖕᒥ 

• ᑐᑭᒧᐊᒃᑎᑦᑎᔨ, ᓄᓇᓕᖕᓂ ᐊᐅᓚᔾᔪᑎᓄᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᖁᕐᓗᖅᑐᒥ 

• ᐊᖓᔪᖅᑳᖅ ᐃᓕᓐᓂᐊᕐᕕᖕᓄᑦ, KSO-ᑯᓐᓂ, ᐃᓕᓐᓂᐊᕐᓂᓕᕆᓂᕐᒥ, ᖃᒪᓂ'ᑐᐊᕐᒥ 

• ᐊᐅᓚᑦᑎᔨ, ᖃᐅᔨᓴᖅᑎᓄᑦ, ᒐᕙᒪᓕᕆᔨᒃᑯᑦ, ᐸᓐᓂᖅᑑᒥ 

• ᑭᒃᑯᑐᐃᓐᓇᓂᒃ ᐃᓚᐅᑎᑦᑎᓂᕐᒧᑦ ᐱᕙᒌᔭᖅᑎ, ᐊᒃᖢᓗᐊᕈᓐᓃᖅᑎᑦᑎᓂᕐᒧᑦ, ᐃᓄᓕᕆᔨᒃᑯᑦ, ᐃᖃᓗᖕᓂ 

9−ᑲᓐᓂᕐᓂᒃ ᐃᖅᑲᓇᐃᔭᐅᔮᖅᔪᒃᖢᑎᒃ ᐊᔪᕈᓐᓃᖅᓴᖅᑐᓂᒃ ᒫᓐᓇᒃᑯᑦ ᐃᓐᓄᒃᑕᐅᔪᖃᖅᐸᓪᓕᐊᕗᖅ 
ᐃᖅᖃᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᐊᖑᕙᒃᑐᑎᒍᑦ ᐅᑕᖅᑭᑎᑕᐅᔪᓂᒡᓗ ᐋᖅᑭᒃᓯᒪᓕᖅᑎᑦᑎᔪᖃᖅᖢᓂ 
ᑲᔪᓰᓐᓇᖅᑐᒃᑯᑦ ᐃᓐᓄᒃᓯᖃᑦᑕᕈᒪᓪᓗᓂ ᐃᓐᓄᒃᓯᒪᙱᑦᑐᓂᒃ ᐃᖅᑲᓇᐃᔭᐅᔮᕐᔪᒡᓗᓂ ᐊᔪᕈᓐᓃᖅᓴᕐᓂᕐᒧᑦ 
ᐃᓂᒋᔭᐅᓇᔭᖅᑐᓂ ᐊᔾᔨᒌᙱᑦᑐᓂ ᐱᓕᕆᕝᕕᒋᔭᐅᔪᓂ. 

 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᑲᔪᓰᓐᓇᖅᕈᑎᒃ ᑎᑭᖦᖢᒍ 

  ᐱᐊᓂᒃᓯᒪᔪᑦ 
ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᑦ 

ᐱᐊᓂᒃᓯᙱᑦᑐᑦ 
ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᑦ 

ᐱᕙᓪᓕᐊᔪᑦ 
ᓱᓕ 

ᑲᑎᖦᖢᒋᑦ 

ᐊᐅᓚᑦᑎᔨ 23 21 4 48 
ᐱᓕᕆᔨᒻᒪᕆᒃ 13 5 2 20 
ᑲᑎᖦᖢᒋᑦ 36 

 
26 6 68 

 

ᐱᓕᕆᐊᒃᓴᑦ ᐊᒃᓱᕈᕐᓇᖅᑐᑦ 
ᐊᑐᓂ ᐱᓕᕆᕝᕕᑦ ᓇᓗᓇᐃᓚᐅᖅᑐᑦ ᐊᒥᒐᕐᓂᖏᓐᓄᑦ ᐃᖅᑲᓇᐃᔭᖅᑎᖏᓐᓂᑦ, ᐊᒻᒪᓗ ᐱᕕᖃᙱᓐᓂᕋᖅᖢᑎᒃ 
ᐱᓕᒻᒪᒃᓴᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᖏᑦ ᐱᔾᔪᑎᒋᔭᖓᑦ ᐃᓚᐅᖃᑕᙱᓐᓂᖏᓐᓄᑦ ᐱᓕᕆᐊᒃᓴᒧᑦ. 
ᐊᓯᔭᔨᖅᐸᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᐱᓕᒻᒪᒃᓇᐃᔨ ᓅᑕᐅᓂᖓᓄᑦ ᐊᔾᔨᒋᖏᑕᒃᒐᓄᑦ ᐃᖃᓇᐃᔮᒧᑦ 
ᓈᒻᒪᙱᓪᓕᐅᕈᑕᐅᖃᑦᑕᖅᐳᑦ ᐃᓕᓐᓂᐊᖅᑕᐅᔪᒃᓴᓄᑦ  ᐃᖅᑲᓇᐃᔭᖅᓯᓐᓇᖅᖢᑎᒃ ᐃᓕᓐᓂᐊᖅᑐᑦ 
ᐃᓕᓴᐃᔨᖃᐊᖃᑉᓂᖏᓐᓄᑦ ᐃᖏᕐᕋᑎᑕᐅᖏᓐᓇᕐᓂᐊᖅᐸᑦ ᐃᖅᑲᓇᐃᔭᖅᓯᓐᓇᕐᓗᑎᒃ ᐃᓕᓐᓂᐊᖅᐸᓪᓕᐊᔪᑦ.  

ᐃᓕᓐᓂᐊᖅᑎᑦᑎᓂᕐᒧᑦ ᐊᑭᓕᖅᓲᑕᐅᔪᑦ 
ᑖᒃᑯᐊ ᐊᕐᕌᒍᓕᒫᒧᑦ ᑮᓇᐅᔭᑦ ᐊᑐᖅᑕᐅᒐᔪᒃᐳᑦ $2 ᒥᓕᐊᓐ ᐃᖏᕐᕋᔾᔪᑎᒃᓴᑦ ᑖᒃᑯᓄᖓ ᐃᓕᓐᓂᐊᖅᑕᐅᔪᒃᓴᓄᑦ. ᑖᒃᑯᐊ 
ᐃᓚᖃᖅᐳᑦ ᑮᓇᐅᔾᔭᒃᓵᕆᔭᐅᔪᓂᒃ 16−ᓄᑦ ᐃᓕᕆᐊᖅᐸᓪᓕᐊᓪᓗᑎᒃ ᐃᖃᓇᐃᔭᖅᑐᓄᑦ, $25,000 ᐃᓕᓐᓂᐊᖅᑎᒧᑦ 
ᐊᑕᐅᓯᕐᒧᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐱᓕᒻᒪᒃᓴᕈᑎᓄᑦ, ᐃᓕᓐᓂᐊᖅᑕᐅᔪᒃᓴᓄᑦ ᐊᒻᒪ ᑖᒃᑯᓄᖓ ᑐᕌᖓᔪᓄᑦ ᖃᖓᑦᑕᐅᑎᓄᑦ, 
ᐃᓕᓐᓂᐊᕈᑎᓄᑦ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᔾᔪᑎᓄᑦ ᐊᑭᖏᓐᓄᑦ ᐊᒻᒪ ᓯᕗᓕᖅᑎᒃᓴᒃᑯᑦ ᐊᐅᓚᑦᑎᔨᖓᑦᑕ 
ᑮᓇᐅᔾᔭᒃᓵᖏᓐᓄᑦ. ᑮᓇᐅᔭᑦ ᐊᑐᖅᑕᐅᙱᑦᑐᑦ ᐅᑎᖅᑎᑕᐅᓲᖑᙱᑦᑐᑦ ᐱᓕᕆᕝᕕᖕᓄᑦ/ᑎᒥᐅᔪᓄᑦ 
ᓄᐊᑕᐅᕙᙱᖦᖢᑎᒡᓗ ᑭᖑᓪᓕᕐᒧᑦ ᐊᕐᕌᒍᒧᑦ. 

ᐱᓕᕆᐊᒥ ᕿᒥᕐᕈᔭᐅᔪᑦ ᐅᔾᔨᕐᓇᖅᓯᑎᑕᐅᔪᓪᓗ 
ᓯᕗᓕᖅᑎᒃᓴᑦ ᐊᔪᕈᓐᓃᖅᓴᐅᔮᕐᔪᒃᖢᑎᒃ ᐃᓕᑦᑎᕙᓪᓕᐊᓪᓗᑎᒃ ᐃᓚᐅᕙᒃᑐᑦ ᑭᙵᓄᙵᐅᓚᐅᖅᐳᑦ ᒫᑦᓯ 2019−ᒥ 
ᐱᓕᕆᖃᑎᒌᒡᓗᑎᒃ ᐃᓕᓐᓂᐊᖅᐸᓪᓕᐊᓂᕐᒧᑦ ᐱᓕᕆᖃᑎᒌᒋᐊᖅᑐᖅᖢᑎᒃ ᑲᒪᔨᐅᕙᖕᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ 
ᐊᐅᓚᑦᑎᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒧᑦ. ᐃᓚᐅᔪᑦ ᐱᕕᒃᓴᖃᓚᐅᖅᐳᑦ ᐃᓕᑦᑎᓂᕐᒥᑦ 
ᐊᑐᖅᑕᐅᓪᓗᐊᑕᖅᐸᒃᑐᓂᒃ ᓯᕗᓕᖅᑎᐅᓪᓗᑎ ᑲᔪᓯᓂᕆᔭᐅᑦᑎᐊᖅᐸᒃᑐᒥᒃ, ᐊᔪᕈᓐᓃᖅᓴᖅᑎᑦᑎᔨᐅᕙᖕᓂᕐᒥᒃ 
ᐃᓕᓐᓂᐊᓯᓐᓈᓪᓗ ᑲᒪᒋᔭᐅᓪᓗᓂ ᐊᔪᕈᓐᓃᖅᑕᐅᕙᒃᑐᓂᒃ. 

ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓇᖅᖢᑎᒃ ᐃᓕᓐᓂᐊᖅᑐᓂᒃ ᐊᓂᒍᐃᔪᑦ ᖃᓄᐃᑦᑑᓂᖏᓐᓄᑦ 
ᒪᐃᓇ ᑭᒍᑦᑕᖅ ᒫᓐᓇ  ᑭᒃᑯᑐᐃᓐᓇᓂᒃ 
ᐃᓚᐅᑎᑦᑎᕙᖕᓂᕐᒧᑦ ᐱᕙᒌᔭᖅᑎᐅᓕᖅᐳᖅ 
ᐃᓄᓕᕆᔨᒃᑯᓐᓂ. ᒪᐃᓇ 
ᑲᔪᓯᓂᖃᑦᑎᐊᖅᖢᓂ ᐊᑐᓚᐅᖅᐳᖅ 
ᑕᒪᐃᓐᓂᑦᑎᐊᖅ ᐃᓕᓐᓂᐊᕐᓂᕐᒧᑦ 
ᑐᕌᒐᕆᔭᒥᓂᑦ ᑕᒪᑐᒪᓂ ᑕᕝᕙᓂ 
ᐋᖅᑭᒃᓱᑦᑎᐊᖅᓯᒪᔪᒥ ᐱᓕᕆᓂᐅᕙᒃᑐᒥ 
ᐱᔭᕇᖅᓯᓪᓗᓂᓗ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑕᒥᓂᒃ. ᐃᖅᑲᓇᐃᔭᓯᓐᓈᑦ 
ᐃᓕᓐᓂᐊᕐᓂᕐᒥᓂ, ᒪᐃᓇ 
ᐱᓕᕆᐊᖃᓚᐅᖅᐳᖅ ᐊᔪᕈᓐᓃᖅᓴᒐᒃᓴᓂᒃ 
ᐅᑯᓇᓂ, ᓄᓇᕐᔪᐊᓕᒫᒥ ᑲᑐᔾᔨᖃᑎᒌᑦ 
ᑭᒃᑯᑐᐃᓐᓇᓂᒃ ᐃᓚᐅᑎᑦᕆᕙᒃᑐᓂ 
ᐱᒋᐊᕐᕕᐅᕙᒃᑐᓂ ᐱᕙᒌᔭᕐᓂᕐᒧᓪᓗ 
ᑲᔪᓯᓂᖃᑦᑎᐊᕈᓐᓇᖅᑐᒧᑦ ᑭᒃᑯᑐᐃᓐᓇᓂᒃ 
ᐃᓚᐅᑎᑦᑎᓂᕐᒥᒃ ᐊᑐᖅᑕᐅᕙᒃᑐᓄᓪᓗ.  
ᒪᐃᓇᑦᑕᐅᖅ ᐱᔭᕇᖅᓯᓚᐅᕆᕗᖅ 
ᐊᔾᔨᒌᙱᕈᓘᔭᖅᑐᓂᒃ ᐊᔪᕈᓐᓃᖅᓴᒐᒃᓴᓂᒃ 
ᐃᓄᓕᕆᔨᐅᓂᕐᒧᑦ ᐱᓕᕆᐊᖑᕙᒃᑐᒥᒃ 
ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ.  

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐱᓕᒻᒪᒃᓴᕐᓂᖅ  

ᐃᖅᑲᓇᐃᔭᖅᑎᓂᑦ ᐱᓕᒻᒪᒃᓴᑎᑦᑎᓂᕐᒧᑦ ᐱᒋᐊᕈᑎᒃᓴᑦ 
2018-19-ᒥ, ᑲᑎᖦᖢᒋᑦ 99-ᖑᓚᐅᖅᑐᑦ ᐃᓕᓐᓂᐊᕈᑎᒃᓴᓄᑦ ᐱᕚᓪᓕᕈᑎᒃᓴᓪᓗ ᐃᓕᓐᓂᐊᕐᓃᑦ ᓴᖅᑭᑕᐅᓚᐅᖅᑐᑦ 
910-ᓄᑦ ᐃᓚᐅᔪᖃᓚᐅᖅᐳᖅ ᐱᖓᓱᓄᑦ ᓄᓇᕗᑦ ᐊᕕᒃᑐᖅᓯᒪᓂᖓᓂ. 8−ᑲᓐᓂᕐᓂᒃ ᐊᔪᕈᓐᓃᖅᓴᒐᒃᓴᓂᒃ 
ᒪᓂᓴᐅᓯᐅᖅᓯᒪᔪᖃᓚᐅᖅᐳᖅ ᑭᓯᐊᓂᓗ ᓄᖅᑲᖅᑎᑕᐅᓚᐅᖅᐳᑦ ᐅᓄᙱᓗᐊᕐᓂᖏᓐᓄᑦ ᐃᓚᐅᔪᒪᔪᑦ 
ᐊᓯᔾᔨᕐᓂᕆᔭᐅᔪᓪᓘᓐᓃᑦ ᑲᔪᓯᑎᑦᑎᕙᒃᑐᑦ ᒪᓂᒪᓂᖏᓐᓄᑦ. ᐃᓚᖏᑦ ᓄᑖᖅ ᐊᔪᕈᓐᓃᖅᓴᒐᒃᓴᐅᓂᐊᖅᑐᑦ ᒪᓂᒪᑎᑕᐅᔪᑦ 
ᐅᑯᓂᖓ ᐃᓚᖃᓚᐅᖅᐳᑦ: 

• ᐊᑑᑎᖃᑦᑎᐊᖅᑐᓂᒃ ᐅᖃᐅᓯᒃᑯᑦ ᑐᑭᓯᕆᑦᑎᓂᕐᒥᒃ  

• ᐱᒪᕆᖕᒥᒃ ᐊᒻᒪ ᐸᖅᓈ`ᓂᒥᒃ ᐃᓱᒪᑖᕐᓂᕐᒥᒃ 

• ᖃᕋᓴᐅᔭᓕᕆᓂᖅ ᐊᔪᕐᓇᕐᓂᖅᓴᒥᒃ  

• ᐊᐅᓚᑦᑎᓂᖅ ᑐᓴᒐᒃᓴᓂᒃ ᐊᒥᓲᓗᐊᖅᑐᓂᒃ 

ᐊᐅᓚᑦᑎᓂᕆᔭᐅᓲᑦ ᐊᔪᖏᑕᐅᔭᕆᐊᓖᑦ ᕿᑎᐊᓃᑦᑐᓄᑦ ᐊᐅᓚᑦᑎᔨᒋᔭᐅᔪᓄ 

ᒪᐃᓇ ᑭᒍᑦᑕᖅ, ᐊᓂᒍᐃᓯᒪᓕᖅᑐᖅ ᐆᒥᖓ, 
ᓯᕗᓕᖅᑎᒃᓴᑦ 

2018-19−ᒥ ᐃᓕᓐᓂᐊᕐᓂᖅ ᐱᕙᓪᓕᐊᑎᑦᑎᓂᕐᓗ ᐱᓕᕆᖃᑎᒌᖕᓃᑦ 

ᓄᓇᓖᑦ ᐃᓚᐅᔪᑦ ᓄᓇᕗᒻᒥ 
ᐃᓄᐃᑦ 

ᐃᓅᙱᑦᑐᑦ 

ᐃᖃᓗᐃᑦ (52 
ᐱᓕᕆᖃᑎᒌᖕᓃᑦ) 

492 156 336 

ᕿᑎᕐᒥᐅᓂ (̀13 
ᐱᓕᕆᖃᑎᒌᖕᓃᑦ) 

93 41 52 

ᑭᕙᓪᓕᕐᒥᐅᓂ (12 
ᐱᓕᕆᖃᑎᒌᖕᓃᑦ) 

130 76 54 

ᕿᑭᖅᑖᓗᖕᒥᐅᓂ (15 
ᐱᓕᕆᖃᑎᒌᖕᓃᑦ)  

110 77 33 

ᐃᑭᐊᖅᑭᕕᒃᑯᑦ (7 
ᐱᓕᕆᖃᑎᒌᖕᓃᑦ) 

85 32 53 

ᑲᑎᖦᖢᒋᑦ  910 382 528 
ᐳᓴᓐᑎᖓ  -   42%     58% 

 

 
 

 

 

 
 

 

 

ᐃᖅᑲᓇᐃᔭᖅᑎᑦ ᐃᓕᖅᑯᓯᕐᒥᓪᓗ ᑐᑭᓯᐅᒪᓕᖅᑎᑕᐅᒃᑲᓐᓂᕐᓂᖓ 
ᐃᖅᑲᓇᐃᔭᖅᑎᑖᓵᓂᒃ ᐱᓕᒻᒪᒃᓴᐃᖃᑦᑕᖅᑐᑦ ᒪᓂᒪᑎᑦᑎᓪᓗᑎᒃ ᓄᓇᕗᑦ ᒐᕙᒪᒃᑯᓐ ᐃᖃᓇᐃᔭᖅᑎᑕᓵᑦ 
ᐱᕕᒃᓴᖅᑲᑎᑕᐅᕙᒃᐳᑦ ᑐᑭᓯᑎᑦᑎᖃᓪᓂᖅᓗᑎ ᓄᓇᕗᑦ ᓇᑭᙶᕐᓂᖓᓂᒃ ᐃᓄᐃᑦ ᐃᓕᖅᑯᓯᖏᓂᓗᑦ, ᓄᓇᕗᒻᒥ 
ᒐᕙᒪᒃᑯᑦ ᐊᐅᓚᑕᖏᑦ, ᐱᔨᓯᕋᕐᓂᕐᒥᑦ ᐊᒻᒪ ᐱᕙᓪᓕᕈᑕᐅᔪᓐᓇᑦᑐᓄᓪᓗ ᐊᑐᐃᓐᓇᐅᔪᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ. 
ᐃᓕᖅᑯᓯᕐᓂᒃ ᖃᐅᔨᑎᑦᑎᕙᓪᓕᐊᓂᕐᒧᑦ ᑲᑎᙵᓂᐅᓲᑦ ᐃᑲᔫᑕᐅᓇᓱᒃᑐᑦ ᐊᐅᓚᑦᑎᓂᕐᒧᑦ ᐃᓕᑉᐸᓕᐊᔭᕆᐊᖃᕐᓂᕐᒥᒃ 
ᐊᒻᒪᓗ  ᐱᓕᕆᖃᑎᒌᒍᓐᓇᕐᓂᕐᒧᑦ ᑐᑭᓯᐅᒪᓂᒃᑯᑦ ᐃᓄᐃᑦ ᐃᓕᖅᑯᓯᖓᑦᑎᒍᑦ. ᑐᑭᓯᑎᑕᐅᕚᓪᓕᕐᓂᖅ ᐱᒻᒪᕆᐅᔪᒃᑯᑦ 
ᐃᓚᒌᒍᑕᐅᖕᒪᑦ ᐱᕙᓪᓕᐊᔭᕆᐊᖃᕐᓂᕐᒧᑦ ᖃᐅᔨᔭᐅᕙᓪᓕᐊᔭᕆᐊᓕᖕᓂᒃ ᐊᒻᒪᓗ ᐊᑐᓕᖅᑕᐅᓗᑎᒃ ᑐᑭᓯᓂᒃᑯᑦ 
ᐱᓕᕆᖃᑎᒌᓂᒃ ᓇᑭᙶᕈᓘᔭᖅᑐᓂᑦ. 2018-19−ᒥ, ᑲᑎᖦᖢᒋᑦ 6−ᓂᒃ ᐃᖅᑲᓇᐃᔭᖅᑎᓄᑦ ᐃᓕᖅᑯᓯᑐᖃᕐᓄᓪᓗ 
ᖃᐅᔨᑎᑦᑎᕚᓪᓕᕐᓂᕐᒧᑦ ᐱᓕᕆᐊᖑᔪᓂᒃ ᑲᔪᓯᑎᑦᑎᔪᖃᓚᐅᖅᐳᖅ 45−ᓄᑦ ᐃᖅᑲᓇᐃᔭᖅᑎᓄᑦ 8−ᓂ ᓄᓇᓕᖕᓂ 
ᑕᒪᐃᓐᓂᓕᒫᖅ ᐱᖓᓱᓂ (3-ᓂ) ᓄᓇᕗᒻᒥ ᐊᕕᒃᓯᒪᓂᕆᔭᐅᔪᓂ, ᐃᓚᒋᔭᐅᓪᓗᑎᒃ ᒪᕐᕉᖕᓂᒃ ᐱᓕᕆᖃᑎᒌᖕᓃᖕᓂᒃ 
ᑲᔪᓯᑎᑕᐅᔫᖕᓂᒃ ᑕᓚᕖᓴᒃᑯᑦ ᑕᐅᑐᖃᑦᑕᐅᑎᓪᓗᑎᒃ. 11−ᑲᓐᓂᕐᓂᒃ ᐊᔪᕈᓐᓃᖅᓴᒐᒃᓴᓂᒃ ᒪᓂᓴᐅᓯᐅᖅᓯᒪᔪᖃᓚᐅᖅᐳᖅ 
ᑭᓯᐊᓂᓗ ᓄᖅᑲᖅᑎᑕᐅᓚᐅᖅᐳᑦ ᐅᓄᙱᓗᐊᕐᓂᖏᓐᓄᑦ ᐃᓚᐅᔪᒪᔪᑦ ᐊᓯᔾᔨᕐᓂᖏᓐᓄᓪᓗ ᑐᑭᒧᐊᒃᑎᑦᑎᕙᒃᑐᑦ 

ᐃᓕᖅᑯᓯᓕᕆᓂᕐᒧᑦ ᑐᑭᓯᑎᑦᑎᕚᓪᓕᒃᑲᓐᓂᕐᓂᕐᒧᑦ ᐃᓚᐅᖃᑕᐅᔪᑦ: 
(ᓴᐅᒥᐊᓂᑦ ᑕᓕᖅᐱᐊᓄᑦ) ᐅᐃᓂ ᐊᓂᒑᑦ, ᔫᐊᔾᔩᓇ ᑲᒥᒪᓕᒃ, ᓄᐃᓪ 
ᑭᙱᓕᒃ, ᐊᒻᒪᓗ ᑕᐅᕋ ᒧᐃᔅ ᑕᑯᒃᓴᐅᑎᑦᑎᕗᑦ ᓇᕿᓯᒪᕝᕕᒋᓪᓗᒋᑦ 
ᐊᔾᔨᙳᐊᓕᖕᓂᒃ ᐊᐃᑭᑦᑐᓂᒃ ᓴᓇᔭᐅᖅᑕᒥᓂᒃ ᐅᕙᓂ, ᔨᐊᓯ ᐅᓈᖅ 
ᐃᓂᒥ ᑲᔾᔮᕐᓇᖅᑐᒻᒪᕆᖕᒥ ᖃᒪᓂ'ᑐᐊᕐᒥ. 

2018-19−ᒥ ᐃᖅᑲᓇᐃᔭᖅᑎᑦ ᐃᓕᖅᑯᓯᕐᒥᓪᓗ ᖃᐅᔨᕚᓪᓕᖅᑎᑦᓯᓂᕐᒧᑦ 
ᐱᓕᕆᖃᑎᒌᖕᓃᑦ 

ᓄᓇᓕᒃ ᐃᓚᐅᔪᑦ ᓄᓇᕗᒻᒥ 
ᐃᓄᐃᑦ 

ᐃᓅᙱᑦᑐᑦ 

ᐃᖃᓗᐃᑦ (2 
ᐱᓕᕆᖃᑎᒌᖕᓃᒃ) 

20 10 10 

ᕿᑎᕐᒥᐅᓂ (̀2 
ᐱᓕᕆᖃᑎᒌᖕᓃᑦ) 

5 3 2 

ᖃᒪᓂ'ᑐᐊᕐᒥ (1 
ᐱᓕᕆᖃᑎᒌᖕᓂᖅ) 

11 4 7 

ᑭᙵᕐᓂ (1 
ᐱᓕᕆᖃᑎᒌᖕᓂᖅ) 

9 4 5 

ᑲᑎᖦᖢᒋᑦ  45 21 24 
ᐳᓴᓐᑎᖓ  -   47% 53% 

 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᖅ 
ᓄᓇᕗᑦ ᒐᕙᒪᖓᑦ ᑐᕌᒐᖃᖅᐳᖅ ᐊᑐᐃᓐᓇᐅᑎᑦᑎᓂᕐᒥᒃ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᒐᒃᓴᓂᒃ ᓄᓇᕗᑦ ᐅᖃᐅᓯᖓᑦ ᐃᓯᓴᕆᐅᓯᒪᓂᖓ ᒪᓕᒡᓗᒍ: ᐃᓄᒃᑐᑦ, 
ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐊᒻᒪ ᐅᐃᕖᑐᑦ. 2018-19-ᒥ, 140-ᖑᔪᑦ ᐃᓚᐅᔪᑦ 
ᐃᑲᔫᓯᐊᖅᑖᓚᐅᖅᑐᑦ 29-ᓂᒃ ᐱᒋᐊᕐᕕᐅᔪᓄᑦ ᐊᔪᙱᓐᓂᓕᖕᒧᑦ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᓚᐅᖅᑐᑦ 13-ᓂ ᐊᔾᔨᒌᙱᑦᑐᓂ ᓄᓇᓕᖕᓂ. 
ᑲᔪᓯᑦᑎᐊᕈᒪᓂᕐᒧᑦ ᐃᖅᑲᓇᐃᔭᖅᑎᓂᒃ ᓄᓇᕘᓕᒫᒥ, ᖁᓕᓂᒃ (10−ᓂᒃ) 
ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᓚᐅᖅᐳᖅ ᑕᓚᕖᓴᒃᑯᑦ ᑕᐅᑐᖃᑦᑕᐅᑎᓂᒃᑯᑦ. 

 
 

 

 

ᐃᓕᖅᑯᓯᕐᓄᑦ ᖃᐅᔨᑎᑕᐅᒃᑲᓐᓂᕐᓂᖅ 
ᐃᖃᓗᖕᓂ ᐱᐅᓴᐅᓯᐅᖅᑎᒧᑦ, ᒫᑎᐅ 
ᓄᕿᙵᕐᒧᑦ, ᐃᓕᓴᐃᓪᓗᓂ 
ᐃᓚᒋᔭᐅᓚᖅᑐᖅ, ᑳᑕᕇᓐ ᓱᐊᐃ−ᒥᒃ ᖃᓄᖅ 
ᓴᓇᔭᐅᕙᖕᒪᖔᑕ ᐊᐅᐸᔮᖓᔪᖅ ᓴᕕᕋᔭᒃ 
ᖁᓪᓕᖑᐊᒥᒃ ᓯᐅᑎᕈᑎᓕᐅᖅᐸᖕᒪᖔᑕ 
 
 

ᐃᓕᖅᑯᓯᑐᖃᕐᓄᑦ ᖃᐅᔨᑎᑕᐅᒃᑲᓐᓂᕐᓂᕐᒧᑦ ᐃᓚᐅᔪᖅ: ᒫᒡᒐᕆᑦ ᐃᕿᔾᔪᒃ 
ᑕᑯᒃᓴᐅᑎᑦᑎᕗᖅ ᐊᐅᐹᔭᖓᔪᑦ ᓴᕕᕋᔭᖕᒥᑦ ᖁᓪᓕᙳᐊᒥᒃ ᖁᓪᓕᕐᒍᐋᓂᒃ ᓯᐅᑎᕈᑏᖕᓂᒃ 

2018-19 ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᓚᐅᖅᑐᑦ 

ᓄᓇᓖᑦ ᐃᓚᐅᔪᑦ ᓄᓇᕗᒻᒥ 
ᐃᓄᐃᑦ 

ᐃᓅᙱᑦᑐᑦ 

ᐃᖃᓗᐃᑦ (6 
ᐱᓕᕆᖃᑎᒌᖕᓃᑦ) 

54 5 49 

ᕿᑎᕐᒥᐅᓂ (4 
ᐱᓕᕆᖃᑎᒌᖕᓃᑦ) 

17 2 15 

ᑭᕙᓪᓕᕐᒥᐅᓂ (2 
ᐱᓕᕆᖃᑎᒌᖕᓃᒃ) 

12 4 8 

ᕿᑭᖅᑖᓗᖕᒥ (2 
ᐱᓕᕆᖃᑎᒌᖕᓃᒃ) 

3 0 3 

ᑲᑎᖦᖢᒋᑦ  86 10 76 

ᐳᓴᓐᑎᖓ  - 12%     88% 
 

2018-19 ᐅᐃᕖᑐᑦ ᐅᖃᐅᓯᓕᕆᓂᕐᒥᒃ ᐱᓕᕆᖃᑎᒌ̀ᓂᑦ 
ᓄᓇᓖᑦ ᐃᓚᐅᔪᑦ ᓄᓇᕗᒻᒥ 

ᐃᓄᐃᑦ 
ᐃᓅᙱᑦᑐᑦ 

ᐃᖃᓗᐃᑦ (6 
ᐱᓕᕆᖃᑎᒌᖕᓃᑦ) 

15 3 12 

ᐊᕐᕕᐊᑦ (2 
ᐱᓕᕆᖃᑎᒌᖕᓃᒃ) 

16 16 0 

ᐃᖃᓗᒃᑑᑦᑎᐊᒥ (1 
ᐱᓕᕆᖃᑎᒌᖕᓂᖅ) 

3 0 3 

ᖁᕐᓗᖅᑐᕐᒥ (1 
ᐱᓕᕆᖃᑎᒌᖕᓂᖅ) 

2 2 0 

ᐃᒡᓗᓕᒃ (2 
ᐱᓕᕆᖃᑎᒌᖕᓃᒃ) 

3 1 2 

ᑲᑎᖦᖢᒋᑦ  39 22 17 
ᐳᓴᓐᑎᖓ  - 56% 44% 

 

2018-19−ᒥ ᖃᓪᓗᓈᑐᑦ ᐅᖃᐅᓯᓕᕆᓂᕐᒥᒃ ᐱᓕᕆᖃᑎᒌᖕᓃᑦ 

ᓄᓇᓖᑦ ᐃᓚᐅᔪᑦ ᓄᓇᕗᒻᒥ 
ᐃᓄᐃᑦ 

ᐃᓅᙱᑦᑐᑦ 

ᐃᖃᓗᖕᓂ (1 
ᐱᓕᕆᖃᑎᒌᖕᓂᖅ) 

4 2 2 

ᐃᒡᓗᓕᖕᒥ (1 
ᐱᓕᕆᖃᑎᒌᖕᓂᖅ) 

3 3 0 

ᖁᕐᓗᖅᑐᕐᒥ (1 
ᐱᓕᕆᖃᑎᒌᖕᓂᖅ) 

8 8 0 

ᑲᑎᖦᖢᒋᑦ  15 13 2 
ᐳᓴᓐᑎᖓ  - 87% 13% 

ᐊᔪᕈᓐᓃᖅᓴᓐᓇᕆᕐᓄᕐᒧᑦ ᐃᓕᓐᓂᐊᕐᓂᖅ ᐊᒻᒪ ᐱᓕᕆᐊᒃᓴᓂᒃ ᐱᕙᓪᓕᐅᑎᑦᑎᓂᕐᒧᑦ 
ᑮᓇᐅᔭᐃᑦ 
ᓄᓇᕗᒻᒥ ᒐᕙᒪᒃᑯᑦ ᐃᓕᓴᖅᓯᓯᒪᖕᒪᑕ ᐱᒻᒪᕆᐅᓂᐊᓂᒃ ᒪᓂᒪᑎᑦᑎᓗᑎᒃ ᐃᖃᓇᐃᔭᖅᑎᓄᑦ ᐊᑕᖏᑦᑎᐊᖅᓯᒪᔪᒥᒃ 
ᐱᓕᒻᒪᒃᓴᒃᑎᑦᑎᓂᕐᒥᒃ ᐱᓕᕆᐊᒃᑯᑦ ᐱᕙᓪᓕᐊᔾᔪᑕᐅᓇᔭᖅᑐᑎᒍᑦ ᐃᖅᑲᓇᐃᔮᓄᑦ ᖃᐅᔨᒪᓕᕈᑕᐅᓇᔭᖅᑐᓄᑦ ᐊᒻᒪᓗ 
ᐊᔪᕈᓐᓃᖅᑕᖃᕐᓗᑎᒃ ᑕᒪᒃᑯᑎᒎᓇᖅ ᐱᓕᕆᒃᒪᕆᒃᓗᑎᒃ ᐃᓕᑦᑎᕙᓪᓕᐊᓗᑎᒃ ᐊᒻᒪᓗ ᐊᔪᕈᓐᓂᖅᓴᕐᓗᑎᒃ. ᓄᓇᕗᑦ 
ᒐᕙᒪᖓᑕ ᐱᓕᒻᒪᒃᓴᕐᓂᕐᒧᑦ ᑮᓇᐅᔭᖃᕐᓂᖅ ᓴᖅᑭᑕᐅᓚᐅᖅᐳᖅ ᐱᑕᖃᖅᑎᑦᑎᔪᓐᓇᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ 
ᐱᕕᒃᓴᒃᑲᓐᓂᕐᓂᒃ ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᖏᓐᓄᑦ ᐃᒪᐃᓕᖓᓗᑎᒡᓗ ᐊᔪᕈᑦᓃᖅᓴᓪᓚᕆᓐᓂᕐᒧᑦ 
ᐃᓕᓐᓂᐊᕐᓂᕐᒧᑦ ᑮᓇᐅᔭᐃᑦ ᐊᒻᒪ ᐱᓕᕆᐊᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᑦ. 

ᐊᓯᕈᑦᓂᖅᓴᓪᓚᕆ̀ᓂᕐᒧᑦ ᐃᓕᓐᓂᕐᓂᒧᑦ ᑮᓇᐅᔭᖅᑕᑲᓚᐅᖅᐳᖅ $500,000 2018-19−ᒥ 
ᐊᔪᕈᒃᓃᓴᓪᓚᕆᕐᓂᕐᒧᑦ/ᐃᖅᑲᓇᐃᔮᒥ ᐱᕚᓪᓕᕈᑎᒃᓴᓄᑦ ᐃᓕᓐᓂᐊᖅᑕᐅᔪᒃᓴᑦ ᑐᕋᖓᔪᑦ ᐱᓕᒻᒪᒃᓴᖅᑕᐅᒋᐊᓕᖕᓄᑦ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᔾᔨᑲᓴᖏᓐᓂᒃ ᐃᖅᑲᓇᐃᔭᕐᕕᐅᔪᓂᒃ ᐊᔾᔨᒌᙱᑦᑐᓂᒃ 
ᐱᓕᕆᕝᕕᖕᓂ/ᒐᕙᒪᒃᑯᓐᓂ ᑎᒥᐅᔪᓂ. 

ᐱᓕᕆᐊᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ, ᑮᓇᐅᔭᖃᓚᐅᖅᐳ $500,000-ᓂᒃ 2018-19-ᒥ, ᑐᕌᒐᖃᖅᑐᖅ 
ᐱᕚᓕᕈᑎᒃᓴᓄᑦ ᐊᔪᕐᓇᕐᓂᖅᓴᓄᑦ, ᐃᖃᓇᐃᔭᖅᑕᐅᔪᓄᑦ ᐱᔪᓐᓇᕐᑕᐅᔭᕆᐊᖕᓄᑦ ᐱᕚᓕᕈᑎᒡᔭᓄ. 

ᑖᒃᑯᐊ ᐃᓕᓐᓂᐊᖅᑕᐅᔪᒃᓴᑦ ᐊᒃᓱᕉᑕᐅᔪᑦ ᐱᐅᓯᒋᐊᖅᑕᐅᖁᓪᓗᒋᑦ ᐱᓕᕆᐊᒥᒃ ᐱᔨᑦᑎᕋᐅᑎᓂᒡᓗ ᐱᓕᕆᔾᔪᓰᑦ; 
ᐱᕚᓪᓕᖅᑎᓪᓗᒋᑦ ᐱᓕᕆᔾᔪᑎᑦ ᐊᒻᒪ ᖃᐅᔨᒪᓂᕆᔭᐅᔪᑦ ᐊᔪᙱᓐᓂᕆᔭᐅᔪᓪᓗ; ᑮᓇᐅᔭᖃᖅᑎᓪᓗᒋᑦ 
ᐃᓕᑕᕆᔭᐅᔾᔪᑎᑖᖅᑎᑦᑎᔨᑦ/ᓚᐃᓴᑖᖅᑎᑦᑎᔨᑦ/ᐃᓕᓐᓂᐊᖅᓯᒪᒋᐊᖃᖅᑐᑦ ᓄᑖᖑᓪᓗᑎᒃ ᒪᓕᒃᑕᐅᒋᐊᓕᑦ 
ᐱᓕᕆᐊᖑᑦᑎᐊᓲᓪᓗ ᐱᓕᕆᐊᖑᑎᓪᓗᒋᑦ, ᐱᔪᓐᓇᕐᓂᖅᑖᖅᑎᓪᓗᒋᓪᓗ ᐃᓕᓐᓂᐊᕐᕕᐅᔪᓐᓇᖅᑐᓂᒃ.  

2018-19-ᒥ, 18-ᖑᓚᐅᖅᐳᑦ ᐃᓕᓐᓂᐊᖃᑕᐅᔪᒪᔪᑦ 8−ᖑᔪᓂᒃ ᐱᓕᕆᕝᕕᖕᓂ/ᒐᕙᒪᒃᑯᓐᓄᑦ ᑎᒥᒋᔭᐅᔪᑦ 
ᐊᖏᖅᑕᐅᓚᐅᖅᐳᑦ. ᐃᓚᖏᑦ ᐆᒃᑑᑎᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑕᐅᓯᒪᔪᓂᒃ ᐅᑯᐊᖑᕗᑦ: 

• ᐊᕙᑎᒥ ᑯᕕᔪᖃᕐᓂᖓᓄᑦ ᐱᓕᕆᕝᕕᖃᕐᓂᕐᒧᑦ ᐊᔪᕈᓐᓂᖅᓴᕐᓂᕐᒧᑦ (ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ/ᐊᕙᑎᓕᕆᔨᒃᑯᑦ) 

• ᓂᖃᐃᓱᖅᑐᓕᕆᔨᓄᑦ ᐃᓕᓐᓂᐊᖅᑎᑕᐅᓗᑎᒃ ᑲᑎᒪᕐᔪᐊᕐᓃᑦ (ᐃᓄᓕᕆᔨᒃᑯᑦ) 

• ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᒡᒐᖅᑐᖅᑎᓄᑦ ᐃᓕᓐᓂᐊᖅᑕᐅᔪᒃᓴᑦ 
(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 

• ᐄᓯᒡᒐᕐᓂᕐᒧᑦ ᐊᔪᕈᓐᓃᖅᓴᕐᓂᖅ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 

• ᑎᒍᔭᐅᓯᒪᔪᓂᒃ ᑲᒪᔨᐊᑕ ᑐᒡᓕᕆᕙᖕᓂᖓᓄᑦ ᐊᔪᕈᓐᓃᖅᓴᕐᓂᖅ (ᒪᓕᒐᓕᕆᔨᒃᑯᑦ) 

ᑲᑎᖢᒋᑦ, 351 ᐅᖓᑖᓃᑦᑐᑦ ᐃᖅᑲᓇᐃᔭᖅᑏᑦ ᐃᓚᐅᓚᐅᖅᐳᑦ ᐊᔪᕈᓐᓃᖅᓴᕐᓂᕐᒥ ᑮᓇᐅᔭᖃᖅᑎᑕᐅᔪᒥ ᐅᑯᑎᒎᓇᖅ, 
ᐊᔪᕈᓐᓂᖅᓴᓪᓚᕆᕐᓂᕐᒧᑦ ᐃᓕᓐᓂᐊᕐᓂᖅ ᐊᒻᒪ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᓂᒡᓗ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᖁᑎᒋᔭᐅᔪᑦ. 

ᐱᔭᕆᐅᖅᓴᑎᑦᑎᓂᕐᒧᑦ ᐱᓕᕆᐊᒃᓴᑦ 
ᒐᕙᒪᒃᑯᓄᑦ ᐱᔭᕆᐅᕐᓴᑎᑦᑎᓂᕐᒧᑦ ᐱᓕᕆᐊᒃᓴᓄᑦ ᐊᒃᑐᐊᓂᖃᑦᑎᐊᖅᑐᖅ ᐃᓄᐃᑦ ᐱᖅᑯᓯᖏᓐᓄᑦ. ᐱᔭᕆᐅᖅᓴᑎᓪᓗᑎ 
ᒪᑐᐃᖓᑎᐊᖅᑐᒥᒃ ᐅᖃᓪᓚᖕᓂᖃᖃᑦᑕᖅᑐᑦ ᐋᖅᑭᒃᓯᓂᕐᒧᑦ ᐊᒻᒪᓗ ᐋᖅᑭᒋᐊᖅᓯᓂᕐᒧᑦ ᑐᕌᒐᐅᔪᓂᒃ ᑲᑐᔾᕈᓂᒃᑯᑦ 
ᑐᑭᓱᐅᓇᔭᒥᑎᒍᑦ ᐊᒻᒪ ᑲᐅᔨᒪᔭᒥᑎᒍᑦ ᐱᔭᕆᐅᖅᑲᓴᑎᑦᑎᓂᒧᑦ ᐱᓕᕆᐊᒃᓴᑦ ᐃᓕᓴᐃᔾᔪᑎᒃᓴᑦ ᐱᓕᕆᐊᒃᓴᓄᑦ  
ᐃᓚᖃᖅᐳᑦ ᑐᓴᖅᑕᐅᔪᒃᓴᓄᑦ ᑎᑎᕋᖅᓯᒪᔪᓂᒃ ᐊᑐᓂ ᓄᓇᕗᒻᒥᐅᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐊᑕᖐᔪᓂᒡᓗ 
ᐱᓕᕆᐊᒃᓴᓄᑦ ᐃᓕᓐᕿᐊᒐᑲᓴᐃᑦ ᐃᓄᒃᑎᑑᖓᔪᓂᒃ ᐃᓄᐃᓐᓇᖅᑐᓪᓗ. 

ᒫᓐᓇᒃᑯᑦ 28−ᓂᒃ ᐱᓕᒻᒪᒃᓴᖅᑐᖃᖅᑐᖅ ᐊᒻᒪ ᐊᔪᕈᓐᓃᓴᑎᑦᑎᔪᑦ ᐃᓚᒋᔭᐅᓪᓗᑎᒃ ᑕᕝᕙᓂ ᐱᔭᕆᐅᖅᓴᑎᑦᑎᓂᕐᒧᑦ 
ᐱᓕᕆᐊᒃᓴᓂᒃ:  ᐱᓕᒃᒪᒃᓴᐃᑎᑦᑎᓂᐊᕐᓗᓂ ᑐᕌᒐᖃᕆᐊᖃᖅᐳᖅ ᐊᑕᐅᓯᕐᒧᑦ ᐅᕙᓗᓐᓃᑦ ᐅᕗᕐᓂᖅᓴᓄᑦ ᑕᓪᓕᒪᓄᑦ 
(5) ᐊᑐᖅᑕᐅᓂᐊᖅᑐᓂᒃ ᐱᓕᒻᒪᒃᓴᐃᑎᓪᓗᒋᑦ.  

• ᐃᓄᐃᑦ ᐃᓕᖅᑯᓯᖏᑦ ᐃᓚᒌᑦᑎᐊᕐᓂᕐᒧᑦ 

• ᐃᓅᖃᑎᒌᑦ 

• ᓯᕗᓕᖅᑎᐅᓂᖅ 

• ᐊᔪᕈᓐᓃᖅᓴᓐᓚᕆᕐᓂᕐᒧᑦ 

• ᕼᐃᕗᓕᖅᑎᒃᕼᐊᓄᑦ ᓯᕗᓕᖅᑎᐅᓂᕐᒧᑦ ᐱᕚᓪᓕᖅᑎᑦᑎᓂᕐᒧᑦ ᐱᓕᕆᐊᒃᓴᑦ: 

ᑐᑭᓯᐅᒪᔾᔪᑎᓕᕆᓚᐅᖅᑐᑦ ᐊᒻᒪ ᐃᓕᓐᓂᐊᖅᑎᑦᑎᓚᐅᖅᑐᑦ ᒪᓂᒪᑎᑦᑎᓚᐅᖅᐳᑦ, ᐊᑕᐅᓯᐅᑲᑎᒌᒡᓗᑎᒡᓗ 
ᑲᑎᓐᖓᓪᓗᑎᒃ ᐱᓕᕆᓂᕐᒥᒃ ᐱᓕᒻᒪᒃᓴᖅᑎᑦᑎᔨᓄᑦ ᐊᒻᒪ ᐱᓕᒃᒪᒃᓴᖅᑐᓄᑦ ᒪᕐᕉᖕᓂᒃ (2−ᓂᒃ) ᐱᓕᒻᒪᑲᓴᑦᑎᑦᑎᓂᕐᒧᑦ 
ᑐᓴᖅᑎᑦᑎᓂᕐᒥᒃ ᑲᑎᔪᑎᖃᓚᐅᑦ ᑐᓴᐅᒪᑎᑦᑎᓂᕐᒧᑦ ᐱᓕᕆᖃᑎᒌᖕᓃᑦ ᒪᓂᒪᑎᑕᐅᓚᐅᖅᐳᑦ ᑕᓚᕖᓴᒃᑯᑦ 
ᑕᐅᑐᖃᑦᑕᐅᑎᓂᒃᑯᑦ. 

Hᐱᕗᓕᖅᑎᒃᕼᓄᑦ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᑦ 
ᓴᕿᑉᐸᓪᓕᐅᔪᑦ ᖃᐅᔨᓴᕈᑕᐅᓲᑦ ᑐᑭᓯᓇᖅᓯᑎᑦᑎᕗᑦ ᐃᖏᕐᕋᑦᑎᐊᓛᑦ ᑎᒥᐅᔪᑦ ᐃᖃᓇᐃᔭᖅᑎᑖᖅᐸᖏᑦᒪᑕ 
ᓯᕗᓕᖅᑎᓂᒃ, ᓇᖕᒥᓂᖅ ᓯᕗᓕᖅᑎᓕᐅᓲᖑᕗᑦ ᐊᖅᑯᑎᒋᑦᓗᒍ ᕼᕗᓕᖅᑎᒃᕼᐊᓄᒃ ᓯᕗᓕᖅᑎᐅᓂᕐᒧᑦ ᐱᕙᓪᓕᐅᓂᕐᒧᑦ 
ᐱᓕᕆᐊᖑᕙᒃᑐᖅ, ᓄᓇᕗᑦ ᖓᕙᒪᒃᑯᑦ ᐊᔪᕈᓐᓂᖅᔭᖃᑦᑕᖅᐳᑦ ᖃᓄᖅᑑᕐᓂᕐᒥᒃ − ᐃᓱᒪᑐᓂᕐᒥᒃ ᐊᒻᒪ 
ᐃᖅᑲᖅᓴᒃᖃᐅᓂᕐᒥᒃ, ᓇᖕᒥᓂᕐ ᓯᕗᓕᖅᑎᓕᐅᖅᖢᑎ.  ᓄᓇᕗᑦ ᒐᕙᒪᒃᑯᑦ ᕼᕗᓕᖅᑎᒃᕼᓄᑦ ᓯᕗᓕᖅᑎᐅᓂᕐᒧᑦ 
ᐱᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᖅ ᑲᒪᒋᔭᐅᓲᖑᕗᑦ ᐱᕙᓪᓕᐊᑎᑕᐅᔪᒃᑯᑦ ᐱᐅᓯᕆᔭᐅᔪᓕᒫᑯᒃ ᓯᕗᓕᖅᑎᓄᑦ 
ᓇᓕᐊᖅᓄᑐᐃᓐᓇᖅ:  ᐱᒐᓱᑦ ᐊᒡᒍᖅᓯᒪᓪᓗᑎᒃ 18-21 ᐅᓪᓗᓄᑦ ᐃᓕᓐᓂᐊᖅᑕᐅᔪᒡᓴᑦ ᑐᕌᖓᔪᑦ ᒐᕙᒪᒃᑯᑦ 
ᐃᖃᓇᐃᔭᖅᑎᖏᓐᓄ ᓯᕗᓕᖅᑎᕈᖅᐸᓪᓕᐊᔪᓄᑦ, ᐊᖓᔪᖅᑳᓄᑦ ᐊᒻᒪ ᐊᐅᓚᑦᑎᕈᒃᒪᕆᖕᓄᑦ ᒐᕙᒪᒃᒧᓐᓂ. 
 
ᓄᓇᕗᑦ ᒐᕙᒪᒃᑯᑦ ᓯᕗᓕᖅᑎᖏᑦ ᖃᐅᔨᒪᓂᖏᑦ ᐃᓕᓐᓂᐊᕈᑎᒃᓴᓄᑦ ᒪᓕᒃᑕᐅᕙᒃᐳᑦ, ᓇᓗᓇᐃᖅᓯᓲᖑᕗᓪᓗ 8-ᓂᒃ 
ᐱᐅᓯᕆᔭᐅᓪᓚᕆᓲᓂᒃ − ᓲᕐᓗ ᐱᓕᕆᖃᑎᒌᒍᓐᓇᖅᓯᑎᑦᑎᓂᕐᒥᒃ, ᓄᓇᓕᐅᖃᑎᒌᖕᓂᕐᒥᒃ, ᐊᑐᐃᓐᓇᐅᔪᓐᓇᕐᓗᓂ ᐊᒻᒪ 
ᐃᓱᒪᖕᓲᑕᐅᔪᓐᓇᕐᓗᓂ, ᓈᒃᒪᑦᑎᐊᖅᑐᒥᒃ ᐃᓱᒪᓕᐅᖅᓯᓂᕐᒧᑦ − ᐊᒻᒪᓗ ᐱᖓᓱᑦ ᐱᓕᕆᔾᔪᑎᓄᑦ ᐱᓕᕆᓲᓄᑦ 
(ᐃᓄᐃᑦ/ᑮᓇᐅᔭᓕᕆᓂᖅ ᐊᒻᒪ ᐱᓕᕆᐊᑦᓴᓕᕆᓂᖅ ᐊᐅᓚᑦᑎᓂᕐᓗ) ᐃᓄᐃᑦ ᐱᒻᒪᕆᐅᒋᔭᖏ ᐊᑕᑦᓚᕆᒃᐳᑦ 
ᕼᐃᕗᓕᖅᑎᒃᕼᓄᑦ ᐱᓕᕆᐊᒧᑦ: 

• ᐃᓄᐃᑦ ᐃᓕᖅᑯᓯᖏᑦ ᐃᓚᒌᑦᑎᐊᕐᓂᕐᒧᑦ ᑐᙵᕕᐅᕗᖅ ᐃᓕᓐᓂᐊᕈᑎᒃᓴᓄᑦ ᐋᖅᑭᒃᓱᐃᓂᕐᒥᑦ ᐊᒻᒪ 
ᐃᓕᑦᑎᕙᓪᓕᐊᓂᕐᒧᑦ ᐱᓕᕆᐊᒃᓴᓄ 

• ᓯᕗᓪᓕᖅᐹᖅ ᐱᓕᕆᐊᒃᓴᖅ ᐊᒡᒍᖅᑐᖅᓯᒪᔪᓂᑦ ᑲᒪᒋᔭᖃᖅᐳᖅ ᓄᓇᕘᑦ ᐃᓂᒃᑲᖅᑕᐅᓂᖓ ᐊᒻᒪ 
ᐊᐅᓚᑦᑎᔾᔪᓯᕆᕙᑦᑕ. 

• ᐃᓄᐃᑦ ᐃᓐᓇᐃᑦ ᖃᐃᖁᔭᐅᕙᒃᐳᑦ ᐅᖃᓪᓚᒋᐊᖅᑐᖁᔭᐅᓪᓗᑎᒃ. 

• ᑐᑭᒧᐊᒃᑎᑦᑎᔩᑦ, ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᖏᑦ ᐊᒻᒪ ᒥᓂᔅᑕᐅᑉ ᑐᒡᓕᖏᑦ ᖃᐃᖁᔭᐅᒋᕗᑦ 
ᐅᖃᓪᓚᒋᐊᖅᑐᖁᔭᐅᓪᓗᑎᒃ ᐱᓕᕆᖃᑦᑕᖅᓯᒪᓂᑯᖏᓐᓂᒃ ᓯᕗᓕᖅᑎᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ 
ᐃᓄᐃᑦ ᐱᒻᒪᕆᐅᒋᔭᖏᑦ ᐱᓕᕆᐊᖑᑎᓪᓗᒋᑦ. 

• ᐱᓕᕆᐊᒧᑦ ᐊᓂᒍᐃᓯᒪᔪᑦ ᐱᓕᒻᒪᒃᕼᐊᕐᓂᖅ/ᐱᔭᕆᐅᖅᕼᐊᕐᓂᖅ ᐊᒻᒪ ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ 
ᐃᑲᔪᓚᐅᑲᖃᑦᑕᕐᓂᒃᑯᑦ ᐱᓕᒻᓚᒃᓴᐃᔨᐅᓗᑎᒃ ᒫᓐᓇ ᐃᓚᐅᔪᑦ ᐊᖅᑯᑎᒋᓗᒍ ᒐᕙᒪᒃᑯᑦ ᐱᓕᒻᒪᒃᓴᐃᓂᕐᒧᑦ 
ᐱᓕᕆᐊᒃᓴᑦ. 

ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᕙᒃᑐᓕᒫᓄᑦ ᐊᓂᒍᐃᓯᒪᔪᑦ ᐱᑎᑕᐅᕙᒃᐳᑦ ᐊᔪᕈᓐᓃᕐᓂᕐᒥᒃ 
ᐊᔪᕈᓐᓃᕐᓂᕐᒦᑎᑕᐅᓕᖅᖢᑎᒃ ᐅᑯᓇᓂ, ᑕᐅᓪ ᕼᐊᐅᓯ (Dalhousie) ᓯᓚᑦᑐᖅᓴᕐᕕᒡᔪᐊᕐᒥ ᐅᑯᐊ ᒪᓕᒃᖢᒋᑦ: 

• ᖁᕝᕙᓯᖕᓂᖅᐹᒥ ᐱᔨᑦᓯᕋᕐᓂᕐᒥᒃ (ᐊᕐᕕᓂᓕᑦ (6) ᐱᔭᕇᖅᑕᐅᓯᒪᒋᐊᓖᑦ − ᐊᔾᔨᑲᓴᒋᓪᓗᓂᒋᑦ ᒪᕐᕉᖕᓄᑦ 
ᐃᓕᓐᕿᐊᒐᒃᓴᒥᒃ ᒪᓕᒃᖢᒋᑦ ᐱᖓᓱᑦ ᐱᔭᕇᖅᑕᐅᓯᒪᔭᕆᐊᓖᑦ ᐃᓕᓐᓂᐊᕐᓂᕐᒨᖓᔪᓄᑦ) 

• ᖁᑦᑎᖕᓂᖅᐹᒥ ᑐᓴᒐᒃᓴᓂᒃ ᐊᐅᓚᑦᑎᓂᕐᒧᑦ (ᑎᓴᒪᑦ ᐱᔭᕇᖅᑕᐅᓯᒪᔭᕆᐊᓖᑦ − ᐊᔾᔨᑲᓴᒋᓪᓗᓂᐅᒃ 
ᓂᕈᐊᕈᒃᓇᕐᓗᓂ ᐃᓕᓐᓂᐊᒐᒃᓴᒥᒃ 

• ᖁᑦᑎᖕᓂᖅᐹᒥ ᓇᖕᒥᓂᕆᔭᐅᔪᒥ ᐊᐅᓚᑦᑎᕙᖕᓂᕐᒥ (ᓯᕗᓕᖅᑎᐅᓂᕐᒧᑦ) (ᐱᖓᓱᒃ ᐱᔭᕇᖅᑕᐅᓯᒪᔭᕆᐊᓖᑦ 
ᓇᓕᒥᒃᓲᑎᓪᓗᑎᒃ ᐊᑕᐅᓯᕐᒧᑦ ᐊᔪᕈᓐᓃᖅᓴᒐᒃᓴᒧᑦ) 

ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᕙᒃᑐᓕᒫᓄᑦ ᐱᔭᕇᖅᓯᔪᑦ ᐱᑎᑕᐅᕙᒃᐳᑦ ᓇᓃᑎᑕᐅᓂᕐᒥᒃ ᐅᑯᓇᓂ, ᓄᓇᕗᑦ 
ᓯᓚᑦᑐᖅᓴᕐᕕᒡᔪᐊᕐᒥ ᐅᑯᐊ ᒪᓕᒃᖢᒋᑦ: 

• ᐊᖓᔪᖅᑲᓐᒍᓂᕐᒧᑦ ᐃᓕᓐᓂᐊᕐᓂ ᐸᐃᑉᐸᖅᑖᕐᓗᓂ ᒪᕐᕉᖕᓄᑦ ᐊᔪᕈᓐᓃᓴᒐᒃᓴᓄᑦ ᑭᑭᑕᐅᓃᑦ) 

2018-19-ᒥ, ᑭᒃᑯᑐᐃᓐᓇᓄᑦ ᐱᔨᑦᓯᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᕝᕕᒃ ᐊᓂᒍᐃᑎᑦᑎᓚᐅᖅᐳᖅ ᒪᕐᕉᖕᓂᒃ 
ᐱᓕᕆᖃᑎᒌᒃᑑᖕᓂᒃ ᑖᒃᑯᓇᓂ Hᐃᕗᓕᖅᑎᒃᕼᐊᑦ ᓯᕗᓕᖅᑎᐅᓂᕐᒧᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᒥ: 

• ᐊᐃᑉᐸᖓ ᐃᓕᓐᓂᐊᖃᑕᐅᔪᖅ ᓯᕗᓕᖅᑎᙳᕆᐅᖅᓴᔪᓂᒃ ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᓯᒪᕗᖅ 
ᑲᖏᖅᖠᓂᕐᒥ ᔫᓂ 2018-ᖑᑎᓪᓗᒍ 

• ᐱᖓᔪᖓᑦ ᐃᓕᓐᓂᐊᖃᑕᐅᔪᖅ ᑲᒪᔩᑦ ᐱᓕᕆᐊᕆᕙᒃᑕᖏᓐᓄᑦ ᐊᓂᒍᐃᓚᐅᖅᐳᖅ ᐃᖃᓗᖕᓂ 
ᓄᕕᐱᕆ 2018−ᖑᑎᓪᓗᒍ  
 

 

 

 

 

 

 

 

 

 

ᐊᐃᑉᐸᖓᓄᑦ ᐃᓕᓐᓂᐊᖃᑕᐅᔪᑦ ᖁᑦᑎᒃᑐᒦᓐᓂᖅᓴᓄᑦ ᐊᐅᓚᑦᑎᔨᓄᑦ ᐱᓕᕆᓂᐅᕙᒃᑐᓄᑦ ᐱᒋᐊᓚᐅᖅᐳᑦ ᐅᑐᐱᕆ 
2018−ᒥ ᐱᔭᕇᓛᖅᖢᑎᒡᓗ ᔫᓂ 2019−ᒥ.  ᒫᓐᓇᒃᑯᑦ 18-ᓂᒃ ᐃᓚᐅᔪᖃᖅᐳᖅ ᑕᒪᑐᒧᖓ ᐱᓕᕆᖃᑎᒌᖕᓂᐅᔪᒧᑦ. 

ᐅᓪᓗᒥᒧᑦ ᑎᑭᖦᖢᒍ, 110−ᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐊᓂᒍᐃᔪᖃᖅᓯᒪᕗᖅ ᑕᒪᑐᒪᙵᑦ 
ᐱᓕᕆᐊᖑᕙᒃᑐᒥᑦ. ᕼᐃᕗᓕᖅᑎᒃᕼᐊᓄᑦ ᐊᓂᒍᐃᓂᕐᒥᒃ ᑭᒡᓕᓯᓂᐊᖅᑕᐅᓯᒪᔪᑦ ᐃᒪᐃᓕᖓᕗᑦ: 

• 65% ᐃᓅᓪᓗᑎᒃ, 35% ᐃᓅᖏᑦᑐᑦ 

• 77% ᐊᕐᓇᐅᓪᓗᑎᒃ, 23% ᐊᖑᑕᐅᓪᓗᑎᒃ 

• 56% ᐃᖃᓗᖕᒥᐅᑕᐅᓪᓗᑎᒃ, 44% ᓄᓇᕘᒥ 9−ᖑᔪᓂᒃ ᓄᓇᓕᖕᓂᙶᖅᖢᑎᒃ. 

ᐃᓕᓐᓂᐊᖃᑕᐅᔪᑦ 11-ᐅᔪᓂᒃ ᓄᓇᓕᖕᓂᙶᖅᓯᒪᔪᑦ ᓇᑭᙶᕈᓘᔭᖅᑐᑦ 10−ᓂᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓂᒃ, ᓄᓇᕗᒻᒧᑦ ᓯᓚᑦᑐᖅᓴᕐᕕᖕᒥ, ᐃᒡᓗᓕᕆᔨᕐᔪᐊᒃᑯᓐᓂ, ᐆᒻᒪᖅᑯᑎᓕᕆᔨᒃᑯᓐᓂ, ᐊᒻᒪ 
ᒪᓕᒐᓕᐅᕐᕕᖕᒥᐅᑦ ᑎᑎᕋᕐᕕᐊᓂ. 



42  ᓄᓇᕗᑦ ᒐᕙᒪᖓᑕ  •  ᒐᕙᒪᒃᑯᓐᓂ ᐃᑲᓇᐃᔭᖅᑎᐅᓂᕐᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 2018-19−ᒧᑦ 
 

ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ 

2018-19−ᒥ, ᑲᑎᖦᖢᒋᑦ 34−ᖑᓚᐅᖅᐳᑦ ᐃᖅᑲᓇᐃᔭᖅᑎᑦ ᐃᓕᓐᓂᐊᕆᐊᖅᖢᑎᒃ ᓄᖅᑲᖓᓚᐅᖅᑐᑦ ᓄᓇᕗᑦ 
ᒐᕙᒪᒃᑯᓐᓂᙶᖅᑐᑦ.   

ᐱᓕᕆᕝᕕᒃ 
ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ  

ᑲᑎᖦᖢᒋᑦ 
ᐃᓄᐃᑦ ᐃᓅᙱᑦᑐᑦ 

ᐃᓕᖅᑯᓯᓕᕆᔨᒃ
ᑯᑦ 0 0 0 

ᓄᓇᓕᖕᓂ 
ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

3 1 4 

ᐱᕙᓪᓕᐊᔪᓕᕆ
ᔨᒃᑯᑦ 
ᐃᖏᕐᕋᔪᓕᕆᔨᒃ
ᑯᓪᓗ 

1 0 1 

ᐃᓕᓐᓂᐊᕐᓂᓕ
ᕆᔨᒃᑯᑦ 12 1 13 

ᒐᕙᒪᓕᕆᔨᒃᑯᑦ 1 0 1 
ᐊᕙᑎᓕᕆᔨᒃᑯᑦ 0 1 1 
ᑮᓇᐅᔭᓕᕆᔨᒃᑯᑦ 4 0 4 
ᐋᓐᓂᐊᖃᓇᖏᑦ
ᑐᓕᕆᔨᒃᑯᑦ 3 2 5 

ᒪᓕᒐᓕᕆᔨᒃᑯᑦ 0 1 1 
ᓄᓇᕗᒻᒥ 
ᓯᓚᑦᑐᖅᓴᕐᕕᒃ 0 0 0 

ᖁᓪᓕᖅ 
ᐆᒻᒪᖅᑯᑎᓕᕆᔨᒃ
ᑯᑦ 

0 0 0 

ᐃᓄᓕᕆᔨᒃᑯᑦ 1 0 1 
ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃ
ᑯᑦ 

0 1 1 

ᒪᓕᒐᓕᐅᕐᕕᖕᒥ 
ᑎᑎᕋᕐᕕᖓ 

1 1 2 

Totals 26 8 34 

ᐃᓄᐃᑦ ᐱᕈᓯᖏᓐᓂᒃ 

ᐊᒥᓲᖕᒪᑕ ᐃᓄᐃᑦ ᐱᒻᒪᕆᐅᒋᔭᖏᑦ ᐃᓄᐃᑦ ᐃᓕᖅᑯᓯᖏᓐᓂ. ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓯᒪᔪᑦ 8−ᓂᒃ 
ᑐᙵᕕᒋᓪᓗᒋᑦ ᐱᓇᔫᑕᐅᓂᐊᖅᑐᓄᑦ ᐃᖅᑲᓇᐃᔭᕐᕕᖕᒧᑦ.   
ᐃᓅᖃᑎᒌᑦᑎᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᐊᓯᒥᓂᒃ, ᐃᓅᖃᑎᖃᖅᐸᖕᓂᕐᓂᒃ, ᑲᒪᒋᔭᖃᑦᑎᐊᕐᓂᕐᓗ ᐃᓄᖕᓂᒃ.  

• ᐱᒻᒪᕆᐅᑎᑦᑎᓗᓂ ᐊᓯᒥᓂᒡᓗ ᐊᔾᔨᒌᒃᑎᑦᑎᓗᓂ ᐃᓄᖕᓄᑦ ᐃᓐᓇᕐᓄᑦ ᐊᔭᐅᖅᑐᐃᔾᔪᑕᐅᖏᓐᓇᐅᔭᖅᑐᖅ 
(ᐅᖃᐅᔾᔪᓯᐊᒃᑯᑦ). ᒐᕙᒪᒃᑯᓐᓂ ᐱᓕᕆᐊᑦ ᐅᔾᔨᕆᔭᐅᓕᖅᑎᑦᑎᒋᐊᓕᒃ ᐊᔾᔨᒌᒃᑎᑦᑎᓂᕐᒥᒃ. 

 ᑐᙵᓇᕐᓂᖅ: ᐱᐅᔪᓂᒃ ᑲᔪᓯᑎᑦᑎᑦᑎᐊᕐᓂᖅ ᒪᑐᐃᙶᕐᓂᒃᑯᑦ, ᑐᙵᓇᕐᓂᒃᑯᑦ, ᐃᓚᐅᑎᑦᑎᓂᒃᑯᓪᓗ.  
• ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ ᐃᓅᖃᑎᒌᑦᑎᐊᕐᓇᖅᑐᑦ, ᑐᙵᓇᖅᑐᑦ, ᑐᙵᓱᒃᑎᑦᑎᔪᓪᓗ 

ᑭᒃᑯᓕᒫᓂᒃ. ᑐᓗᖅᑕᕈᑎᑕᖃᕈᓐᓃᖅᑎᓪᓗᒍ ᐱᒻᒪᕆᐅᕗᖅ ᑐᙵᓱᒃᑎᑦᑎᖃᑦᑕᕐᓂᐊᕐᓗᓂ ᐃᓄᖕᓂ. 
ᐱᔨᑦᑎᕐᓂᖅ: ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒋᓄᑦ.  

• ᐱᓕᕆᐊᒃᓴᑎᒃ ᐱᓕᕆᕙᒡᓗᒋᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᐱᓇᔪᒋᐊᖃᖅᐳᑦ 
ᐱᔨᑦᑎᕋᖃᑦᑕᐅᑎᕙᒡᓗᑎᒃ ᓄᓇᖅᑲᑎᖏᓐᓄᓪᓗ ᐱᔪᓐᓇᕐᓂᓕᒫᒥᓂᒃ. 

ᐋᔩᖃᑎᒌᖕᓂᖅ: ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐋᔩᖃᑎᒌᖕᓂᒃᑯᓪᓗ.  
• ᑐᓴᐅᒪᔪᓕᕆᔾᔪᑎᑦ ᐊᒻᒪ ᐃᓱᒪᓕᐊᕆᔭᐅᔪᑦ ᐋᖅᑭᒃᑕᐅᓲᖑᕗᑦ ᑐᓴᐅᒪᖃᑎᒌᖕᓂᒃᑯᑦ 

ᖃᐅᔨᖃᑦᑕᐅᑎᓇᓱᒃᐸᒃᖢᑎᒡᓗ ᐃᓅᖃᑎᒥᓄᑦ ᐃᓱᒪᒋᔭᐅᔪᓂᒃ.  
• ᓂᐸᐃᓐᓂᖅ ᐃᓚᒋᔭᐅᔪᖅ ᑐᓴᐅᒪᔪᓕᕆᓂᕐᒧᑦ, ᓇᓗᓇᐃᖅᓯᔾᔪᑕᐅᙱᑦᑐᖅ ᐊᖏᖃᑎᒌᖕᒪᖔᑕ. 

ᐱᓕᒻᒪᒃᕼᐊᕐᓂᖅ/ᐱᔭᕆᐅᖅᕼᐊᕐᓂᖅ: ᐱᕙᓪᓕᐊᑎᑦᑎᓂᖅ ᐊᔪᙱᑕᒥ ᑕᐅᑐᖕᓂᒃᑯᑦ, ᐃᓕᓐᓂᐊᖅᑎᑦᑎᓂᒃᑯᑦ, 
ᐊᑐᕋᓱᖕᓂᒃᑯᑦ, ᐊᒻᒪ ᐱᓇᔪᖕᓂᒃᑯᑦ.  

• ᐃᖅᑲᓇᐃᔭᖅᑎᓕᒫᑦ ᐱᕕᖃᖅᑎᑕᐅᓲᖑᕗᑦ ᐊᔪᙱᓐᓂᖅᑖᕆᐊᖃᖅᐸᒃᖢᑎᒃ ᐃᓕᓐᓂᐊᕐᓂᒃᑯᑦ, 
ᐃᓕᓐᓂᐊᖅᑎᑦᑎᓂᒃᑯᑦ, ᐱᓕᒻᒪᒃᓴᖅᑎᑦᑎᓂᒃᑯᑦ, ᐊᒻᒪ ᐃᖅᑲᓇᐃᔮᒥ ᐱᕚᓪᓕᕋᓱᖕᓂᒃᑯᑦ. 

ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ: ᐱᓕᕆᖃᑎᒌᖕᓂᖅ ᑖᔅᓱᒧᖓᔅᓴᐃᓐᓇᖅ ᐱᔾᔪᑎᖃᖅᖢᑎᒃ.  
• ᐃᖅᑲᓇᐃᔭᖅᑎᓕᒫᑦ ᐱᓕᕆᖃᑎᒌᑦᑎᐊᓲᖑᕗᑦ ᓴᖅᑭᑦᑎᓇᓱᒃᖢᑎᒃ ᐃᓄᖕᒥ ᖃᐅᔨᒪᔭᐅᔪᓂᒃ 

ᐱᓕᕆᖃᑦᑕᖅᓯᒪᔭᖏᓐᓂᒡᓗ ᐱᕙᓪᓕᐊᔾᔪᑎᒃᓴᓂᒃ ᑕᒪᐃᓐᓄᑦ ᑐᑭᓯᐊᔭᐅᔪᒥᒃ ᐊᔾᔨᒌᒃᑎᑕᐅᓗᑎᒡᓗ 
ᐱᓕᕆᐊᖑᓗᑎᒃ ᒪᓕᒋᐊᓕᑦ ᐱᓕᕆᐊᓄᑦ ᐊᒻᒪ ᐱᔨᑦᑎᕋᐅᑎᓄᑦ ᐱᔨᑦᑎᕋᕈᑕᐅᓲᑦ ᓄᓇᕗᒥᐅᓄᑦ. 

ᖃᓄᖅᑑᕐᓂᖅ: ᓄᑖᓂᒃ ᐃᓱᒪᖃᑦᑕᕐᓂᖅ ᐊᒻᒪᓗ ᐱᕝᕕᐅᔪᓐᓇᕐᓂᖅ.  
• ᑖᒃᑯᐊ ᑐᙵᕕᐅᕗᑦ ᐱᔪᒃᓯᓂᕆᔭᐅᔪᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᓕᓴᖅᓯᐅᒪᕗᑦ ᑎᓕᐅᕆᖃᑦᑕᖅᐳᓪᓗ 

ᐃᓱᒪᒋᔭᐅᕙᓪᓕᐊᔪᓂᒃ ᖃᐅᔨᓇᓱᖃᑦᑕᖁᓪᓗᒋᑦ. 
ᐊᕙᑎᑉᑎᖕᓂᒃ/ᒧᓇᕆᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥ, ᓂᕐᔪᑎᓂᒃ, ᐊᕙᑎᑦᑎᓂᒡᓗ.  

• ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᓂᕆᐅᒋᔭᐅᕗᑦ ᑎᓕᐅᖅᑕᐅᓲᖑᕗᓪᓗ ᐱᒻᒪᕆᐅᑎᑦᑎᕙᒡᓗᑎᒃ 
ᑲᒪᑦᑎᐊᖅᐸᒡᓗᑎᒡᓗ ᐊᕙᑎᑦᑎᓐᓂ ᓯᕗᓂᒃᓴᖃᑦᑎᐊᓛᕈᒪᒍᑦᑕ. 

 
 

 
 
 
 
 

ᕼᐊᑭᖅᐸᒃᑐᓄᑦ ᐅᕕᓂᕈᕆᔭᐅᕙᑦᑐᑦ Humboldt−ᒧᑦ 
ᐃᖅᑲᓇᐃᔭᖅᑏᑦ ᑮᓇᐅᔭᓕᕆᔨᒃᑯᓐᓂ ᑲᑎᓚᐅᖅᐳᑦ 
ᑕᑯᒃᓴᐅᑎᑦᑎᔪᒪᓪᓗᑎᒃ ᐃᑲᔪᖅᑐᐃᓂᕐᒥᓂᒃ 
ᐃᓚᒋᔭᐅᔪᓄᑦ ᓇᒡᓕᒋᔭᐅᔪᓄᓪᓗ 
ᐱᕐᕈᓗᐊᕿᕐᔪᐊᓚᐅᕐᓂᖏᓐᓄᑦ Humboldt Broncos 
ᕚᓯᖓᑦ ᑐᓗᖅᑎᓪᓗᒍ ᓴᔅᑳᑦᓱᕙᓐ−ᒥ.  

ᐃᓕᖅᑯᓯᕐᓄᑦ ᐊᑐᓚᐅᑲᖅᓂᐅᕙᒃᑐᖅ ᐅᓪᓗᖅ − ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᓇᒧᙵᐅᓂᕆᔭᐅᔪᑦ  

ᓄᓇᕗᑦ ᒐᕙᒪᒃᑯᑦ ᐱᕕᖃᖅᑎᑦᑎᓲᖑᕗᑦ ᐱᓕᕆᕝᕕᓕᒫᓂᒃ ᐊᒻᒪ ᒐᕙᒪᒃᑯᓐᓂ ᑎᒥᐅᔪᓂᒃ ᐊᐅᓚᑦᑎᖃᑦᑕᖁᓪᓗᒋᑦ 
ᐃᓕᖅᑯᓯᕐᒧᑦ ᐃᓚᐅᕝᕕᐅᕙᒃᑐᓂᒃ ᐅᓪᓗᖃᖅᑎᓪᓗᒋᑦ, ᑐᑭᓯᕚᓪᓕᕈᑕᐅᔪᓐᓇᕐᒪᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ 
ᐅᖃᐅᓯᖅᑕᖏᓐᓂᒡᓗ ᐃᑲᔫᑕᐅᔪᓐᓇᕐᒪᑕ ᐃᖅᑲᓇᐃᔭᖅᑎᓄᑦ ᑐᑭᓯᐊᕚᓪᓕᕐᓗᑎᒃ ᐱᔭᐅᔭᕆᐊᓕᖕᓂᒃ ᐊᒻᒪ 
ᐊᔾᔪᒥᒋᔭᐅᔪᓂᒃ ᐃᓄᖕᓄᑦ ᐱᔨᑦᑎᕋᖅᑕᖏᓐᓄᑦ. ᐃᓕᖅᑯᓯᕐᒧᑦ ᐃᓚᐅᓂᐅᕙᒃᑐᑦ ᐅᓪᓗᑦ ᐄᓚᖃᖃᑦᑕᖅᐳᑦ ᐊᒻᒪ 
ᓴᕿᑎᑦᑎᓪᓗᑎᒃ: 

• ᐃᓕᖅᑯᓯᖃᑎᒌᙱᑦᑐᓂᒃ, 
ᐊᔾᔨᒌᙱᑦᑐᖃᕈᓐᓇᕐᓂᖓᓂᒃ 
ᐃᓚᐅᑎᑦᑎᓂᕐᒥᒡᓗ ᑐᑭᓯᐅᒪᓂᕐᒥᒃ ᐃᓄᖕᓄᒃ 
ᐃᓅᖏᑦᑐᓄᓪᓗ ᐃᖅᑲᓇᐃᔭᖅᑎᓄᑦ 
ᑕᒪᐃᓐᓂᓕᒫᖅ ᐃᖃᓇᐃᔭᖅᑎᓄᑦ 

• ᐊᐅᓪᓛᖅᓯᒪᓪᓗᑎᒃ ᐊᓐᓇᐅᒪᓇᓱᕐᓂᐅᐸᒃᑐᑦ 
ᐊᔪᖏᑕᐅᔭᕆᐊᖃᕐᓂᖏᓐᓂᒃ 
ᐊᔪᕈᓐᓃᖅᑕᐅᕙᒃᑐᑦ 

• ᓄᓇᒥᙶᖅᑐᓂᒃ ᐅᐱᒍᓱᖕᓂᖅ 
• ᑲᑐᔨᖃᑎᒌᖕᓂᕐᒥᒃ 
• ᐱᖑᐊᕈᓯᑦ ᐊᒻᒪ ᐃᖕᖏᕈᓯᑦ 
• ᐃᓕᓐᓂᐊᕐᓂᐅᕙᒃᑐᑦ ᐅᓂᒃᑳᕐᓂᐅᕙᒃᑐᓪᓗ 
• ᐊᑦᑕᕐᓇᖅᑕᐃᓕᒪᕙᖕᓂᖅ ᐃᖅᑲᓇᐃᔭᕐᕕᖕᓂ 

 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᑎᒥᐅᔪᑦ ᐅᓪᓗᖃᖅᑎᑦᑎᔪᓐᓇᖅᑐᑦ ᐅᓪᓘᖕᓂ ᒪᕐᕉᖕᓂ 
ᐅᕝᕙᓘᓐᓃᑦ ᑎᓴᒪᓂᒃ ᐅᓪᓘᑉ ᓇᑉᐸᖓᓂ ᐅᑭᐅᕐᒥ ᐸᕐᓇᐃᓯᒪᓗᑎᒃ ᐃᓚᓕᐅᔾᔨᓯᒪᔪᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ 
ᐱᓕᕆᐊᒃᓴᓂᒃ ᐃᖅᑲᓇᐃᔭᕐᕕᖕᒥ. ᑕᒪᓐᓇ ᐱᕕᒃᓴᐅᔪᓐᓇᖅᐳᖅ ᓄᓇᒦᓪᓗᓂ ᐃᓚᐅᓗᓂᓘᓐᓃᑦ ᐃᓕᖅᑯᓯᑐᖃᒃᑯᑦ 
ᐱᓕᕆᓂᐅᔪᓂᒃ ᑲᔪᓯᑎᑦᑎᕙᒃᑐᓂᒃ ᐱᓕᕆᖃᑎᒌᒍᓐᓇᕐᓂᕐᒥᒃ ᐃᓕᑦᑎᕙᓪᓕᐊᓂᕐᒥᒡᓗ ᓄᑖᓂᒃ ᐊᔪᕈᓐᓃᖅᑕᐅᕙᒃᑐᓂᒃ.  
ᐃᓚᖏᑦ ᐱᓕᕆᖃᑎᒌᖕᓂᕐᒧᑦ−ᐊᒃᑐᐊᓂᓖᑦ ᐱᓕᕆᐊᖑᕙᒃᑐᑦ ᐃᓚᖃᖅᐳᑦ ᐅᑯᓂᖓ, ᐃᒡᓗᓕᐅᕐᓂᖅ, ᐃᓄᒃᑐᑦ 
ᐊᓇᐅᓕᒑᕐᓂᖅ, ᑎᓱᕋᕐᓂᖅ, ᕿᔪᒃᓴᓂᒃ ᓯᖁᑦᑎᕆᓂᖅ, ᓂᕿᓕᐅᕐᓂᖅ/ᓯᓚᒥ ᐆᑦᑎᓂᖅ, ᑕᓯᕐᒥ ᐃᖃᓗᒐᓱᖕᓂᖅ, 
ᓂᓚᒃᑕᕐᓂᖅ ᐃᒪᒃᓴᒥᒃ. ᐃᓚᐅᔪᑦᑕᐅᖅ ᑲᔨᖏᖅᓴᖅᑕᐅᒋᕗᑦ ᐊᒥᖅᑳᖃᑎᖃᖁᔭᐅᓪᓗᑎᒃ ᐃᓕᖁᓯᑐᖃᖏᓐᓂᒃ ᓇᒥᓂᖅ  

 

 

 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᑕᖅᑭᕗᑦ ᑎᓂᓐᓂᐊᖅᑐᒥᒃ 
ᐊᒻᒨᒪᔪᖅᓯᐅᕆᐊᕈᒪᓪᓗᑎᒃ. 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᒧᑕᐅᔭᒃᑯᑦ 
ᐊᐅᓪᓚᕐᓂᖏᑦ ᓲᓯ ᐊᕐᓇᖅᑰᑉ ᐃᒡᓗᕋᓛᕆᔭᖓᓄᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑕ 
ᖃᒧᑕᐅᔭᒃᑯᑦ ᓇᒧᙵᐅᓂᕆᔭᖏᑦ 

ᐃᓱᓕᓐᓂᖓᓄᑦ  

ᒐᕙᒪᒃᑯᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖏᓐᓂᒃ (PSAR) ᐱᑎᑦᑎᕗᖅ ᐅᔾᔨᕐᓇᖅᓯᑎᑦᑎᓪᓗᓂᓗ 
ᖃᓄᐃᓕᖓᓂᖓᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᕙᖕᓂᖅ. ᑖᓐᓇ ᐅᓂᒃᑳᖅ ᓴᖅᑭᑎᑦᑎᕗᖅ 
ᐱᒻᒪᕆᐊᓗᖕᒥᒃ ᑐᓴᖅᑕᐅᔪᒃᓴᓂᒃ ᖃᓄᐃᓕᖓᓂᖓᓄᑦ ᖃᓄᕐᓗ ᓴᓇᓯᒪᓂᖓᓄᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᕙᒃᖢᓂ ᐃᖅᑲᓇᐃᖅᑎᒋᔭᐅᔪᓂᒃ, ᓴᖅᑭᑎᑦᑎᕙᒃᓗᓂ ᑎᑎᕋᖅᓯᒪᔪᓂᒃ ᖃᓄᐃᓕᕙᓪᓕᐊᓂᕆᔭᐅᔪᓂᒃ 
ᑕᐃᒪᖓᓕᒫᖅ.  ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ ᐱᔭᕆᐊᖃᖅᑎᑦᑎᖕᒪᑦ ᒐᕙᒪᒃᑯᑦ ᐅᓂᒃᑳᖃᑦᑕᕆᐊᖃᖅᖢᑎᒃ 
ᐊᕐᕌᒍᑕᒫᑦ ᐊᐅᓚᑦᑎᔾᔪᑕᐅᔪᓂᒃ ᐊᒻᒪ ᖃᓄᐃᓕᐅᖁᔭᐅᔪᓂᒃ ᒐᕙᒪᒃᑯᓐᓂ ᐱᔨᑦᑎᕋᕈᑕᐅᔪᓂᒃ. ᐱᑕᖃᙱᓚᖅ 
ᐊᑐᖅᑕᐅᔭᕆᐊᓕᖕᒥᒃ ᐅᓂᒃᑳᕐᓂᕐᒧᑦ ᐅᓪᓗᒥᒃ; ᑭᓯᐊᓂᓗᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ 
ᓴᖅᑭᑎᑦᑎᓂᕐᒥᒃ ᐅᓂᒃᑳᒥᒃ ᓈᒻᒪᓈᑦᑎᐊᕋᓗᑎᒃ, ᑕᒪᓐᓇ ᓲᖃᐃᒻᒪ ᐊᓐᓂᕐᓇᖅᖢᓂ ᑐᓴᒐᒃᓴᐅᖕᒪᑦ 
ᒪᓕᒐᓕᐅᕐᕕᖕᒥᐅᑕᐅᖃᑎᒌᓄᑦ ᑭᒃᑯᑐᐃᓐᓇᓄᓪᓗᑦᑕᐅᖅ.  

ᐱᕝᕕᐅᔪᓐᓇᖅᑐᑦ 
ᒐᕙᒪᒃᑯᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᖏᓐᓂᒃ (PSAR) ᐱᖃᑦᑕᖅᑐᖅ ᑐᑭᓯᐅᒪᔾᔪᑎᓂᒃ 
ᖃᔾᔪᑐᐃᓐᓇᕐᓂᖓᖕᑐᓂᒃ ᐱᕝᕕᐅᔪᓂᒃ ᓴᖅᑭᑦᑎᓂᕐᒧᑦ ᑐᑭᓯᐅᒪᓇᑦᑎᐅᖅᑐᓂᒃ ᐃᖅᑲᓇᐃᔭᖅᑎᖃᕆᖃᑲᕐᓂᖏᓐᓄᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕐᕕᖏᓐᓂ. ᐅᑯᐊᖑᕗᑦ ᐊᑐᖅᑕᐅᔪᑦ ᓴᖅᑭᑎᑕᐅᓪᓗᓂ ᑖᔅᓱᒥᖓ ᐅᓂᒃᑳᒥᒃ ᐅᑯᐊᖑᕗᑦ: 

ᑭᒡᒐᖅᑐᐃᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑎᑭᓐᓇᓱᒡᓗᒍ − ᒫᔾᔨ 31, 2019 

ᐱᔾᔪᑎᒋᓪᓗᒍ ᖃᓄᐃᑦᑑᓂᖏᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑕᑯᒃᓴᐅᑎᑦᑎᔪᖅ ᐃᖅᑲᓇᐃᔭᕐᓂᕐᒧᑦ 
ᑭᒡᓕᓯᓂᐊᖅᑕᐅᓯᒪᔪᓂᒃ ᐅᓂᒃᑳᓕᐅᖅᑕᐅᔪᑦ ᑎᓱᒪᐃᖅᓱᖅᐸᒡᓗᒋᑦ ᐅᑭᐅᒥᑦ ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᓂ. 
ᓈᓴᐅᑏᑦ ᑕᑯᒃᓴᐅᑎᑦᑎᔪᑦ ᐃᓅᔪᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᖃᔅᓯᑐᐃᓐᓇᕐᓂᒃ 
ᖃᔅᓯᑐᐃᓐᓇᕐᓂᖓᖅᑐᓂᒃ; ᐃᖅᑲᓇᐃᒡᔭᒃᓴᓂᒃ, ᓄᓇᓕᓂ, ᒪᓕᒡᓗᒍ ᓄᓇᐅᑉ ᐊᕕᒃᑐᖅᓯᒪᓂᖓ ᐱᓕᕆᕕᐅᔪᓂ, ᐊᒻᒪ 
ᑭᒃᑯᑐᐃᓐᓇᓄᑦ ᑎᒥᐅᔪᓄᑦ. ᓈᓴᐅᑎᓄᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐊᑐᖅᑕᐅᔪᓐᓇᖅᑐᑦ ᓯᕗᓂᒃᓴᒥᑦ 
ᖃᓄᐃᓕᖓᓂᐅᓂᐊᖅᑐᓄᑦ. ᑖᓐᓇ ᐅᓂᒃᑳᓕᐊᖅ ᐋᖅᑭᑦᑕᐅᕗᖅ ᑮᓇᐅᔭᓕᕆᔨᒃᑯᓐᓄᑦ ᐃᓚᐅᓪᓗᑎᒃ ᑕᒪᕐᒥᓕᒡᒪᑦ 
ᐱᓕᕆᕙᕖᑦ/ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ.  ᐅᔾᔨᕆᔭᖃᑦᑎᐊᕐᓂᐊᖅᐳᑎᑦ ᐃᓗᓕᖃᐅᑦᑎᐊᖅᑐᖅ TPRS-ᑯᓐᓄᑦ 
ᐅᓂᒃᑳᓕᐊᖅ ᐊᑦᑕᑕᖅᓯᒪᓂᖓᓄᑦ ᑖᔅᓱᒧᖓ ᐅᓂᒃᑳᓕᐊᒧᑦ ᐅᐃᒍᐊᕈᓯᐅᓪᓗᓂ. 

ᓴᖅᑭᑦᑎᓂᖅ ᐅᓂᒃᑳᓂᒃ −2018-19-ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ 

ᑎᑎᕋᖅᓯᒪᔪᑦ ᓴᖅᑭᑕᐅᔪᓂᒃ ᑕᑯᒃᓴᐅᑎᑦᑎᕗᑦ ᖃᖓᑦᑎᐊᓕᓴᕐᓂᒃ ᑐᑭᓯᓇᑦᑎᐊᖅᑐᒥᒃ ᖃᕋᓴᐅᔭᕋᓛᒃᑯᑦ, ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᖏᑕ ᑐᑭᓯᒋᐊᕐᕕᖓᓐᓂ. ᖃᕋᓴᐅᔭᕋᓛᒃᑯᑦ ᑎᑎᕋᖅᓯᒪᔪᑦ ᐊᒃᑐᐊᓂᖃᖅᑐᓕᒫᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐱᓕᕆᐊᕆᕙᒃᑕᖏᓐᓂᒃ ᑎᑎᕋᖅᓯᒪᔪᓂᒃ. ᖃᕋᓴᐅᔭᒃᑯᑦ, ᐃᓗᐃᓪᑑᓗᓂ ᓴᖅᑭᒡᔭᖅᑐᖅ. 
ᐅᓂᒃᑲᓕᐊᖑᓱᖅ ᐊᒻᒪ ᒪᓂᒪᑎᑦᑎᔪᖅ; ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦᑕ ᒥᒃᓵᓄᑦ ᓈᓴᐅᑎᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᖅ ᐅᓂᒃᑳᓕᐊᖓᓄᑦ. ᐃᓚᖏᑦ ᖃᐅᔨᔭᐅᔪᑦ ᐃᖅᑲᓇᐃᔭᖅᑏᑦ ᖃᔅᓯᐅᓂᖏᓐᓄᑦ 
ᐊᒻᒪᓗ ᓈᓴᐅᑏᑦ ᐊᑐᖅᑐᑦ ᑕᑐᒃᓴᕈᖅᑎᑦᑎᓂᕐᒧᑦ ᐅᓂᒃᑳᓕᐊᒥᑦ, ᑐᑭᓯᐅᒪᓇᖅᑎᑦᑎᔪᖅ ᑲᑎᑕᐅᔪᓂᒃ ᐱᕕᖃᕐᓂᒃᑯᑦ 
ᐊᔾᔨᒋᙱᑕᖏᓐᓂᒃ ᐱᔾᔪᑎᒋᓪᓗᒍ ᖃᓄᐃᑦᑑᓂᖏᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐅᓂᒃᑳᖓᓂᒃ. ᐊᑯᓂᐅᓂᖓ  
ᐊᔾᔨᒌᙱᑦᑐᑦ ᐅᓂᒃᑲᓕᐊᑦ ᐊᒥᓲᖏᑦᑐᓂᒃ ᐊᔾᔨᒌᓐᓂᖃᖃᑦᑕᖅᐳ ᑲᑎᓕᓛᕐᓂᖏ.. ᑭᓯᐊᓂ, ᑕᒪᐃᓐᓅᖓᔪᕐᒧᑦ 
ᐳᓴᓐᑎᖏᑦ ᐊᔾᔨᒡᒋᓕᖅᓯᒪᐃᓐᓇᑐᒪᑦᑕᖅᐳᑦ. ᐅᓂᒃᑳᖅ ᐃᓗᓕᖃᖅᑐᖅ ᐃᒻᒥᒎᑦ ᐱᔾᔪᑎᓕᖕᓂᒃ ᐊᒻᒪᓗ 
ᖃᐅᔨᒪᔭᐅᔭᕆᐊᖃᙱᑦᑐᓂᒃ ᑐᑭᓯᐅᒪᔾᔪᑎᓂᒃ ᐃᖅᑲᓇᐃᔭᖅᑎᓂᒃ ᐱᔾᔪᑎᓕᖕᓂᑦ ᐊᒻᒪ ᒪᓂᒪᖏᓪᖢᑎᒃ ᐃᓄᓗᒃᑖᓄᑦ. 

ᓄᓇᕗᒻᒥᑦ ᑭᒡᓕᓯᓂᐊᖅᑎᒃᑯᑦ 

ᓄᓇᕗᒻᒥ ᓈᓴᐃᔨᒃᑯᑦ (NBS) ᓄᓇᕗᒻᒥ ᒐᕙᒪᒃᑯᑦ ᓈᓴᐃᔨᖓᑦ ᐃᓄᓕᒫᓄᑦ ᑎᒥᐅᓪᓗᑎᒃ. ᑲᑎᖅᓱᐃᖃᑦᑕᖅᑐᑦ, 
ᑎᑎᕋᕐᓂᒃ, ᖃᐅᔨᓴᐃᓪᓗᑎᒡᓗ ᐊᒻᒪᓗ ᑐᓂᐅᖅᑲᐅᑎᒋᓪᓗᒋᑦ ᓈᓴᐅᑏᑦ ᓄᓇᕗᑦ ᒥᒃᓵᓅᖓᔪᑦ ᓄᓇᕗᒻᒥᐅᓄᑦ ᐊᒻᒪᓗ 
ᑲᓇᑕᓕᒫᒧᑦ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐊᑐᐃᓐᓇᐅᑎᑦᑎᖃᑦᑕᖅᑐᑦ ᐃᑲᔪᐃᓂᕐᒧᑦ ᒐᕙᒪᒃᑯᑦ 
ᐃᓱᒪᓕᐅᕆᓂᖏᓐᓄᑦ, ᐸᕐᓇᐃᓂᖏᓐᓄᑦ ᐊᑐᓕᖅᑎᑦᑎᓂᕐᒧᑦ ᐊᒻᒪᓗ ᕿᒥᕐᕈᓂᕐᒧᑦ, ᐊᒻᒪᓗ ᑐᑭᓯᐅᒪᔾᔪᑎᓂᒃ 
ᐊᑐᐃᓐᓇᐅᑎᑦᑎᓂᕐᒧᑦ ᐃᓄᓕᒫᓄᑦ. ᓈᓴᐃᔨᒃᑯᑦ ᐊᐅᓚᑦᑎᖃᑦᑕᕐᒥᔪᑦ ᖃᐅᔨᓴᐃᓂᖃᖅᖢᑎᒡᓗ ᓄᓇᕗᒻᒧᑦ 
ᐱᓕᕆᖃᑎᒋᓪᓗᒋᑦ ᑲᓇᑕᒥᑦ ᓈᓴᐃᔨᒃᑯᑦ. ᓄᓇᕗᒻᒥ ᓈᓴᐃᔨᒃᑯᑦ (NBS) ᓈᓴᐅᑎᓂᒃ ᐊᑐᖃᑦᑕᖅᐳᑦ ‘ᐅᒧᖓ 
ᐆᓂᒃᒡᑯᓕᐊᒧᑦ ᐅᓂᒃᑳᒧᑦ ᐃᓄᓗᒃᑖᓄᑦ ᒪᓂᒪᔪᖅ NBS-ᑯᑦ ᐃᑭᐊᕿᕝᕕᖓᓐᓂᑦ. 

ᐅᐃᒍᖓ: ᒫᔾᔨ 31, 2019-ᒥᑦ  TRPS−ᒧᑦ ᐅᓂᒃᑳᓕᐊᖅ 
(ᑲᔪᓯᔪᖅ ᒪᒃᐱᖅᑎᒐᐅᓵᖅᑐᒥᑦ) 

